
ავტორის შესახებ 
ელეონორ გორდონი პოლიტიკისა და საერთაშორისო ურთიერთობების წამყვანი ლექტორია მონაშის 
უნივერსიტეტში, საერთაშორისო განვითარების პრაქტიკის მაგისტრატურის პროგრამის დირექტორის 
მოადგილე და მონაშის გენდერის, მშვიდობისა და უსაფრთხოების საკოორდინაციო კომიტეტის წევრი. 
ელეონორი ასევე, არის უსაფრთხოების მართვის ცენტრის უფროსი მკვლევარი და Stability: International 
Journal of Security and Development-ის რედაქტორის თანაშემწე და 20 წელია მუშაობს კონფლიქტთან 
დაკავშირებული უსაფრთხოებისა და მართლმსაჯულების საკითხებზე. ამავე დროს, გორდონს აქვს 
გაეროში და კონფლიქტურ რეგიონებში მოქმედ სხვა საერთაშორისო ორგანიზაციებში მუშაობის 10 წლიანი 
გამოცდილება მართვისა და საკონსულტაციო საქმიანობის მიმართულებით. მისი კვლევისა და პრაქტიკული 
საქმიანობის ძირითადი სფეროა ინკლუზიური მიდგომები კონფლიქტის შემდგომი უსაფრთხოებისა და 
მართლმსაჯულების აღმშენებლობის კუთხით. 

რედაქტორი
მეგან ბასტიკი, შეიარაღებული ძალების დემოკრატიული კონტროლის ჟენევის ცენტრი (DCAF)

მადლობა 
ავტორი გულწრფელ მადლობას უხდის ექსპერტებსა და პრაქტიკოსებს მართლმსაჯულებისა და გენდერის 
საკითხებში, ვინც დიდსულოვნად დაუთმო დრო და მონაწილეობა მიიღო ინტერვიუებსა და განხილვებში, რაც 
შემდგომ წინამდებარე დოკუმენტის შექმნას დაედო საფუძვლად. განსაკუთრებული მადლობა ლუის სიმონსენ 
აენს, დავიდ ჩათერს, აშერ ფლინს, ბუნაფესტა გულაკოვას, მაგდა ჰალილოვიჩს, კამილა ჰემათაგამას, 
ვერონიკა კრისტოკავს, ფრანჩესკა დელ მეს, სვენ ფაიფერს და მანუელა რამირეზს.
შეიარაღებული ძალების დემოკრატიული კონტროლის ჟენევის ცენტრს (DCAF), ეუთოს/დემოკრატიული 
ინსტიტუტებისა და ადამიანის უფლებების ოფისსა (OSCE ODIHR) და გაეროს ქალთა ორგანიზაციას (UN 
Women) სურს მადლობა გადაუხადოს ყველა იმ პირს, ვინც წვლილი შეიტანა ამ პროექტის განხორციელებაში. 
ასევე, ვინც განიხილა და თავისი მოსაზრება მიაწოდა წინამდებარე პრაქტიკული მითითებების კრებულის 
სამუშაო ვერსიების შესაქმნელად. ესენი არიან: პილარ დომინგო (ODI), მაგდა ჰალილოვიჩი (Atlantic 
Initiative), ბრედ ორჩარდი და კოლეგები გაეროს ქალთა ორგანიზაციიდან, გრაზიელა პავონე და ომერ 
ფიშერი (OSCE/ODIHR), ლორეინ სერანო და კალუმ უოთსონი (DCAF). განსაკუთრებული მადლობა მარტა 
გიტონის (DCAF) პრაქტიკული მითითებების კრებულის მომზადების პროცესის კოორდინაციისთვის. 
მადლობა ატლანტიკის ინიციატივას, პროფკავშირების ავსტრალიურ საბჭოს, სიერა-ლეონეს პოლიტიკური 
და საჯარო საქმიანობის სამინისტროს, ავსტრალიის ციფრული უსაფრთხოების კომისრის ოფისს, სან 
დიეგოს საოლქო პროკურორის ოფისს, UNDP ერაყი, UNDP სიერა-ლეონე და ორგანიზაციას Žene Ženama 
ფოტოების მოწოდებისთვის. 
შეიარაღებული ძალების დემოკრატიული კონტროლის ჟენევის ცენტრი მადლიერებით აღნიშნავს შვეიცარიის, 
შვედეთის და გაერთიანებული სამეფოს საერთაშორისო განვითარების დეპარტამენტის მხარდაჭერას 
წინამდებარე კრებულის შემუშავებაში. 

პრაქტიკული მითითებების კრებული გამოიცა ეუთოს (OSCE) დემოკრატიული ინსტიტუტებისა და ადამიანის 
უფლებების ოფისის მხარდაჭერით (OSCE/ODIHR). სახელმძღვანელოს შინაარსი შესაძლოა არ ასახავდეს 
OSCE/ODIHR პოზიციას. წინამდებარე დოკუმენტი თავდაპირველად გამოქვეყნდა შეიარაღებული ძალების 
დემოკრატიული კონტროლის ჟენევის ცენტრის (DCAF), ეუთოს დემოკრატიული ინსტიტუტებისა და ადამიანის 
უფლებების ოფისის (OSCE/ODIHR) და გაეროს ქალთა ორგანიზაციის მიერ ინგლისურ ენაზე შემდეგი 
სახელწოდებით: გენდერი და უსაფრთხოება - პრაქტიკული მითითებების კრებული, მართლმსაჯულება 
და გენდერი. ამ გამოცემის ქართულენოვანი ვერსია წარმოადგენს არაოფიციალურ თარგმანს, რომელიც 
მომზადდა და გამოიცა გაეროს ქალთა ორგანიზაციის საქართველოს ოფისის მიერ დიდი ბრიტანეთის კონ-
ფლიქტის, სტაბილურობის და უსაფრთხოების ფონდის ფინანსური მხარდაჭერით. მისი შინაარსი შესაძლოა 
არ ასახავდეს OSCE/ODIHR-ის პოლიტიკას და პოზიციას. ტექსტებს შორის შეუსაბამობის არსებობის 
შემთხვევაში, უპირატესობა ენიჭება ინგლისურენოვან დოკუმენტს, რომელიც ზუსტ და ოფიციალურ ვერსიას 
წარმოადგენს.

შეიარაღებული ძალების დემოკრატიული კონტროლის ჟენევის 
ცენტრის, ეუთოს/დემოკრატიული ინსტიტუტებისა და ადამიანის 
უფლებების ოფისისა და გაეროს ქალთა ორგანიზაციის გენდერისა 
და უსაფრთხოების შესახებ პრაქტიკული მითითებების კრებული

წინამდებარე ნაშრომი წარმოადგენს შეიარაღებული ძალების დემოკრატიული კონტროლის ჟენევის ცენტრის 
(DCAF), ეუთოს დემოკრატიული ინსტიტუტებისა და ადამიანის უფლებების ოფისის (OSCE/ODIHR) და გაეროს 
ქალთა ორგანიზაციის (UN Women) გენდერი და უსაფრთხოება - პრაქტიკული მითითებების კრებულის ერთ-
ერთ ნაწილს, რომელიც სულ ცხრა პრაქტიკული მითითების კრებულისა და პოლიტიკის მოკლე აღწერი-
ლობების სერიისგან შედგება. 

პრაქტიკული მითითებების კრებული:
1. უსაფრთხოების სექტორის მმართველობა, უსაფრთხოების სექტორის რეფორმა და გენდერი 
2. პოლიციის სამსახურები და გენდერი 
3. თავდაცვა და გენდერი 
4. მართლმსაჯულება და გენდერი 
5. თავისუფლების აღკვეთის ადგილები და გენდერი 
6. საზღვრების მართვა და გენდერი 
7. უსაფრთხოების სექტორსა და გენდერის საკითხებზე საპარლამენტო ზედამხედველობა
14. დაზვერვის სამსახურები და გენდერი 
15.  უსაფრთხოებისა და მართლმსაჯულების სექტორში გენდერის საკითხების გათვალისწინება პროექტის 

შემუშავებისა და მონიტორინგის დროს 

პოლიტიკის მოკლე აღწერილობები:
2030 წლის დღის წესრიგი მდგრადი განვითარებისათვის, უსაფრთხოების სექტორისა და გენდერული 
თანასწორობისათვის 

უსაფრთხოების სექტორის მმართველობითი მიდგომის გამოყენება ქალების, მშვიდობისა და უსაფრთხო-
ების საკითხებში 

გენდერი, ძალადობრივი ექსტრემიზმის პრევენცია და ტერორიზმთან ბრძოლა 

გენდერი და უსაფრთხოების დაცვის კერძო სექტორის რეგულირება 

ამასთან, გენდერულ თანასწორობასთან, უსაფრთხოებისა და მართლმსაჯულების სექტორთან დაკავშირებული 
საერთაშორისო და რეგიონული კანონმდებლობა და ინსტრუმენტები ხელმისაწვდომია ინტერნეტში.

გენდერის და უსაფრთხოების შესახებ პრაქტიკული მითითებების კრებული ეფუძნება შეიარაღებული ძა-
ლე ბის დემოკრატიული კონტროლის ჟენევის ცენტრის (DCAF), ეუთოს დემოკრატიული ინსტიტუტებისა და 
ადამიანის უფლებების ოფისის (OSCE/ODIHR), გაეროს ქალთა მდგომარეობის გაუმჯობესების სფეროში 
კვლევისა და ტრენინგის საერთაშორისო ინსტიტუტის (UN-INSTRAW) დოკუმენტს გენდერი და უსაფრთხოების 

1. მიმოხილვა

1.1 არსებული მდგომარეობა 
ათი წელი გავიდა მას შემდეგ, რაც გამოქვეყნდა შეიარაღებული ძალების დე-
მოკ რატიული კონტროლის ჟენევის ცენტრის (DCAF), ეუთოს დემოკრატიული 
ინსტიტუტებისა და ადამიანის უფლებების ოფისის (OSCE/ODIHR) და გაეროს ქალთა 
მდგომარეობის გაუმჯობესების სფეროში კვლევისა და ტრენინგის საერთაშორისო 
ინსტიტუტის (UN-INSTRAW) მიერ შემუშავებული დოკუმენტი – „გენდერი და უსაფ
რთხოების სექტორის რეფორმის შესახებ პრაქტიკული მითითებების კრებული“, 
რომელიც ასევე, მოიცავს კრებულს – „მართლმსაჯულების რეფორმა და გენ
დერი“. ბოლო ათწლეულის განმავლობაში მნიშვნელოვანი ნაბიჯები გადაიდგა 
გენდერულად მგრძნობიარე და მიუკერძოებელი მართლმსაჯულების სისტემის 
ჩამოყალიბების პროცესში. ამჟამად, ბევრ ქვეყანაში ქალები უფრო მეტად 
არიან წარმოდგენილი სასამართლოებში; უკეთესად არის გააზრებული როგორ 
მოქმედებს გენდერული მიკერძოება მართლმსაჯულების სისტემაზე, როგორ 
უნდა განხორციელდეს გენდერულად მგრძნობიარე და არადისკრიმინაციული 
კანონების მიღება და აღსრულება. წინ კიდევ დიდი გზაა გასავლელი. ბოლო 
წლებში, ზოგიერთ ქვეყანაში, ქალთა მიმართ ძალადობის კანონმდებლობისა და 
პოლიტიკის შემუშავების პროცესში რეგრესი შეინიშნება. 

მართლმსაჯულებაზე ხელმისაწვდომობა სამართლის უზენაესობისა და ადამიანის 
უფლებების ძირითადი პრინციპია, რომელიც ადამიანის სხვა უფლებების გამო-
ყენებას უზრუნველყოფს. მართლმსაჯულებაზე ხელმისაწვდომობა ასევე, წარმო-
ადგენს მდგრადი განვითარების არსებით შემადგენელ კომპონენტს, რომელიც 
აღწერილია მდგრადი განვითარების მე-16 მიზანში. მართლმსაჯულებაზე ხელ-
მისაწვდომობა იზღუდება, როდესაც კანონი და მართლმსაჯულების სისტემა 
დისკრიმინაციულია ქალების, კაცების, გოგოების ან ბიჭების მიმართ (ან ამ 
ჯგუფებში არსებული ჯგუფების მიმართ), ან სექსუალური ორიენტაციისა ან/და 
გენდერული იდენტობის საფუძველზე; თუ კანონი ან მართლმსაჯულების სისტემა 
არ ითვალისწინებს გენდერულ ეკონომიკას, სტრუქტურულ და კულტურულ ბა-
რიერებს, მართლმსაჯულებაზე ხელმისაწვდომობას საფრთხე ექმნება. მდგო-
მა რეობა რთულდება, როდესაც მართლმსაჯულების სისტემა არ წარმოადგენს 
ხალხს, რომელსაც ემსახურება. იქ, სადაც კონფლიქტის გამო კანონის უზენაესობა 
სუსტდება, მართლმსაჯულება კიდევ უფრო რთული მისაღწევია მათთვის, ვინც 
განიცდის გენდერული ნიშნით დისკრიმინაციას. შედეგად ვიღებთ დამნაშავეების 
დაუსჯელობას და ძალადობის, ზიანისა და დისკრიმინაციის მიმართ საზოგადოების 
გარკვეული მოწყვლადი ჯგუფების ჩამოყალიბებას. ასეთი ძალადობა, ზიანი და 
დისკრიმინაცია საზრდოობს გენდერული უთანასწორობით, შედეგად აფერხებს 
უსაფრთხოების, განვითარებისა და მშვიდობის დამყარებას თემში და ფართო 
საზოგადოებაში.

ფოტო: ჩრდილო 
დარფურიდან 25-
ზე მეტი სოფლის 
მოსამართლე და თემის 
ლიდერი მონაწილეობდა 
სემინარში ადამიანის 
უფლებების შესახებ; 
სემინარი ორგანიზებული 
იყო UNAMID-ის მიერ 
ჩრდილო დარფურის 
აღმასრულებელ ოფისის 
ელ ფაშერის ადგილობრივ 
ადმინისტრაციასთან 
თანამშრომლობით, © 
ალბერტ გონსალეს ფარანი/ 
UNAMID

მართლმსაჯულების სისტემაში გენდერული უთანასწორობის გამოვლენა, უფ-
რო ფარ თო ცნებით, მართლმსაჯულებაზე ხელმისაწვდომობა, არის ქალთა 
მიმართ დის კრი მინაცია, წარმოადგენს უძველეს პრობლემასა და ხელს უშლის 
ქალების ჩართულობას ამ სისტემაში. უნდა ვაღიაროთ, რომ გენდერი მხოლოდ 
ქალებს არ ეხება. გენდერი ასევე, ეხება კაცებსა და დომინანტურ მასკულინურ 
ჯგუფებს. შესაბამისად, გენდერულად მგრძნობიარე მართლმსაჯულების სისტემის 
განვითარება შესაძლებლობაა როგორც ქალების, ასევე კაცებისათვის. გენდერული 
პერსპექტივის ინტეგრირება ხელს უწყობს დამკვიდრებული სტერეოტიპების 
მსხვრევას, სადაც მაგალითად კაცები ასოცირდებიან ძალადობასთან. 

შეიარაღებული ძალების დემოკრატიული კონტროლის ჟენევის ცენტრის, ეუთოს 
დემოკრატიული ინსტიტუტებისა და ადამიანის უფლებების ოფისის და გაეროს 
ქალთა ორგანიზაციის გენდერისა და უსაფრთხოების შესახებ პრაქტიკული 
მითითებების კრებული უსაფრთხოებისა და მართლმსაჯულების სფეროებში გენ-
დერული თანასწორობის ხელშეწყობის საკითხებში წინა ათწლეულში დაგ როვილ 
გამოცდილებას უყრის თავს. წინამდებარე პრაქტიკული მითითებების კრებულის 
მიზანია გააზიაროს ახალი და განვითარებადი კარგი პრაქტიკა და მისი შემუშავე-
ბის გზები. ეს პრაქტიკული მითითებების კრებული ხელს შეუწყობს უსაფრთხოე-
ბისა და მართლმსაჯულების სექტორის ინსტიტუტებში გენდერული პერსპექტივის 
ინტეგრირებას: მართლმსაჯულების სექტორი უნდა გასცდეს მხოლოდ ქალების 
წარმომადგენლობის რაოდენობრივი მაჩვენებლის ზრდას, სიღრმისეულად 
შეისწავლოს და სწორად უპასუხოს მოსახლეობის გენდერულად განსხვავებულ 
საჭიროებებს. ამ პროცესში, უმთავრესს პრიორიტეტს ქალებისა და გოგოების 
უსაფრთხოების საჭიროებებზე რეაგირება წარმოადგენს, რაც სამწუხაროდ ხშირად 
უგულებელყოფილია.

1.2 პრაქტიკული მითითებების კრებულის აუდიტორია 
გენდერისა და უსაფრთხოების პრაქტიკული მითითებების კრებული სხვადასხვა 
აუდიტორიისთვისაა განკუთვნილი, მისი გამოყენება სხვადასხვა ფორმით შეიძ-
ლება. მაგალითად, როგორც საუკეთესო გამოცდილებისა და პრაქტიკის რე-
სურსი, რომელსაც მართლმსაჯულების სექტორის ახალი პოლიტიკის დოკუმენ-
ტები, პროგრამები, სტრატეგიები ან პროცედურები დაეფუძნება; შეიქმნება 
მონიტორინგისა და ზედამხედველობის რესურსების წყარო; ადვოკატირებისა და 
ტრენინგის არგუმენტებისა და მტკიცებულებებისთვის. 

ეს პრაქტიკული მითითებების კრებული ძირითადად, განკუთვნილია იუსტიციის 
სამინისტროს თანამშრომლების, ადვოკატების, სასამართლო ადმინისტრაციისა 
და მართლმსაჯულების ინსტიტუტებში დასაქმებული პირებისთვის. ასევე, მათ-
თვის, ვინც მოსამართლეებსა და იურიდიული პროფესიის წარმომადგენლებს 
ამზა დებს და ზრუნავს მათ განათლებაზე. ეს პრაქტიკული მითითებების კრებული 
გამოადგებათ მათ, ვინც გენდერული თანასწორობის პოპულარიზაციის საკითხებზე 
მუშაობს მართლმსაჯულების ისეთ ინსტიტუტებში, როგორებიცაა სამოქალაქო 
საზოგადოების ორგანიზაციები, ადამიანის უფლებების ეროვნული ინსტიტუტები, 
საპარლამენტო კომიტეტები და საერთაშორისო ორგანიზაციები, რომლებიც მარ-
თლ მსაჯულების სექტორის რეფორმის საკითხში თანამშრომლობენ; გენდერის, 
მშვიდობისა და უსაფრთხოების სფეროებში, განსაკუთრებით, თავდაცვის სექ-
ტორში დასაქმებული პრაქტიკოსებისთვის. ესენი არიან შეიარაღებული / 
თავდაცვის ძალების, თავდაცვის სამინისტროების, რეგიონული უსაფრთხოების, 
საერთაშორისო ორგანიზაციებისა და მრავალმხრივი ადგილობრივი მისიების 
თანამშრომლები, რომლებიც ეძებენ საშუალებებს და ცდილობენ, მეტი შეიტყონ 
გენდერული პერსპექტივის სამუშაო პროცესში ინტეგრირებაზე. ეს პრაქტიკული 
მითითებების კრებული ასევე, გამიზნულია იმ პირებისთვის, რომლებიც გენ-
დერისა და მრავალფეროვნების საკითხებზე მუშაობენ ან მხარს უჭერენ ქალების, 
მშვიდობისა და უსაფრთხოების (WPS) საკითხებზე გაეროს უშიშროების საბჭოს 

რეზოლუციების განხორციელებას, მათ შორის ქალებზე, მშვიდობასა და უსაფ-
რთხოებაზე (WPS) ეროვნული სამოქმედო გეგმების (NAPs) შემუშავებას. 
 
ამავე დროს, ეს ინსტრუმენტი ხელსაყრელი შესაძლებლობაა უსაფრთხოების 
სექტორის გენდერული კონცეფციებისა და გენდერული თანასწორობის მონი-
ტო რინგის განმახორციელებელი ინსტიტუტებისათვის. ეს ინსტიტუტები მოიცავს: 
პარლამენტს, სახალხო დამცველის ოფისს, ადამიანის უფლებების ეროვნულ 
ინსტი ტუტებს (NHRIs), უნივერსიტეტებსა და სამოქალაქო საზოგადოების ორგანი-
ზაციებს (CSOs). 

1.3 წინამდებარე პრაქტიკული მითითებების კრებულის 
სტრუქტურა
მე-2 ნაწილი აღწერს, რატომ არის გენდერი მნიშვნელოვანი მართლმსაჯულების 
სექტორისთვის და ასევე, მიმოიხილავს ძირითად კონცეფციებს. გენდერული თანას-
წორობის და გენდერული პერსპექტივის ინტეგრირება ადამიანის უფლებებისა და 
მართლმსაჯულების განხორციელების განუყოფელი ნაწილია, რადგან გენდერი 
და გენდერული დისკრიმინაცია სხვადასხვა ფორმით ძლიერ ზეგავლენას ახდენს 
ადამიანებზე: 

� დანაშაულისა და უსამართლობის გამოცდილება;
� მართლმსაჯულების სისტემაში, სასამართლოსა და მართლმსაჯულების სექ-

ტორის სხვა ინსტიტუტებში მუშაობის გამოცდილება;
� მართლმსაჯულების სექტორის ინსტიტუტებთან, როგორიც არის სასამარ თ-

ლოები, ურთიერთობის გამოცდილება;
� ადამიანთა მოპყრობა კანონის დაცვით; 
� მართლმსაჯულებაზე ხელმისაწვდომობა.

მართლმსაჯულების სექტორში გენდერული პერსპექტივის ინტეგრირება აუცილე-
ბელია საერთაშორისო სამართლის ვალდებულებების შესასრულებლად, აძლი-
ერებს მართლმსაჯულების სექტორის კარგ მმართველობას და ხელს უწყობს მშვი-
დობასა და განვითარებას.

მე-3 ნაწილი წარმოადგენს ხედვას იმის შესახებ, თუ როგორ გამოიყურება მართ-
ლმსაჯულების სექტორი, რომელიც ახდენს გენდერული პერსპექტივის ინტეგრი-
რებას თავის საქმიანობაში და ხელს უწყობს გენდერული თანასწორობის დამკვი-
დრებას. 

� ინკლუზიური, წარმომადგენლობითი და არადისკრიმინაციული გარემო;
� პასუხობს ქალების, კაცების, გოგოების, ბიჭების, სხვადასხვა სექსუალური 

ორიენ ტაციის, გენდერული იდენტობისა და თვითგამოხატვის მქონე პირების 
განსხვავებულ საჭიროებას; 

� თანაბრად ხელმისაწვდომია ყველასთვის;
� ახორციელებს გენდერული ნიშნით ძალადობისა და დისკრიმინაციის პრევენ-

ციას, დაცვასა და სათანადო რეაგირებას; 
� ახდენს უსაფრთხოების სექტორის ზედამხედველობას გენდერულად მგრძნო-

ბიარე და გენდერული თანასწორობის მხარდამჭერი სისტემის შესაქმნელად; 
� მხარს უჭერს საზოგადოებაში მნიშვნელოვან ცვლილებებს გენდერული თანას-

წორობის, არადისკრიმინაციული და უსაფრთხო გარემოს შესაქმნელად. 

მე-4 ნაწილი მიმოიხილავს, თუ რა ზომებია მისაღები ისეთი მართლმსაჯულების 
სისტემის შესაქმნელად, რომელიც ხელს უწყობს გენდერული პერსპექტივის ინ-
ტეგ რი რებას და გენდერული თანასწორობის დამკვიდრებას, კერძოდ: 



4 გენდერი და უსაფრთხოება - პრაქტიკული მითითებების კრებული

� მტკიცებულებებზე დაფუძნებული პოლიტიკისა და პროგრამების შემუშავება 
და განვითარება;

� გენდერული რეფორმის მართებული დაგეგმვის, კოორდინაციის, ბიუჯე-
ტირებისა და მხარდაჭერის უზრუნველყოფა;

� გენდერულად მგრძნობიარე საკანონმდებლო რეფორმის განხორციელება;
� პოლიტიკისა და პროცედურების რეფორმა ან/და განვითარება;
� გენდერულად მგრძნობიარე ორგანიზაციული სტრუქტურის შექმნა და გაძლი-

ერება;
� გენდერული ნიშნით ძალადობაზე რეაგირება; 
� ტრენინგი და შესაძლებლობების განვითარება; 
� მეტად წარმომადგენლობითი და გენდერულად მგრძნობიარე მართლმსაჯუ-

ლების სექტორის განვითარება;
� მართლმსაჯულებაზე ხელმისაწვდომობის უზრუნველყოფა; 
� არაფორმალური მართლმსაჯულების სისტემის წარმომადგენლებთან თანამ-

შრომ ლობა; 
� მართლმსაჯულების სექტორზე გენდერულად მგრძნობიარე შიდა და გარე 

ზედამხედველობის გაძლიერება;
� საზოგადოებაში დამკვიდრებული გენდერული ნორმებისა და სტერეოტიპე ბის 

გამოწვევა და მარგინალიზებული ჯგუფების გაძლიერება სამართლებრივი 
კუთხით. 

მე-5 ნაწილში წარმოდგენილია მართლმსაჯულების სისტემაში გენდერული თანას-
წორობის დანერგვისა და გენდერული პერსპექტივის ინტეგრირების საუკეთესო 
მაგალითები, თუ სად იქნა მიღწეული მნიშვნელოვანი პროგრესი ან მიღებულ იქნა 
მდგრადი შედეგი. 

მე-6 ნაწილი გვთავაზობს საკონტროლო ელემენტების სიას მართლმსაჯულების 
ინსტიტუტების თვითშეფასებისათვის. 

მე-7 ნაწილში წარმოდგენილია სხვა საჭირო რესურსების ჩამონათვალი. 

პრაქტიკული მითითებების კრებული და პოლიტიკის მოკლე აღწერები ყურადღებას 
ამახვილებს უსაფრთხოებისა და მართლმსაჯულების სხვა საკითხებზეც, მომსახუ-
რებების მომწოდებლებსა და თემატიკაზე (იხილეთ გვერდი i). უფრო დეტალური 
ინფორმაციის მიღებისა და მათთვის საინტერესო ასპექტების შესახებ მეტი დე-
ტალების მოძიების მიზნით, მკითხველი უნდა გაეცნოს ყველა კრებულსა და პო-
ლიტიკის მოკლე აღწერებს.



5შენიშვნები

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .





2. რატომ არის მნიშვნელოვანი გენდერული 
პერსპექტივის ინტეგრირება და გენდერული 
თანასწორობის გათვალისწინება 
მართლმსაჯულების სექტორისათვის?

გენდერული თანასწორობა ადამიანის ფუნდამენტური უფლებაა, რომელიც ადამია-
ნის უფლებების ხელშეკრულებებშია განმტკიცებული. მისი შესრულება ხელშემკვრე-
ლი სახელმწიფოებისა და საერთაშორისო ორგანიზაციებისთვის სავალდებუ-
ლოა. ამავე დროს, მართლმსაჯულების სექტორში გენდერული პერსპექტივის 
ინტეგრირება ხელს უწყობს მართლმსაჯულებაზე ხელმისაწვდომობას, აძლიერებს 
უსაფრთხოებასა და კანონის უზენაესობას. ებრძვის დანაშაულის დაუსჯელობას, 
განსაკუთრებით გენდერული ნიშნით ძალადობის შემთხვევაში და აძლიერებს 
მსგავსი დანაშაულისგან დაცვის საშუალებებს. წვლილი შეაქვს უფლებადამცვე-
ლი კანონებისა და, ასევე, წარმომადგენლობითი, ეფექტური და სამართლი ანი 
მართლმსაჯულების ინსტიტუტების განვითარებაში. მართლმსაჯულების სექ-
ტორში მსგავსი რეფორმების გატარება ხელს უწყობს საზოგადოებაში არსებუ-

ლი დისკრიმინაციული და უთანასწორო რესურსების, შესაძლებლობებისა და 
ძალაუფლების ტრანსფორმაციას, რაც თავის მხრივ საფუძველს უყრის უიმედობას, 
წარმოშობს ძალადობასა და აფერხებს განვითარებას. 

ამ თავში სწორედ ეს არგუმენტებია დეტალურად განხილული და ისეთ საკითხებს 
მოიცავს, რომელიც დაკავშირებულია გენდერთან, მართლმსაჯულების სექტორთან 
და მართლმსაჯულების რეფორმასთან. 

2.1 ძირითადი კონცეფციები 

მართლმსაჯულების სექტორი 
მართლმსაჯულების სექტორი მოიცავს როგორც სახელმწიფო, ისე არასამთავრობო 
(ფორმალური და არაფორმალური) ყველა უწყებასა და აქტორს, რომლებიც 
მართ ლმსაჯულების განხორციელებაში, მართვასა და ზედამხედველობაში მონაწი-
ლეობენ. „მართლმსაჯულების“ კონცეფცია კულტურების მიხედვით განსხვავ-
დება, თუმცა ის შეიძლება, ზოგადად, განიმარტოს როგორც სამართლიანობის ან 
კანონიერების მიღწევა. ეს ნორმები კოდიფიცირებულია კანონში და მართ ლმ-
საჯულების სექტორი იყენებს, იცავს და აღასრულებს მათ. 

მართალია, სამართლის სისტემები განსხვავდება, მაგრამ, ზოგადად, ის მაინც 
შეიძლება ორ ნაწილად გაიყოს: სისხლის სამართალი და არა სისხლის სამარ-
თალი. არა სისხლის სამართალი სხვა საკითხებთან ერთად ისეთ საკითხებს 
არეგულირებს, როგორიც არის პირებს შორის ურთიერთობები ქონების, კონტრაქ-
ტების, ზიანის, საოჯახო საკითხების და ა.შ. გადაწყვეტილებისა და სახელმწიფო 
უწყებების საქმიანობის სამართლიანობა.

მართლმსაჯულების სექტორის ფუნქციები, შეიძლება, მოიცავდეს შემდეგ საკით-
ხებს:

ფოტო: რალი ფარიდპურში, 
ბანგლადეში „გენდერული 
ძალადობის წინააღმდეგ 
16 დღიანი კამპანიის“ 
ფარგლებში, 2011. © UN 
Women (გაეროს ქალთა 
ორგანიზაცია) / ჰუმარია 
ფარანაზი.

� დავების გადაწყვეტა; 
� სამართალდაცვა;
� უფლებების დაცვა;
� სასამართლო განხილვა და ანგარიშვალდებულება 
� რეგულაცია

მართლმსაჯულების სექტორის შემადგენლობა ეროვნულ დონეზე განსხვავდება 
პოლიტიკური და სამართლებრივი კონტექსტის, კულტურული და ისტორიული 
ტრადიციებისა და ნორმატიული ჩარჩოს მიხედვით. კონტექსტის მიხედვით მართ-
ლმსაჯულების სექტორი შეიძლება სხვადასხვა ელემენტს მოიცავდეს. ამ კრებულში 
„მართლმსაჯულების სექტორი“ მოიცავს სასამართლო სისტემას, აღმასრულებელ 
უწყებებსა და საზედამხედველო ორგანოებს ისე, როგორც ეს სურათი #1-ის პირ-
ველ სამ ნაწილშია აღწერილი.* 

* სასჯელის აღსრულებაზე 
პასუხისმგებელი უწყებები 
განხილულია პრაქტიკული 
მითითებების კრებულში 
2, 6 და 14. ციხეები და 
თავისუფლების შეზღუდვის 
სხვა უწყებები განხილულია 
პრაქტიკული მითითებების 
კრებულში 5. 

სურათი 1. სასამართლო სექტორის ელემენტები

მართლმსაჯულების სექტორის ზედამხედველობაზე პასუხისმგებელი ინსტიტუტები:

მაგალითად, საპარლამენტო კომიტეტები და დამოუკიდებელი საზედამხედველო უწყებები, მაგალითად: 
იუსტიციის საბჭოები, სასამართლო სერვისები და სასამართლო კომისიები; ასევე უფრო ფართო კომ პეტენ-
ციის მქონე საზედამხედველო ინსტიტუტები, მაგალითად: სახალხო დამცველი, ადამიანის უფლებებისა და 
ანტიდისკრიმინაციული კომისიები.

სასამართლო სისტემა და მასთან დაკავშირებული პერსონალი და უწყებები: 

მაგალითად, სასამართლოები და მოსამართლეები, ასევე, ადვოკატები, დამცველები და პროკურორები, 
იურისტები, ადვოკატთა ასოციაციები, იურიდიული დახმარების სამსახურები და სასამართლოში წარმო მად-
გენლობის საზოგადოებრივი პროგრამები, მოსამართლის თანაშემწეები, სასამართლოს თანამშრომლები 
(მაგალითად: მანდატურები და სასჯელაღსრულების სისტემის წარმომადგენლები), მართლმსაჯულების 
სისტემები, ასევე, დავების ალტერნატიული გზებით გადაწყვეტის მექანიზმები (მაგალითად: ტრიბუნალი, 
მედიაციის სამსახური და დავის გადაწყვეტის სათემო მექანიზმები, სადაც მსგავსი არსებობს).

მართლმსაჯულების სექტორის ადმინისტრირებაზე და მართვაზე პასუხისმგებელი 
აღმასრულებელი უწყებები:

მაგალითად, როგორც წესი, ეს არის იუსტიციის სამინისტრო ან დეპარტამენტი, რომელიც სასამართლოსგან 
ფუნქციურად დამოუკიდებელია; ასევე, ფინანსური დაწესებულებები და აუდიტის სამსახურები, რომლებიც 
მნიშვნელოვან როლს ასრულებენ ეფექტურობისა და ანგარიშვალდებულების უზრუნველყოფაში.

კანონის დაცვაზე პასუხისმგებელი ინსტიტუტები:

მაგალითად, პოლიცია ნებისმიერ იურისდიქციაში, მაგრამ, ასევე, ძირითადი მარეგულირებელი ორგანოები, 
საბაჟო და სასაზღვრო უწყებები, დაზვერვის სამსახურები და ზოგიერთ შემთხვევაში, უსაფრთხოების სის-
ტემის კომერციული / კერძო კონტრაქტორები. 

სასჯელისა და რეაბილიტაციის აღსრულებაზე პასუხისმგებელი უწყებები:

მაგალითად, ციხეები, სასჯელაღსრულებისა და საპატიმრო უწყებები (მათ შორის, ადმინისტრაციის პერ-
სონალი და ციხის დაცვა), სოციალური, სამედიცინო და მენტალური ჯანმრთელობის სამსახურები, რომ-
ლებიც მართლმსაჯულების სექტორს ემსახურებიან; წინასწარი პატიმრობის დაწესებულებების ზედამ ხედვე-
ლობაზე პასუხისმგებელი უწყებები და სათემო მართლმსაჯულების უწყებები, მათ შორის, ტრადი ციული 
ორგანოები ან კომერციული კომპანიები.

ზოგიერთ ქვეყანაში ადამიანები მართლმსაჯულების სისტემასთან მართლმსა-
ჯულების არასახელმწიფო, კერძო პროვაიდერების / მომწოდებლების საშუალებით 
ურთიერთობენ, განსაკუთრებით ისეთ ქვეყნებში, სადაც სახელმწიფო სერვისების 
მიწოდება, შესაძლებლობები და კანონიერება შეზღუდულია. მართლმსაჯულების 
არასახელმწიფო პროვაიდერების საქმიანობა კი, შეიძლება, მათთვის უფრო 
ხელმისაწვდომი, მისაღები, სანდო და გამჭვირვალე იყოს და უფრო სწრაფ და 
სამართლიან შედეგსაც უზრუნველყოფდეს. მაგრამ, ის, ასევე, შეიძლება იყოს 
დისკრიმინაციული ან მიკერძოებული და სახელმწიფო სტრუქტურის მსგავსად, 
ხშირად ძალაუფლების მქონე დომინანტ სტრუქტურებსა და გენდერულ მიკერ-
ძოებას აძლიერებდეს. მაგალითად, მართლმსაჯულების არასახელმწიფო პრო ვაი-
დერები კონგოს დემოკრატიული რესპუბლიკის გარკვეულ რეგიონებში გაუპატი-
ურებას არა ქალზე, არამედ ოჯახზე თავდასხმად განიხილავენ და შესაბამისად, 
ზიანის ანაზღაურების პასუხისმგებლობა დამნაშავეს მხოლოდ მსხვერპლის/
გადარჩენილის ოჯახის მიმართ ეკისრება. 

ქვეყნებს, რომლებმაც კონფლიქტი ან ავტორიტარიზმი დაძლიეს, შეუძლიათ გამო-
იყენონ გარდამავალი მართლმსაჯულების პროცესი იმისათვის, რომ ადამიანის 
უფლებების სერიოზულ და მასობრივ დარღვევებს გაართვან თავი და კანონის 
უზენაესობა აღადგინონ. გარდამავალ მართლმსაჯულებას ადამიანის უფლებების 
ფართომასშტაბიანი დარღვევების გამოსწორება შეუძლია და ძალადობისა და 
რეპრესიების, მათ შორის, გენდერული უთანასწორობის გამომწვევი მიზეზე-
ბის აღმოფხვრის გზების იდენტიფიცირება. გარდამავალი მართლმსაჯულების 
მექა ნიზ მები მოიცავს სისხლისსამართლებრივ დევნას, სიმართლის ძიებას, 
რეპარაციასა და დანაშაულის განმეორებით ჩადენისგან დაცვის გარანტიებს, 
ასევე, ინსტიტუციურ და სასამართლო რეფორმას. ამ უკანასკნელის მაგალითია 
2004 წელს სიერა-ლეონეს სიმართლისა და შერიგების კომისია, რომელმაც 
აღიარა, რომ ომის დროს ჩადენილი ძალადობა, რომელიც კონფლიქტის შემდგომ 
პერიოდში ხორციელდება, ქალთა მიმართ ძალადობის ფორმაა და ამიტომ 
რეკომენდაცია გაიცა ოჯახში ძალადობის კანონმდებლობის მიღებაზე, რომელიც 
მოგვიანებით მიიღეს კიდეც.1 გარდამავალი მართლმსაჯულების პროცესისთვის 
მნიშვნელოვანია გენდერული გამოცდილება და დაფინანსება, რათა გენდერული 
ნიშნით ძალადობა ყოვლისმომცველი და კომპლექსური ფორმით დაიძლიოს 
და უზრუნველყოფილი იყოს ქალებისა და სხვა ჯგუფების - ლესბოსელების, გეი, 
ბისექსუალი, ტრანსგენდერი და ინტერსექსი (ლგბტი) ადამიანების მონაწილეობა. 

მართლმსაჯულების რეფორმა 
მართლმსაჯულების რეფორმის მიზანს მართლმსაჯულების ინსტიტუტების ეფექ  -
ტურობის, ეფექტიანობის, სამართლიანობის, ანგარიშვალდებულების, მიუკერ-
ძო ებლობისა და დამოუკიდებლობის უზრუნველყოფა წარმოადგენს. მართლმ-
საჯულების რეფორმა საკანონმდებლო ცვლილებებისა და ახალი კანონების 
შე მუშავებას (სამართლის რეფორმა) მოიცავს, ასევე, პოლიტიკის, პროცედურების, 
სტრუქტურებისა და მექანიზმების განვითარებას, რომელიც კანონების ეფექტურ 
აღსრულებასა და მართლმსაჯულებაზე ხელმისაწვდომობას უზრუნველყოფს 
(სასამართლო რეფორმა). 

მაშინ, როდესაც მართლმსაჯულების რეფორმა, ყურადღებას, ძირითადად, სისხ-
ლის სამართლის მართლმსაჯულების სისტემას უთმობს, როგორც სისხლის, ისე 
სამოქალაქო სამართლის სისტემები გენდერული თანასწორობის პოპულარიზაციას 
მნიშვნელოვნად უწყობენ ხელს. ქონების, საოჯახო, განათლებისა და დასაქმების 
საკითხები კაცებზე და ქალებზე განსხვავებულ ზეგავლენას ახდენს და სამოქალაქო 
სამართალს სერიოზული წვლილის შეტანა შეუძლია საზოგადოებაში გენდერული 
უთანასწორობის აღმოფხვრის პროცესში.

მართლმსაჯულების რეფორმა უსაფრთხოების სექტორის უფრო მასშტაბური რე-
ფორ მის შემადგენელი ნაწილი უნდა იყოს. მართლმსაჯულების სექტორს უდიდესი 

წვლილი შეაქვს უსაფრთხოების სექტორის კარგ მმართველობაში, უზრუნველ ყოფს 
მისი და სახელმწიფოს ანგარიშვალდებულებას კანონის წინაშე და უსაფრთხოე ბის 
სექტორისა და ხელისუფლების ძალაუფლების სწორად გამოყენებას.* 

გენდერი
„გენდერი“ გულისხმობს როლს, ქცევას, აქტივობებსა და მახასიათებლებს, 
რომ ლებსაც კონკრეტული საზოგადოება, მოცემულ დროს, ბიოლოგიურ სქესზე 
დაყრდნობით მიიჩნევს შესაფერისად. ეს მახასიათებლები, შესაძლებლობები და 
ურთიერთობები სოციალურ დონეზე ყალიბდება და სოციალიზაციის პროცესში 
ისწავლება. გენდერი განსაზღვრავს, მოცემულ კონტექსტში რას მოელიან 
ქალებისა და კაცებისგან, რის უფლება აქვთ მათ და რა ღირებულებები 
არსებობს მათთვის. უმეტეს საზოგადოებაში განსხვავებები და უთანასწორობა 
არის დამკვიდრებული ქალებსა და კაცებზე დაკისრებულ პასუხისმგებლობებს, 
განხორციელებულ ქმედებს, რესურსების ხელმისაწვდომობასა და კონტროლზე, 
ასევე, გადაწყვეტილების მიღების პროცესში მათ თანასწორ ჩართულობასთან 
დაკავშირებით. პატრიარქალურ საზოგადოებაში პოლიტიკურ, ეკონომიკურ 
და სოციალურ სფეროში ძალაუფლებას კაცები ფლობენ და მამაკაცურობის 
მახასიათებლები უფრო ღირებულია, ვიდრე ქალებთან ასოცირებული თვისებები. 

ქალები და გოგოები კაცებთან და ბიჭებთან შედარებით ნაკლებ ძალაუფლებას 
ფლობენ, რის შედეგადაც ეკონომიკური, პოლიტიკური, სოციალური და 
სამართლებრივი უფლებების სხვადასხვაგვარი სტრუქტურული დისკრიმინაციის 
მსხვერპლი ხდებიან.2 მაშინ, როდესაც დიდი მნიშვნელობა ენიჭება ქალების 
მიერ განცდილი დისკრიმინაციის აღმოფხვრას, არანაკლებ მნიშვნელოვანია, 
„გენდერის“ ტერმინი მხოლოდ „ქალებით“, ან „ქალებითა“ და „კაცებით“ 
არ შეიზღუდოს. მართლმსაჯულების სექტორში გენდერზე მსჯელობა კაცების, 
ქალების, გოგოების, ბიჭების, მრავალფეროვანი გენდერული იდენტობისა და 
თვითგამოხატვის მქონე პირების განსხვავებულ საჭიროებებზე, მოსაზრებებსა და 
გამოცდილებებზე მსჯელობას გულისხმობს. შესაბამისად, საზოგადოების მიერ 
გენდერისა და გენდერული როლების განსაზღვრისას გასათვალისწინებელია, 
როგორ სქესობრივ ქცევას მოელიან მათგან. ამიტომ იმაზე მსჯელობისას, თუ 
როგორ მოქმედებს საზოგადოებაში და ინსტიტუციებში გენდერი, გენდერული 
როლები და გენდერული უთანასწორობა ლგბტი ადამიანების გათვალისწინება 
მნიშვნელოვანია. გენდერული პერსპექტივის ინტეგრირების დროს ყოველთვის 
უნდა გვახსოვდეს, რომ ქალები და კაცები ჰომოგენური ჯგუფები არ არიან; მათ არ 
აქვთ ერთნაირი გამოცდილება, საჭიროებები ან ღირებულებები და არც მსგავსი 
შესაძლებლობები (დეტალები განხილულია მე-16 გვერდზე). 

გენდერული პერსპექტივის ინტეგრირება მართლმსაჯულების 
სექტორში 
მართლმსაჯულების სექტორში გენდერული პერსპექტივის ინტეგრირება მართ-
ლმსაჯულების სექტორის ყველა სფეროში გენდერული პერსპექტივის დანერგვას 
გულისხმობს. გაეროს ქალთა ორგანიზაცია „გენდერულ პერსპექტივას“ აღწერს, 
როგორც:

…ადამიანის შესაძლებლობებზე, სოციალურ როლებსა და ურთიერთობებზე 
გენდერის ზეგავლენის დანახვის ან გაანალიზების ფორმას. მსგავსი ხედ-
ვა გენდერული ანალიზის განხორციელების შესაძლებლობას იძლევა, 
შედეგად კი - გენდერული პერსპექტივის მეინსტრიმინგის საშუალებას შემო-
თავაზებულ პროგრამაში, პოლიტიკასა თუ ორგანიზაციაში.3 

„გენდერული მეინსტრიმინგი“ კაცებზე, ქალებზე, გოგოებზე, ბიჭებზე და სხვადასხვა 
სექსუალური ორიენტაციისა და გენდერული იდენტობისა და თვითგამოხატვის 
მქონე პირებზე ნებისმიერი დაგეგმილი მოქმედების ზეგავლენის შედეგის შეფა-

* გენდერი და 
უსაფრთხოების სექტორის 
კარგი მმართველობა და 
უსაფრთხოების სექტორის 
რეფორმა განხილულია 
პრაქტიკული მითითებების 
კრებულში 1.



11პრაქტიკული მითითება №4: მართლმსაჯულება და გენდერი 

სების პროცესია – როგორიც არის: პოლიტიკის შემუშავება, კანონმდებლობის 
რე ფორმა, ინსტიტუტების რესტრუქტურიზაცია, ტრენინგი ან სხვა პროგრამები. 
როგორც გაეროს ეკონომიკური და სოციალური საბჭო განსაზღვრავს, გენდერული 
მეინსტრიმინგი არის სტრატეგია, კაცების, ქალების, გოგოების, ბიჭების და სხვა-
დასხვა სექსუალური ორიენტაციისა და გენდერული იდენტობისა და თვით გა-
მოხატვის მქონე პირების პრობლემები და გამოცდილებები, ნებისმიერი ქმედების 
განხორციელებისა და შეფასების განუყოფელ ნაწილად იქცეს, რათა ყველამ 
თანაბრად ისარგებლოს შესაძლებლობებითა და სარგებლით და აღმოიფხვრას 
უთანასწორობა. გენდერული მეინსტრიმინგის საბოლოო მიზანი გენდერული 
თანასწორობის მიღწევაა.4 მართლმსაჯულების სექტორში კი ეს „გენდერული სა-
მარ თლიანობის“ მიღწევას ნიშნავს (იხილეთ ჩანართი 1).

ჩანართი 1: გენდერული სამართლიანობა 
მართლმსაჯულება გულისხმობს ანგარიშვალდებულებას, სამართლიანობასა 
და უფლებების დაცვას. ამ პრაქტიკული მითთებების კრებულის მიზნების-
თვის „გენდერული სამართლიანობა“ ყველას უფლების დაცვას გულისხმობს, 
მიუხედავად მათი სქესის, გენდერული იდენტობის ან გენდერული თვით გამო-
ხატვისა, ასევე, მოიცავს გენდერული ნიშნით ძალადობისა და დისკრიმინაციის 
პრევენციასა და დასჯას. ამასთანავე, ის გულისხმობს კანონმდებლობას და მის 
გამოყენებას არადისკრიმინაციული და სამართლიანი ფორმით, შესაბამისი 
გენდერული ასპექტების გათვალისწინებით. სხვაგვარად რომ ვთქვათ, მართ-
ლმსაჯულების სისტემა ყურადღებას უთმობს კაცების, ქალების და სხვადასხვა 
სექსუალური ორიენტაციისა და გენდერული იდენტობისა და თვითგამოხატვის 
მქონე პირების სასიცოცხლო რეალობას. გენდერული სამართლიანობა პირ-
დაპირ უწყობს ხელს გენდერულ თანასწორობას, უსაფრთხოებასა და კანონის 
უზენაესობას.

ამ კრებულში „გენდერული პერსპექტივა“ საზოგადოებაში და ინსტიტუციებში გენ-
დერული როლების, გენდერული სტერეოტიპებისა და გენდერული ძალაუფლების 
სტრუქტურების ზეგავლენის დანახვასა და იმის გაანალიზებას გულისხმობს, 
თუ რა გავლენას ახდენს გენდერი სექსუალურ ორიენტაციასთან, გენდერულ 
იდენტობასა და გენდერულ თვითგამოხატვასთან ერთად კაცებზე, ქალებზე, 
ბიჭებზე, გოგოებზე და სხვადასხვა სექსუალური ორიენტაციის და გენდერული 
იდენტობისა და თვითგამოხატვის მქონე პირებზე. ტერმინს „გენდერული პერ-
სპექტივის ინტეგრირება“ პრაქტიკული მითითებების კრებული იყენებს, ყურად-
ღების გასამახვილებლად შეფასებასა და ანალიზთან ერთად, მოქმედების გან-
ხორციელების მნიშვნელობაზე. 

გენდერული თანასწორობა 
გენდერული თანასწორობა ნიშნავს, რომ პირების უფლებები, პასუხისმგებლობები 
და შესაძლებლობები დამოკიდებული არ უნდა იყოს იმაზე, პირი კაცად დაიბადა 
თუ ქალად, და ადგენს ქალებისა და კაცების თანასწორ უფლებებს რესურსებისა 
და შესაძლებლობების ხელმისაწვდომობაზე, მიუხედავად მათი გენდერული 
კუთვნილებისა ან სქესისა, რომლითაც დაიბადნენ.5 გენდერული თანასწორობის 
მიღწევა მოიცავს პოზიტიურ ვალდებულებას, რეაგირება მოახდინოს გენდერული 
უთანასწორობის გამომწვევ მიზეზებზე და სტრუქტურაზე („ტრანსფორმაციული 
უთანასწორობა“), მათ შორის დისკრიმინაციულ ნორმებზე, წინასწარ შექმნილ 
უარყოფით განწყობებსა და სტერეოტიპებზე და ასევე, ხელი შეუწყოს იმ ინსტი-
ტუტების ტრანსფორმაციას, რომლებიც დისკრიმინაციასა და უთანასწორობას 
ამყარებენ. მართლმსაჯულების სექტორის კონტექსტში გენდერული თანასწორობა 
ნიშნავს იმას, რომ ქალებსა და კაცებს თანაბარი შესაძლებლობები ჰქონდეთ, 
მონაწილეობა მიიღონ კანონის შემუშავებაში და განვითარებაში, მათი უფლე-
ბების თანაბარ დაცვაში და პოპულარიზაციაში და მათ საჭიროებებზე თანაბარ 
რეაგირებასა და გადაწყვეტაში.* 

* გენდერული 
თანასწორობის საკითხები 
უფრო ფართოდ 
განხილულია პრაქტიკული 
მითითებების კრებულში 
1 - „უსაფრთხოების 
სექტორის მმართველობა, 
უსაფრთხოების სექტორის 
რეფორმა და გენდერი“.

გენდერული უთანასწორობა ყველა საზოგადოებაში ყოვლისმომცველი და სის-
ტემურია. ის არსებობს და მყარდება ძალადობრივი პრაქტიკის, მათ შორის, 
გენდერული ნიშნით ძალადობით. მართლმსაჯულების სექტორში გენდერული 
პერსპექტივის ინტეგრირება კანონის საფუძველზე უზრუნველყოფს შედარებით 
თანაბარ რესურსებს მართლმსაჯულებისა და თანასწორობისთვის. ეს კი, თავის 
მხრივ, ხელს უწყობს უთანასწორობის აღმოფხვრას და ამით გენდერული 
ურთიერთობების ტრანსფორმაციას განაპირობებს. მართლმსაჯულების სექტორში 
გენდერული პერსპექტივის ინტეგრირების გარეშე გენდერული ძალაუფლების 
იერარქია თანმდევი ძალადობითა და სხვა ზიანით შენარჩუნდება. 

2.2 დანაშაულისა და უსამართლობის ინდივიდუალური 
გამოცდილების გენდერული დიფერენციაცია 
გენდერი მნიშვნელოვანია მართლმსაჯულების სექტორისთვის, რადგან დანაშაუ-
ლისა და უსამართლობის გამოცდილება გენდერულად დიფერენცირებულია 
და გარკვეული ფორმის ძალადობის ძირითადი ან ერთადერთი მსხვერპლი 
მხოლოდ ქალია და მოძალადე კი – კაცი. მაგალითად, ქალები და კაცები ხშირად 
განიცდიან ძალადობრივ დანაშაულს განსხვავებულად, სხვადასხვა სივრცეში და 
სხვადასხვა მოძალადის მიერ. გენდერული ნიშნით ძალადობა ქოლგა-ტერმინია 
ნებისმიერი ზიანის მომტანი ქმედებისა, რომელიც პირის ნების საწინააღმდეგოდაა 
ჩადენილი და ქალებსა და კაცებს შორის სოციალურად (გენდერი) მიკუთვნებულ 
განსხვავებებს ეფუძნება. ამის მაგალითებია: სექსუალური ძალადობა, მათ შორის, 
სექსუალური ექსპლუატაცია/შეურაცხყოფა და იძულებითი პროსტიტუცია; ოჯახში 
ძალადობა; ტრეფიკინგი; იძულებითი/ადრეული ქორწინება; საზიანო ტრადიციები, 
როგორებიცაა ქალის სასქესო ორგანოების დასახიჩრება და ღირსების მკვლე-
ლობები, ლევირატი (ქვრივის გარდაცვლილი ქმრის სისხლით ნათესავთან 
ქორწინება) და ჰომოფობიური და ტრანსფობიური ძალადობა. გენდერული ნიშნით 
ძალადობამ შეიძლება ფიზიკური, სექსუალური, ფსიქოლოგიური, ვერბალური ან 
სოციალურ-ეკონომიკური ზიანის ფორმა მიიღოს.6 მაშინ, როდესაც გენდერული 
ნიშნით ძალადობის ბუნება და მოცულობა კულტურებისა და საზოგადოების მიხედ-
ვით განსხვავდება, ქალებისა და გოგოების მიმართ ძალადობისა და ლგბტი 
ადამიანების მიმართ ძალადობის მაჩვენებელი უმეტეს საზოგადოებაში მაღალია. 
ქალთა მიმართ ძალადობის მოცულობის განსაზღვრისთვის მსოფლიო ჯანდაცვის 
ორგანიზაცია ადგენს, რომ მთელ მსოფლიოში ქალების დაახლოებით 35% 
განიცდის ინტიმური პარტნიორის მხრიდან ფიზიკურ და/ან სექსუალურ ძალადობას 
ან კიდევ - არაინტიმური პარტნიორის მხრიდან სექსუალურ ძალადობას.7 

დანაშაულის გენდერული გამოცდილების გარდა, ქალებსა და კაცებს ხშირად 
აქვთ, ზოგადად, უსამართლობის განსხვავებული გამოცდილება, მაგალითად, 
მიწის ფლობის ან მემკვიდრეობის უფლებასთან დაკავშირებით. 

2.3 გენდერული მიკერძოების გავლენა 
მართლმსაჯულებაზე 
მართლმსაჯულებაზე ხელმისაწვდომობა და მიღებული მართლმსაჯულების ფორმა, 
ასევე, ხშირად გენდერულად დიფერენცირებულია. ქალებს, გოგოებს, კაცებს და 
ბიჭებს მართლმსაჯულების სექტორთან ურთიერთობის განსხვავებული გამოცდილება 
აქვთ, როდესაც ისინი მსხვერპლის ან დამნაშავის როლში აღმოჩნდებიან ხოლმე. 
სექსუალურმა ორიენტაციამ და გენდერულმა იდენტობამ, ეთნიკურმა, რასობრივმა 
კუთვნილებამ, რელიგიამ, სოციალურმა ან სხვა სტატუსმა შეიძლება გაამწვავოს 
გენდერული ნიშნით დისკრიმინაცია, რაც ინტერსექციური (ორი ან მეტი ნიშნით 
დისკრიმინაცია) მიდგომის ჭრილში უნდა იქნას განხილული. 

ნებისმიერ საზოგადოებაში „გენდერული მიკერძოება“ ადამიანების ქცევას, მათ 
მიმართ მოპყრობის სტილს აყალიბებს და მოსამართლეებისა და მსაჯულების მიერ 
დანაშაულისა და უდანაშაულობის შეფასებაზე ახდენს გავლენას და შესაბამისად 
მართლმსაჯულების სისტემის საქმიანობის ყველა ასპექტზეც (იხილეთ ჩანართი 2). 

ჩანართი 2: გენდერული მიკერძოება
გენდერული მიკერძოება წინასწარ შექმნილ მოსაზრებებს ან/და ქმედებებს 
გულისხმობს, რომელიც უთანასწორობის შესახებ ვარაუდებს ან გენდერულ 
სტერეოტიპებს ეფუძნება. ეს იწვევს გენდერული ნიშნით ინდივიდუალური პი-
რების ან ჯგუფების უკეთეს ან უარეს მდგომარეობაში ჩაყენებას. მაგალითები 
მოიცავს ვარაუდებს იმის შესახებ, თუ როგორი უნდა იყოს ქალების, კაცების, 
გოგოებისა და ბიჭების ქცევა და რეალურად როგორ იქცევიან ისინი; რა არის 
ქალური ან კაცური; და რას ნიშნავს „კარგი ქალი“ ან „ნამდვილი კაცი“. 
გენდერული მიკერძოება უკავშირდება წინასწარ შექმნილი მოსაზრების სხვა 
ფორმებსაც, მათ შორის, ლგბტი ადამიანების შესახებ. 

გენდერული მიკერძოება სხვადასხვაგვარად მოქმედებს და მისი იდენ ტი ფი-
ცირება შეიძლება ძალიან რთული იყოს, განსაკუთრებით მაშინ, როდესაც 
ის აშკარად არ არის გამოხატული და იმდენად ფესვგადგმულია, რომ უკვე 
ქვეცნობიერად იქცა და განმტკიცდა სტრუქტურებსა და პროცედურებში. სტე-
რე ოტიპები, რომლებიც დამოკიდებულებებს ასაზრდოებს, შეიძლება, შეგნე-
ბულად გაცნობიერებული არც კი იყოს.

მართლმსაჯულების სისტემაში გენდერული მიკერძოების ზოგიერთი მაგალითია:
 
� მიიჩნევა, რომ კაცები უფრო აგრესიულები არიან და უფრო მეტად გამოირ-

ჩევიან კრიმინალური ქმედების ჩადენისადმი მიდრეკილებით, ვიდრე 
ქალები და შედეგად უფრო ხშირად ხვდებიან ციხეში. ეს კი განსაკუთრებით 
იმ შემთხვევაში ხდება, თუ ისინი ახალგაზრდები, სოციალურად დაუცველნი 
არიან ან ეთნიკურ უმცირესობას წარმოადგენენ.8 

� ვარაუდი იმისა, რომ კაცები ბუნებით ნაკლებად მზრუნველები არიან, იმას 
განაპირობებს, რომ სასამართლო მათ ბევრად უფრო ნაკლებ შემთხვევაში 
ანიჭებს ბავშვზე ზრუნვის უფლებას, ვიდრე ქალებს.9 

� კაცის სიძლიერის შესახებ არსებული ვარაუდი ნიშნავს, რომ ბევრ საზო-
გადოებაში არ არსებობს რეფერირებისა და მხარდაჭერის მექანიზმები გენ-
დერული ნიშნით ძალადობის მსხვერპლი/გადარჩენილი კაცებისთვის, რაც 
მათი მხრიდან შეტყობინებების რაოდენობას ამცირებს.10 

� გოგოებისა და ქალების შესაფერისი ქცევის შესახებ არსებული ვარაუდები 
იწვევს იმას, რომ გენდერული ნიშნით ძალადობის მსხვერპლი/გადარჩენილი, 
გარკვეულწილად, გაკიცხვის ღირსად მიიჩნევა. შიში იმისა, თუ როგორ მოეპ-
ყრობიან მათ სასამართლოში ან მოძალადის გათავისუფლების მოლო დინი 
მსხვერპლს/გადარჩენილს აიძულებს, სამართალი აღარ ეძებონ, რაც შედეგად 
გენდერული ნიშნით ძალადობის დაუსჯელობას იწვევს. 

� რას ნიშნავს ცნებები: „კარგი დედა“, “კარგი ცოლი“ ან „კარგად აღზრდილი 
ქალი“ და რაც სასამართლო პროცესის მიმდინარეობისას შეიძლება მნიშვნე-
ლოვანი გახდეს. ეს მოლოდინი კი არახელსაყრელ პირობებში აყენებს მათ, 
ვინც გენდერულ სტერეოტიპებს არ შეესაბამება, ქალისთვის დაბრალების 
ან მისი განცხადებების სანდოობის ეჭვქვეშ დაყენების გზით. მაგალითად, 
ბოსნია და ჰერცეგოვინაში და ამერიკის შეერთებულ შტატებში ჩატარებული 
კვლევის მიხედვით, ოჯახში ძალადობაში ბრალდებულის სასჯელზე ხშირად 
ის ფაქტორი მოქმედებს, არის თუ არა მისი მსხვერპლი კამათის მოყვარული 
ან აქვს თუ არა მას „მძიმე“ ხასიათი.11 

მართლმსაჯულების სექტორში გენდერული პერსპექტივის ინტეგრირება არღვევს 
მსგავს გენდერულ ვარაუდებს კაცისა და ქალის, მასკულინობისა და ფემინურობის 
შესახებ.

ფოტო: საზოგადოების 
ცნობიერების ამაღლების 
კამპანია; კაცები, ისევე 
როგორც ქალები, შეიძლება 
იყვნენ ოჯახში ძალადობის 
მსხვერპლი, © San Diego 
County District Attorney’s 
Office. სან დიეგოს ოლქის 
პროკურორის ოფისი..

გენდერულ მიკერძოებასთან ერთად, გენდერული ნიშნის მქონე დანაშაულის შესახებ 
არსებული ცოდნის სიმწირე ლახავს მართლმსაჯულებას. თუ მოსამართლეებმა და 
პროკურორებმა არ იციან გენდერული ნიშნით ჩადენილი დანაშაულის დინამიკა 
და გენდერული ნიშნით ძალადობის გავლენა მსხვერპლზე/გადარჩენილზე, გარდა 
წმინდა ფიზიკური ზიანისა, მაშინ მათ შეიძლება არასწორად ახსნან მსხვერპლის/
გადარჩენილის ქცევა და მოქმედებები და ის ნაკლებად სანდოდ მიიჩნიონ. მაგა-
ლითად, ქალებს უჭირთ გენდერული ნიშნით ძალადობის დანაშაულის გაცხადება, 
მაგრამ თუ ამას განაცხადებენ, შემდეგ სასამართლოში ჩვენების მიცემისგან იკავებენ 
თავს. ოჯახში ძალადობის მსხვერპლი/გადარჩენილი ქალები ხშირად უარყოფენ 
საკუთარ ჩვენებას, რათა შეძლებისდაგვარად მართონ სიტუაცია, ან თუ მათზე ზეწო-
ლას ახდენს მოძალადე ან მისი ოჯახის წევრი. ისევე როგორც ყველა დანაშაულის 
მსხვერპლს, გენდერული ნიშნით ძალადობის მსხვერპლსაც/გადარჩენილსაც უჭირს 
ინციდენტის დეტალების გახსენება ან შეიძლება სხვადასხვა დროს განსხვავებული 
ჩვენებები მისცეს. მოსამართლეებმა და პროკურორებმა უნდა იცოდნენ დანაშაულის 
ზეგავლენის შესახებ, ასევე მეხსიერებას და ტრამვას შორის არსებული კავშირის 
შესახებ, რათა სასამართლო შეცდომა თავიდან აიცილონ. 

ლგბტი ადამიანები და სხვადასხვა სექსუალური ორიენტაციისა და გენ-
დერული იდენტობისა და თვითგამოხატვის მქონე პირები
ლგბტი ადამიანები და სხვადასხვა სექსუალური ორიენტაციისა და გენდერული 
იდენტობისა და თვითგამოხატვის მქონე პირები ხშირად განიცდიან გარკვეული 
ფორმის დისკრიმინაციას, ექსპლუატაციას, შეურაცხყოფასა და ძალადობას, ან კა-
ნონის წინაშე მათი თანასწორობა შელახულია და სისხლის სამართლის მართლ-
მსაჯულების სისტემაში თანასწორი მოპყრობით ვერ სარგებლობენ. 

ბევრ ქვეყანაში ლგბტი ადამიანების დისკრიმინაცია ზრდის სისხლის სამართლის 
მართლმსაჯულების სისტემასთან მათი ურთიერთობის რისკს. მაგალითად, სახლიდან 
გამოძევება და უსახლკაროდ დარჩენის რისკი პირებს კანონთან კონფლიქტის 
საფრთხეს უქმნის, ისევე როგორც მდგრადი ან/და ძლიერი დისკრიმინაციისა და ძალა-
დობის შედეგად განცდილი ტრამვა.12 ამის შემდეგ ისინი იტანჯებიან მოსამარ თლე ე-
ბისა და მსაჯულების მხრიდან დისკრიმინაციული დამოკიდებულების შედეგებით.

ქვეყნებში, სადაც ჰომოსექსუალობა ისჯება, ლგბტი ადამიანები, რომლებიც დანა-
შაულის მსხვერპლი ხდებიან, არ ეცდებიან, სასამართლოს მიმართონ. მაგალითად, 
ლიბანში, სადაც ჰომოსექსუალობა არ იკრძალება, სისხლის სამართლის კოდექსის 
მიხედვით, ერთსქესიანთა სქესობრივი კონტაქტი ისჯება. ამიტომ ლგბტი ადამიანები 
უარს ამბობენ, გაუპატიურების შესახებ პოლიციას მიმართონ, რადგან მათ სისხლის 
სამართლებრივი დევნისა და პატიმრობის ეშინიათ.13 სხვადასხვა სექსუალური 
ორიენტაციისა და გენდერული იდენტობისა და თვითგამოხატვის მქონე პირები 
განსაკუთრებით მოწყვლადი არიან შეიარაღებული კონფლიქტის დროს ჩადენილი 

მძიმე დანაშაულის მიმართ, გარდამავალი მართლმსაჯულების მექანიზმები, კი, 
როგორც წესი, მათ გამოცდილებას არ ითვალისწინებს.14 

გენდერული პერსპექტივის ინტეგრირება მართლმსაჯულების სექტორისთვის მნი-
შვნე ლოვანია ლგბტი ადამიანების დასაცავად, მათთვის მართლმსაჯულებაზე ხელ-
მისაწვდომობის უზრუნველსაყოფად და საბოლოოდ, მათ მიმართ ძალადობის 
შესამცირებლად. 

ინტერსექციურობა* 
იმის აღიარებით, რომ კაცები და ქალები, მათ შორის ლგბტი ადამიანები, ჰომოგენური 
ჯგუფები არ არიან, საჭიროა, გენდერისა და მართლმსაჯულების საკითხებზე ნების-
მიერი სამუშაო ითვალისწინებდეს, თუ როგორ იკვეთება გენდერის საკითხები 
რა სობ რივ, კლასობრივ, ასაკობრივ, ეთნიკურ, რელიგიურ კუთვნილებასთან, 
მო წ ყვ ლა დობასთან, შეზღუდულ შესაძლებლობებსა და სხვა დემოგრაფიულ მახა-
სიათებ ლებთან სხვადასხვა ადგილსა და სხვადასხვა დროს.15 

ინტერსექციურობის კონცეფცია ორი ან მეტი ფორმის დისკრიმინაციას ან სუბორ-
დინაციის სისტემებს შორის ურთიერთქმედებას ეხება, როგორიც არის: რასიზმი, 
პატრიარქატი ან ეკონომიკური ჩაგვრა. ინტერსექციური ანალიზი ხშირად აჩვენებს, 
რომ გამორიცხვის, თანასწორობისა და ძალადობის დინამიკა ძლიერდება, რო-
დესაც გადაიკვეთება ერთი ან ორი ამ სუბორდინაციის სისტემიდან: მაგალითად, 
როდესაც პირი სოციალურად და ეკონომიკურად მარგინალიზებულია, სოციალურად 
დაუცველი თემის წარმომადგენელია ან ეთნიკური უმცირესობის წევრია, იძულებით 
გადაადგილებული, ლგბტი ადამიანია და აქვს შეზღუდული შესაძლებლობა და/ან 
უდედმამოა. 

2.4 კანონები ხშირად დისკრიმინაციულია და/ან 
გამოიყენება დისკრიმინაციული ფორმით 
დისკრიმინაციულ კანონმდებლობას გენდერული ნიშნით ძალადობის, ოჯახში ძა-
ლადობის, მიწის საკუთრების უფლების, ქორწინების, ბავშვის მეურვეობის, მემკვიდ-
რეობის, დასაქმებისა და სექსუალური ორიენტაციის საკითხებზე ბევრი ქვეყანა 
ინარჩუნებს. ქვემოთ წარმოდგენილია რამდენიმე მაგალითი:

� გენდერული ნიშნით ძალადობის შესახებ კანონმდებლობა გარკვეული სახის 
მსხვერპლს/გადარჩენილს გამორიცხავს. მაგალითად, ზოგიერთ ქვეყანაში 
გაუპატიურების შესახებ კანონები მხოლოდ ქალის გაუპატიურებას აღიარებს 
და დამნაშავე ყოველთვის კაცია; არ ცნობს ქორწინებაში გაუპატიურებას 
და/ან იმავე სქესის პირის მიერ გაუპატიურებას. ასევე, სხვებს აქვთ ბევრი 
შემამსუბუქებელი გარემოება გაუპატიურებასთან დაკავშირებით (მაგალითად, 
როდესაც გაუპატიურება „ვნების დანაშაულად“ მიიჩნევა).

� ზოგიერთ ქვეყანაში ოჯახში ძალადობა და ინტიმური პარტნიორის მიერ 
ჩადენილი ძალადობა არ მიიჩნევა სისხლის სამართლის დანაშაულად, 
შესაბამისად არც გენდერული ნიშნით ძალადობის ფორმად. 

� გენდერული ნიშნით ძალადობის ბევრი ფორმა, მათ შორის, ტრანსფობიური 
და ჰომოფობიური ძალადობა და ონლაინშეურაცხყოფა, არ არის მიჩნეული 
სისხლის სამართლის დანაშაულად კანონმდებლობითა და პრაქტიკაში 
(იხილეთ მაგალითი 1).

� როდესაც კანონი ცხადად დისკრიმინაციული არ არის, კანონის „ნეიტრალურმა“ 
გამოყენებამ ქალზე შეიძლება დისკრიმინაციული გავლენა მოახდინოს. 
მაგალითად, კამერუნში მიწის საკუთრების კანონმდებლობა გენდერულად 
ნეიტრალურია, მაგრამ მას მოაქვს გენდერული შედეგი. მემკვიდრეობის 
პატრიარქალური სისტემა ქალების მოწყვლადობასა და ოჯახის წევრების 
მიერ მათთვის საკუთრების ფლობის უფლების ჩამორთმევას გულისხმობს 
მეუღლის გარდაცვალების შემდეგ.16 

*გენდერული 
თანასწორობის საკითხები 
უფრო ფართოდ 
განხილულია პრაქტიკული 
მითითებების კრებულში 
1 - „უსაფრთხოების 
სექტორის მმართველობა, 
უსაფრთხოების სექტორის 
რეფორმა და გენდერი“.

� ზოგი კანონი არაპროპორციულ და უსამართლო გავლენას ახდენას ქალებზე; 
მაგალითად, კანონები, რომელიც კრძალავს ღალატს, თუმცა კაცებისთვის 
პოლიგამიურ ურთიერთობებს არ ზღუდავს. 

� სასჯელის დაკისრების პრაქტიკა ასევე არაპროპორციულ და უსამართლო 
გავლენას ახდენს ქალებზე. მაგალითად, როგორც წესი, იურისდიქციების 
უმეტესობაში მძიმე სასჯელი განისაზღვრება „ნარკოტიკების კურიერების-
თვის“ (ხშირად ესენი არიან ქალები, რასაც უკიდურესი გაჭირვების გამო 
აკეთებენ).17 ამის საპირისპიროდ, მნიშვნელოვნად მსუბუქი სასჯელია გან-
საზ ღვრული გაუპატიურებისთვის და სხვა სერიოზული დანაშაულისთვის, 
რო მელიც გენდერული ნიშნით ძალადობას მოიცავს (როდესაც მსხვერპლი/
გადარჩენილი როგორც წესი, ქალები და გოგოები არიან).18 

� როგორც 2.3 და 2.7 თავებშია განხილული, ჰომოსექსუალობა რიგ ქვეყნებში 
წარმოადგენს სისხლის სამართლის დანაშაულს. 

ზოგიერთ სამართლებრივ სისტემაში მკაფიო გენდერული დისკრიმინაციის მტკი-
ცებულება არსებობს. მაგალითად, ზოგიერთ ქვეყანაში, სადაც შარიათის კანონები 
მოქმედებს, ქალის ჩვენებას გარკვეულ გარემოებებში და სასამართლოებში ნაკ-
ლები წონა აქვს, კაცის ჩვენებასთან შედარებით. რელიგიური ღირებულებები მოქ-
მედებს სხვა სამართლებრივ სისტემებში არსებულ პრაქტიკაზეც. მაგალითად, 
კვლევამ ცხადყო, რომ ამერიკის შეერთებულ შტატებში ევანგელისტური უზენაესი 
სასამართლო გენდერულ დისკრიმინაციასთან დაკავშირებულ საკითხებზე უფრო 
კონსერვატიულ გადაწყვეტილებებს იღებს.19 

ცვლილებების შეტანა იმ კანონებში, რომლებიც დაფარულ ან ნათელ დისკრი-
მინაციულ დებულებებს მოიცავს, შეიძლება იყოს მნიშვნელოვანი წინ გადადგმული 
ნაბიჯი ადამიანის უფლებების დაცვის, მართლმსაჯულებისა და თანასწორობის 
განხორციელების პროცესში. 

2.5 მართლმსაჯულებაზე ხელმისაწვდომობა და 
გენდერული თანასწორობა ურთიერთშემავსებელია 
მართლმსაჯულებაზე ხელმისაწვდომობა ადამიანის უფლებათა საერთაშორისო 
სამართლით აღიარებულია, როგორც ძირითადი უფლება და ადამიანის სხვა უფ-
ლებების დაცვის საშუალება. მისი დახმარებით ადამიანებს შეუძლიათ მოიძიონ 
და მიიღონ სამართლიანი, სწრაფი მისაგებელი, ხელმისაწვდომი, ეფექტური და 
ანგარიშვალდებული ფორმალური და არაფორმალური მართლმსაჯულების მექა-
ნიზმებით, რომელიც ადამიანის უფლებების საერთაშორისო სტანდარტებს შეესა-
ბამება და პირის ინდივიდუალურ მოთხოვნებს პასუხობს. მართლმსაჯულებაზე 
ხელმისაწვდომობა განსხვავებულ კონტექსტში სხვადასხვა რამეს გულისხმობს: ეს 
შეიძლება, ნიშნავდეს სასამართლოს წინაშე ფიზიკურად წარდგენას, დანაშაულის 
შესაბამის სამართლებრივ დევნას ან ადამიანის უფლებების, მაგალითად, სოციალურ-
ეკონომიკური უფლების დაცვას. 

გენდერული უთანასწორობის გამო, ქალებისა და ლგბტი ადამიანებისთვის მართ-
ლმსაჯულებაზე ხელმისაწვდომობა ხშირად ილახება სხვადასხვა მიზეზის გამო, რო-
მელთა შორისაა:

· ინფორმაციაზე ხელმისაწვდომობა – მათი უფლებებისა და უფლებების გამო-
ყენების გზებზე. 

· გენდერული მიკერძოება და სოციალური ნორმები – რამაც შეიძლება გა მო-
იწვიოს მსხვერპლის/გადარჩენილის შიში, თუ როგორ მოეპყრობიან მას მართ-
ლმსაჯულების სისტემაში (იხილეთ 2.3) და, ასევე, სოციალურ სტიგმასთან 
დაკავშირებული შიში. 

· დისკრიმინაციული კანონები – მათ შორის, საოჯახო სამართალი, ქონების/
მიწის და მემკვიდრეობის სამართალი, რომლითაც ცოლები და ქორწინებაში 



17პრაქტიკული მითითება №4: მართლმსაჯულება და გენდერი 

არმყოფი პარტნიორები შეზღუდულ სოციალურ და ეკონომიკურ უფ ლებებს 
ფლობენ, და სისხლის სამართლის კანონმდებლობა, რომელიც ლგბტი 
ადამიანებს სრულად არ აღიარებს (იხილეთ 2.6).

· ინსტიტუციური ფაქტორი – როგორიცაა მოწმის დაცვის არაეფექტური სისტემა 
ან დამცავი ორდერის გაცემის შეუსრულებლობა.

· სოციალურ-ეკონომიკური ფაქტორები – სტრუქტურული უთანასწორობა გუ-
ლისხმობს, რომ ქალები ხშირად არიან სოციალურად და ეკონომიკურად ცუდ 
მდგომარეობაში და შესაბამისად, მართლმსაჯულება ვერ იქნება მათთვის 
ხელმისაწვდომი (ადვოკატის დაქირავებასთან, სასამართლოში მისვლასთან, 
ბავშვზე ზრუნვასთან დაკავშირებული ხარჯები, სამუშაოდან გათავისუფლება, 
ან სასამართლო პერსონალის მოქრთამვა ისეთ საზოგადოებაში, სადაც ეს 
მიღე ბულია). ბევრ ქვეყანაში იურიდიული დახმარების პროგრამები საკმა-
რისად არ ფინანსდება და იქ, სადაც იურიდიული დახმარება ხელმისა წვ-
დომია, შეიძლება ეფუძნებოდეს შინამეურნეობის შემოსავალს, რასაც დისკრი-
მინაციამდე მივყავართ. 

მართლმსაჯულებაზე ხელმისაწვდომობასთან დაკავშირებული ბარიერები კიდევ 
უფრო რთულდება, როდესაც საკითხი ეთნიკური ან რელიგიური უმცირესობების 
წარმომადგენელ, შეზღუდული შესაძლებლობების მქონე, ასაკოვან, იძულებით 
გადაადგილებულ, სოფლად და შორეულ რეგიონებში მცხოვრებ და/ან ქალებს 
ან ლგბტი ადამიანებს ეხება. მაგალითად, ბოშა ქალები სამხრეთ-აღმოსავლეთ 
ევროპაში დისკრიმინაციას განიცდიან, რომელიც მათთვის მართლმსაჯულებაზე 
ხელმისაწვდომობას აფერხებს როგორც პირდაპირი, ისე არაპირდაპირი ფორმით. 
მათთვის სხვა გამოწვევები უფრო მნიშვნელოვანია, ვიდრე მართლმსაჯულების 
მიღება ან ოჯახში ძალადობისგან დაცვა: „რადგან ბოშა ქალებისთვის სასო-
წარკვეთილებამდე მნიშვნელოვანია საკვები, წამლები, ფული, სამსახური, საცხოვ-
რებელი, ან სხვა „უფრო მნიშვნელოვანი“ (სასიცოცხლო მნიშვნელობის) სერვისები, 
ქალებს არ სურთ სოციალური მუშაკების შეწუხება მათი „მარტივი“ პრობლემებით, 
როგორიც არის ოჯახში ძალადობა.!“20 როგორც წესი, მათ არ აქვთ სათანადო 
განათლება ან შეზღუდული აქვთ წვდომა საინფორმაციო საშუალებებზე და არ იციან, 
როგორ და სად ეძებონ მართლმსაჯულება. სხვაგან, მაგალითად, რუმინეთში, ოჯახში 
ძალადობა რუმინული კულტურის ნაწილად მიიჩნევა და ხშირად მას სერიოზულად 
არ განიხილავენ, ისე როგორც სხვა ქვეყნებში და ამიტომ ამ დანაშაულის გამო 
სამართლის ძიება ბოშა ქალებს შორის წახალისებული არ არის.21 

მართლმსაჯულების სექტორში გენდერული პერსპექტივის ინტეგრირება – იმ სა-
შუალებების იდენტიფიცირება და მათზე რეაგირება, რომლებიც შეიძლება 
ეჭვქვეშ აყენებდეს მართლმსაჯულებაზე ხელმისაწვდომობას ქალებისა და ლგბტი 
ადამიანებისათვის – მართლმსაჯულებაზე უფრო სამართლიანი ხელმისაწვდომობის 
შესაძლებლობას ქმნის. მართლმსაჯულებაზე უფრო სამართლიანი ხელმისაწ-
ვდომობა, თავის მხრივ, ქალებისა და მარგინალური ჯგუფებისათვის ეკონომიკური 
და საკუთრების უფლების დაცვის შესაძლებლობების უზრუნველყოფით, ხელს 
უწყობს სიღარიბისა და სოციალურ-ეკონომიკური უთანასწორობის შემცირებას. 
ეს კი ადამიანებს ექსპლუატაციის, არათანაბარი ანაზღაურების, გენდერული 
ნიშნით ძალადობისა და სხვა ზიანისგან იცავს. და პირიქით, როდესაც გენდერული 
უთანასწორობა ხელს უშლის მართლმსაჯულებაზე ხელმისაწვდომობას, მაშინ 
უთანასწორობა და მისი გამოხატვის სხვა ფორმები შეიძლება უფრო რადიკალური 
გახდეს. მაგალითად, მართლმსაჯულებისადმი ადეკვატური მიმართვის გარეშე, 
ქალები და მრავალფეროვანი გენდერული იდენტობისა და თვითგამოხატვის 
მქონე პირები უფრო მოწყვლადები არიან სამუშაო ადგილზე ექსპლუატაციისა 
და გენდერული ნიშნით ძალადობის მიმართ როგორც ოჯახში, ისე მის გარეთ – 
განსაკუთრებით მაშინ, როდესაც ისინი დაბალი სოციალური ფენის წარმომადგენლები 
არიან და მათი საკუთრების უფლება კანონით სათანადოდ არ არის დაცული. სხვა 
სიტყვებით, მართლმსაჯულებაზე ხელმისაწვდომობა და გენდერული თანასწორობა 
ურთიერთშემავსებელია. 

2.6 წარმომადგენლობითი მართლმსაჯულების სექტორი 
ზრდის სამართლიანობას, ნდობასა და რწმენას 
გენდერული თანასწორობის ძიება მართლმსაჯულების სექტორს ეხმარება, 
უფრო ინკლუზიური და თანაბრად წარმომადგენლობითი იყოს კაცების, ქალებისა 
და მრავალფეროვანი გენდერული იდენტობისა და თვითგამოხატვის მქონე 
პირებისათვის. მაშინ როდესაც იგულისხმება, რომ მართლმსაჯულების სექტორი 
ობიექტური და მიუკერძოებელი უნდა იყოს, ის საკუთარი არსით სუბიექტური და 
გენდერულად დიფერენცირებულია. კანონშემოქმედებითი საქმიანობით, როგორც 
წესი, კაცები არიან დაკავებული და მართლმსაჯულების სისტემაში წარმოდგენილი 
არიან პრივილეგირებული, დომინანტი დემოგრაფიული ჯგუფის წევრი კაცები. გენდერი 
და სხვა მიკერძოებები, რაზეც ზემოთ ითქვა, უარყოფითად მოქმედებს ზოგიერთი 
ადამიანის მართლმსაჯულებაზე ხელმისაწვდომობის შესაძლებლობაზე და მიღებული 
მართლმსაჯულების ფორმაზე. მრავალფეროვნებას კრიტიკული მნიშვნელობა აქვს 
სამართლიანი და მიუკერძოებელი მართლმსაჯულებისთვის. გარდა ამისა, როდესაც 
მართლმსაჯულების სისტემის დემოგრაფიული შემადგენლობა მოსახლეობის ფართო 
სურათს არ ასახავს, მოსამართლეებისა და პროკურორების ცნობიერება, როგორც 
„დახურული კლუბის“ წევრებისა, რომელთანაც ჩვეულებრივ მოქალაქეებს წვდომა 
არ აქვთ, კიდევ უფრო აძლიერებს სასამართლო ინსტიტუტების მიმართ უარყოფით 
დამოკიდებულებას საზოგადოების ნდობისა და რწმენის თვალსაზრისით. 

2017 წელს OSCE/ODIHR-მ მართლმსაჯულების სექტორის გენდერული და მრავალ-
ფეროვნების კვლევა ჩაატარა, რომლის ფარგლებშიც მრავალფეროვანი სამუშაო 
ძალის დასაქმებისა და შერჩევის პროცესი, თანასწორობა სამუშაო ადგილას 
და მრავალფეროვნების ზეგავლენა შეისწავლეს შედეგის სამართლიანობის 
აღქმაზე. კვლევამ დაადასტურა, რომ გენდერული ბალანსი და უმცირესობათა 
წარმომადგენლობა მართლმსაჯულების სისტემაში მნიშვნელოვანი ფაქტორებია 
მართლმსაჯულების სისტემის მიერ უფრო სამართლიანი შედეგის მისაღწევად. 
ეს კი განპირობებულია რამდენიმე ფაქტორით, მათ შორის მართლმსაჯულების 
სისტემისადმი გაზრდილი ნდობით, როდესაც მართლმსაჯულების სისტემის სამუშაო 
ძალა აშკარად მრავალფეროვანია. ამავე დროს კვლევის შედეგად გამოვლინდა, 
რომ სამუშაო ადგილას მრავალფეროვნება მართლმსაჯულების სექტორის პრაქ-
ტიკოსებს უფრო მგრძნობიარეს ხდის განსხვავებული ჯგუფების განსხვავებული 
მოსაზრებების მიმართ, რის შედეგადაც დაიძლევა აშკარა მიკერძოება და შეუცნობელი 
სტერეოტიპები. კვლევამ დაადგინა, რომ იმ ქვეყნებშიც კი, სადაც მართლმსაჯულების 
აქტორებს შორის გენდერული პარიტეტი დაცულია, გენდერულად მიკერძოებული 
დამოკიდებულებები და ბარიერები კარიერული დაწინაურებისა და ზრდის 
თვალსაზრისით მაინც შეიმჩნევა და ეთნიკური უმცირესობები მართლმსაჯულების 
სისტემის მონაწილეებს შორის არასაკმარისად არიან წარმოდგენილი.22 

რადგან არ არსებობს მართლმსაჯულების სექტორში თანმიმდევრულად შეგროვილი 
გლობალური შედარებითი მონაცემები ქალების შესახებ, ხელმისაწვდომი მონაცემები 
ცხადყოფს, რომ ბევრ ქვეყანაში ქალები არასაკმარისად არიან წარმოდგენილი 
მართლმსაჯულების სექტორში (სამოქალაქო სამართლის ქვეყნებში ნაკლებად). 
ბოლო წლებში გარკვეული პროგრესი შეიმჩნევა, თუმცა მართლმსაჯულების სექ-
ტორში ქალები შედარებით დაბალ პოზიციებს იკავებენ. მაგალითად, ევროპის 
საბჭოს 47 წევრი სახელმწიფოს შეფასებამ ცხადყო, რომ 2016 წელს პროფესიონალი 
ქალი მოსამართლეების პროცენტული შემადგენლობა 57%-მდე გაიზარდა, ორი 
წლის წინ კი ეს მაჩვენებელი 47%-ს შეადგენდა, მაგრამ უზენაესი სასამართლოს 
დონეზე ქალი მოსამართლეების პროცენტული მაჩვენებელი მხოლოდ 37% იყო.23 

ევროპის საბჭოს წევრ სახელმწიფოებს შორის და ასევე, გლობალურად, ქალი 
მოსამართლეების პროპორციული მაჩვენებელი და მაღალ თანამდებობაზე მყოფი 
ქალი მოსამართლეების მაჩვენებელი მნიშვნელოვნად განსხვავდება, როგორც ეს 
მე-2 სურათზეა ასახული. უფრო მეტიც, როდესაც მართლმსაჯულების სექტორში 
ქალებსა და კაცებს შორის რაოდენობრივი ბალანსი დაცულია, დაწინაურებისა და 
კარიერული ზრდის პროცესში გენდერული ბარიერები მაინც არსებობს. 

თითქმის ყველა ქვეყანაში ქალები, ასევე, ნაკლებად არიან წარმოდგენილი საკანონ-
მდებლო ორგანოში: 2018 წლის ნოემბრის მდგომარეობით, ქალები 50%-ს ან მეტს 
შეადგენენ მხოლოდ სამი ქვეყნის პარლამენტში (რუანდა – 61.3%; კუბა – 53.2% და 
ბოლივია – 53.1%).24 

* Data მონაცემები წარმოდგენილია 2018 წლის ნოემბრის მდგომარეობით არსებული ღია წყაროების 
საფუძველზე, მაგრამ ეხება 2010 (ახლო აღმოსავლეთი და ჩრდილოეთი ამერიკა), 2011 (აფრიკა), 
2014 (სამხრეთი ამერიკა, კარიბის ზღვა და პირენეის ნახევარკუნძული), 2016 (ევროპის საბჭოს წევრი 
სახელმწიფოები, მათ შორის, მაროკო, ისრაელი და სამხრეთი აფრიკა) და 2018 (ამერიკის შეერთებული 
შტატები და კანადა) წლების მონაცემებს. 

წყაროები: ევროპის საბჭო (2018) “European judicial systems: Efficiency and quality of justice”, CEPEJ 
კვლევა No. 26, სტრასბურგი: ევროპის საბჭო; ჯ. კამპისი და ბ. გრიგსი (2018) “აშშის ისტორიაში უზენაესი 
სასამართლოს 113 მოსამართლიდან, ყველა, ექვსის გარდა, თეთრკანიანი მამაკაცია”, CNN, 5 სექტემბერი, 
https://edition.cnn.com/2018/07/09/politics/supremecourtjusticeminoritiestrnd/index.html (ბოლოს 
ნანახია 14 ოქტომბერი 2019); აშშში ქალი მოსამართლეების ეროვნული ასოციაცია (2018) „აშშ სახელმწიფო 
სასამართლოებში ქალი მოსამართლეები 2018“, https://www.nawj.org/statistics/2018usstatecourt
womenjudges (ბოლოს ნანახია 26 ნოემბერი 2018); ფედერალური სასამართლო ურთიერთობების ოფისი, 
კანადა (2018) „ფედერალურ დონეზე დანიშნული მოსამართლეების რაოდენობა 2018 წლის 2 ნოემბრის 
მდგომარეობით“, www.fja.gc.ca/appointmentsnominations/judgesjugeseng.aspx#yk (ბოლოს ნანახია 
26 ნოემბერი 2018); მოსამართლეები მნიშვნელოვანია (2017) „სამხრეთი აფრიკის მოსამართლეების 
შემადგენლობა, 29 მარტი, https://www.judgesmatter.co.za/opinions/southafricajudges/ (ბოლოს 
ნანახია 26 ნოემბერი 2018); OECD/CAWTAR (2017) ქალები საჯარო ცხოვრებაში: გენდერი, კანონი და 
პოლიტიკა ახლო აღმოსავლეთში და ჩრდილოეთ აფრიკაში, პარიზი: OECD გამომცემლობა; UN Women 
(2011) მსოფლიო ქალთა პროგრესი 2011–2012: მართლმსაჯულების ძიებაში, ნიუიორკი: გაერო; UNECLAC 
(2018) „სასამართლო ძალაუფლება: უმაღლესი ინსტანციის უზენაეს სასამართლოში ქალი მოსამართლეების 
პროცენტული მაჩვენებელი“, https://oig.cepal.org/en/indicators/judicialpowerpercentagewomenjudges
highestcourtorsupremecourt (ბოლოს ნანახია 26 ნოემბერი 2018).

ქალები მარგინალური ჯგუფებიდან, როგორიცაა დაბალი სოციალურ-ეკონომიკური 
ჯგუფი ან ეთნიკური უმცირესობები, ნაკლებად არიან წარმოდგენილნი სასამართლო 
თუ საკანონმდებლო ხელისუფლებაში. მაგალითად, ბოსნია და ჰერცეგოვინაში 
მოსამართლეების 60% ქალია, მაგრამ არც ერთი მოსამართლე არ არის ბოშა ქალი 
ან კაცი. წარმომადგენლობის დაბალი მაჩვენებელი ეხმიანება იმ გამოწვევებს, 
დისკრიმინაციასა და ძალადობას, რომელსაც ბოშები ბოსნია და ჰერცეგოვინაში 
(და სხვაგან) განიცდიან და ამით მათი მართლმსაჯულებაზე და უსაფრთხოებაზე 
ხელმისაწვდომობა ფერხდება. 

სქესთა სხვაობასა და მრავალფეროვანი გენდერული იდენტობისა და თვითგა-
მოხატვის მქონე პირების მიმართ მართლმსაჯულებისა და კანონმდებლობის მრა-
ვალფეროვნების შესახებ მცირე რაოდენობით მონაცემი და კვლევა არსებობს. 
მიუხედავად ამისა, ბევრ სამართლებრივ სისტემაში ლგბტი ადამიანები, ღიად 
ან ნათლად, მხოლოდ მცირედ არიან წარმოდგენილნი, მიუხედავად იმისა, რომ 
ლგბტი ადამიანების, უფლებების დაცვის თვალსაზრისით მათი ზეგავლენა შეიძლება 
მნიშვნელოვანი იყოს.25 

მართლმსაჯულების არაფორმალურ სტრუქტურებში ქალთა წარმომადგენლობა 
ქვე ყ ნებისა და საზოგადოებების მიხედვით მნიშვნელოვნად განსხვავდება. მაშინ, 
რო დესაც ეს არაფორმალური სტრუქტურები საზოგადოებაში არსებულ გენდერულ 
ურთიერთობებს იმეორებს და შესაბამისად, ქალების მარგინალიზაციას ეწევიან, ბევრ 
ინსტანციაში ქალები მონაწილეობენ და წამყვანი პოზიციები უკავიათ. მაგალითად, 
უგანდაში ადგილობრივი სასამართლოების შესახებ კანონი ადგენს, რომ ორი წევრი, 
მათ შორის თავმჯდომარე და ვიცეთავმჯდომარე ქალი უნდა იყოს. 

მართლმსაჯულების სექტორი, რომელიც საკუთარ ხალხს წარმოადგენს, უფრო 
სამარ თლიანი და მათ საჭიროებებზე ორიენტირებულია და საზოგადოების ნდობითა 
და რწმენით სარგებლობს. ეს დეტალურად განხილულია მე-3 თავში. 

2.7 საერთაშორისო ვალდებულებების შესრულება 
გენდერული თანასწორობა საერთაშორისო კანონმდებლობითაა დადგენილი, გან-
სა კუთრებით ნათლად იკვეთება ქალთა მიმართ დისკრიმინაციის ყველა ფორმის 
აღმოფხვრის შესახებ გაეროს კონვენციაში (CEDAW), მსოფლიოს სახელმწიფოების 
ეროვნულ კონსტიტუციებსა და კანონმდებლობაში (იხილეთ ჩანართი 3). სახელმწიფო 
ვალდებულია, ყველას უფლება თანაბრად დაიცვას, იზრუნოს გენდერული ნიშ-
ნით ძალადობისა და გენდერული დისკრიმინაციის პრევენციაზე, ებრძოლოს დის-
კრიმინაციას და ხელი შეუწყოს გენდერული თანასწორობის პოპულარიზაციას. 
გენდერული თანასწორობის ვალდებულებები გაეროსა და რეგიონული ორგა ნიზა-
ციების მიერაა შემუშავებული და აისახება „ქალებზე, მშვიდობასა და უსაფრთ-
ხოებაზე“ (WPS) გაეროს უშიშროების საბჭოს რეზოლუციების დღის წესრიგში, 
ეუთოს გენდერული თანასწორობის მხარდამჭერ სამოქმედო გეგმასა და ეუთოს სხვა 
ვალდებულებებში.* 

ადამიანის უფლებების საერთაშორისო სამართალი სახელმწიფოებს ავალდებულებს, 
ყველა ადამიანის უფლება დაიცვან, მიუხედავად მათი სექსუალური ორიენტაციისა თუ 
გენდერული იდენტობისა ან თვითგამოხატვისა.26 ეს უფლებები მოიცავს სიცოცხლის 
უფლებას, დისკრიმინაციისგან თავისუფლებას, ძალადობისგან, წამებისგან ან სხვა 
სახის საზიანო მოპყრობისგან დაცვის უფლებას, თვითნებური პატიმრობისგან და 
დაკავებისგან დაცვას; თვითგამოხატვისა და მშვიდობიანი შეკრების თავისუფლებას 
და საზოგადოებრივ ცხოვრებაში მონაწილეობის უფლებას. ეს გულისხმობს სახელ-
მწიფოს პასუხისმგებლობას, იზრუნოს სექსუალური ორიენტაციის ან გენდე რული 
თვითგამოხატვის ან იდენტობის ნიშნით დისკრიმინაციის პრევენციაზე და დაიცვას 
მრავალფეროვანი გენდერული იდენტობისა და თვითგამოხატვის მქონე პირები 
სიძულვილის დანაშაულისგან, ძალადობის, წამების და სხვა ფორმის საზიანო 
მოპყრობისგან, თვითნებური დაკავების ან დაპატიმრებისგან. ადამიანის უფლებების 
საერთაშორისო სამართლის მიხედვით, სახელმწიფოები ვალდებულნი არიან, ხელი 
შეუწყონ ჰომოსექსუალობის დეკრიმინალიზაციას და გააუქმონ სხვა ისეთი კანონები, 
რომელიც ადამიანების სექსუალური ორიენტაციისა და გენდერული ნიშნით დას-
ჯისთვის გამოიყენება.27 ბოლო ათწლეულების განმავლობაში ლგბტი ადამიანების 
დასაცავად გარკვეული კონკრეტული მექანიზმები შემუშავდა, რომელთა შორისაა 
გაეროს ადამიანის უფლებების საბჭოში სექსუალური ორიენტაციისა და გენდერული 
იდენტობის დამოუკიდებელი ექსპერტის დანიშვნა. რადგან ამ საერთაშორისო 
ვალდებულებების შესრულებას ეროვნულ დონეზე მართლმსაჯულების სექტორი 

* ქალებზე, მშვიდობასა 
და უსაფრთხოებაზე დღის 
წესრიგის შესახებ იხილეთ 
პრაქტიკული მითითებების 
კრებულის პოლიტიკის 
მოკლე აღწერილობა 
„უსაფრთხოების სექტორის 
მმართველობის მიდგომა 
„ქალებზე, მშვიდობასა 
და უსაფრთხოებაზე“ 
საკითხებისადმი“.

ზედამხედველობს, მისი გადაწყვეტილებები გენდერული თანასწორობისა და ლგბტი 
ადამიანების უფლებების შესახებ შეიძლება ტრანსფორმაციული ცვლილების საფუძ-
ველი გახდეს საზოგადოებაში, რაც ხელს შეუწყობს გენდერულ თანასწორობასა და 
გენდერული ურთიერთობების ცვლილებას. 

საერთაშორისო კანონმდებლობით ვალდებულებები ეკისრებათ როგორც სახელ-
მწიფო, ისე არასახელმწიფო მართლმსაჯულების ინსტიტუციებს. რეფორმა საჭიროა, 
როდესაც არასახელმწიფო მართლმსაჯულების მიმწოდებლები, მაგალითად, ვალ-
დებულებას აკისრებენ პირს გარკვეული კულტურული და სოციალური მოლოდინების 
დასაკმაყოფილებლად (როგორიცაა მეუღლის არჩევის უფლების შეზღუდვა) და 
ამით მის თავისუფლებას ზღუდავენ, ან ზღუდავენ ბრალდებულის მოსმენისა და 
სასამართლოში ადეკვატურად წარდგენის შესაძლებლობას. 

ჩანართი 3: გენდერული თანასწორობისა და მართლმსაჯულების სექტორის 
საერთაშორისო და რეგიონული ინსტრუმენტები და სტანდარტები
ეროვნულ, რეგიონულ და გლობალურ დონეზე არსებული სხვადასხვა ვალ-
დებულება უკავშირდება და ავალდებულებს სახელმწიფოს, ხელი შეუწყოს 
გენდერული პერსპექტივის ინტეგრირებას მართლმსაჯულების სექტორში. 
საერთაშორისო და რეგიონული სამართლებრივი ინსტრუმენტების ნაკრები 
გამოქვეყნებულია ინტერნეტში, როგორც ამ პრაქტიკული მითითებების კრებუ-
ლის ნაწილი. წამყვან ინსტრუმენტებს შორის არის: 

ადამიანის უფლებათა საყოველთაო დეკლარაცია (1948), რომელიც 
ნებისმიერი ადმიანისთვის ყველა უფლებისა და თავისუფლების მინიჭებას 
ადგენს „განურჩევლად რაიმე განსხვავებისა, სახელდობრ, რასის, კანის 
ფერის, სქესის, ენის, რელიგიის, პოლიტიკური თუ სხვა რწმენის, ეროვნული თუ 
სოციალური წარმომავლობის, ქონებრივი თუ სხვა მდგომარეობისა“ (მუხლი 
2). მუხლი 7-ის თანახმად, „ყოველი ადამიანი თანასწორია კანონის წინაშე და 
განურჩევლად რაიმე განსხვავებისა, ყველას აქვს უფლება, თანაბრად იყოს 
დაცული კანონის მიერ...“

საერთაშორისო პაქტი სამოქალაქო და პოლიტიკური უფლებების შესახებ 
(1966), რომელიც ადგენს: „თითოეული ადამიანი თანასწორია კანონის 
წინაშე და ყოველგვარი დისკრიმინაციის გარეშე კანონით თანაბარი დაცვის 
უფლება აქვს. ამ მხრივ უნდა აიკრძალოს ყოველგვარი დისკრიმინაცია და 
კანონი უნდა უზრუნველყოფდეს ყველა პირის თანასწორ და ეფექტურ დაცვას 
რასის, კანის ფერის, რელიგიის, პოლიტიკური და სხვა მრწამსის, ეროვნული 
და სოციალური წარმოშობის, ქონებრივი მდგომარეობის, დაბადებისა და სხვა 
გარემოებების გამო დისკრიმინაციისგან. (მუხლი 26)

საერთაშორისო პაქტი ეკონომიკური, სოციალური და კულტურული უფლე-
ბების შესახებ (1966), რომელიც ადგენს, „ქალებისა და კაცების თანაბარ 
უფლებებს, ისარგებლონ ყველა ეკონომიკური, სოციალური და კულტურული 
უფლებით, რომლებიც დადგენილია ამ პაქტით“ (მუხლი 1) და აღიარებენ 
ქალებისათვის გარანტირებულ უფლებას „შრომის ისეთ პირობებზე, რომლე-
ბიც კაცთა შრომის პირობებზე უარესი არ იქნება და მიიღებს თანაბარ ანაზღაუ-
რებას, თანაბარი შრომისათვის“. (მუხლი 7(ი))

ქალთა მიმართ დისკრიმინაციის ყველა ფორმის აღმოფხვრის შესა ხებ 
გაეროს კონვენცია (1979), რომლის მიზანია ქალის მიმართ დისკრიმი-
ნაციის ყველა ფორმის აღმოფხვრა და წევრი სახელმწიფოებისთვის პასუხის-
მგებლობის დაკისრება, მიიღონ შესაბამისი კანონმდებლობა, დაგეგმონ 
სხვა ღონისძიებები ქალთა მიმართ დისკრიმინაციის აღმოფხვრისათვის და 

განსაზღვრონ ქალთა თანაბარი უფლებებისთვის სამართლებრივი დაცვის 
მექანიზმები. კონკრეტულად კი, მონაწილე სახელმწიფოები ცნობენ კანონის 
წინაშე ქალების თანასწორობას კაცებთან; ქალებს ანიჭებენ კაცებთან 
თანაბარ სამოქალაქო უფლებაუნარიანობას და მისი განხორციელების თა-
ნაბარ შესაძლებლობებს; ქალებისთვის უზრუნველყოფენ თანაბარ უფ-
ლებებს ხელშეკრულების დადებისას და ქონების მართვის საკითხში, აგრეთვე 
თანაბარ დამოკიდებულებას მათდამი სასამართლოებსა და ტრიბუნალებში 
გარჩევის ყველა ეტაპზე (მუხლი 15). ასევე, ადგენს დასაქმების სფეროში 
ქალთა და კაცთა თანაბარ წარმომადგენლობას და წევრი სახელმწიფოებისგან 
მოითხოვს, უზრუნველყონ ქალის უფლება, ისარგებლოს დასაქმების 
იმავე შესაძლებლობებით, სამსახურში დაწინაურების, სამუშაო ადგილის 
უსაფრთხოების, თანაბარი ანაზღაურების იმავე პირობებით, რომლებითაც 
კაცები სარგებლობენ და კანონის წინაშე თანასწორობით. CEDAW რატი-
ფიცირებულია 189 სახელმწიფოს მიერ. 

ქალთა მიმართ დისკრიმინაციის ყველა ფორმის აღმოფხვრის გაეროს 
კომიტეტმა (CEDAW კომიტეტი) რამდენიმე ზოგადი რეკომენდაცია გამოს-
ცა ქალთა მიმართ ძალადობის შესახებ (No. 19 და 35), ქალი მიგრანტი 
მუშაკი (No. 26), ქალები კონფლიქტების პრევენციის დროს, კონფლიქტური 
და კონფლიქტის შემდგომი სიტუაციები (No. 30) და ქალებისთვის მართ-
ლმსაჯულებაზე ხელმისაწვდომობა (No. 33). ეს ზოგადი რეკომენდაციები 
CEDAW-ის მოთხოვნებია. 

- CEDAW ზოგადი რეკომენდაციები No. 30 ქალები კონფლიქტის პრე ვენ-
ციის დროს, კონფლიქტისა და კონფლიქტის შემდგომ სიტუაციებში ყურად-
ღებას ამახვილებს „გენდერული თანასწორობის მხარდაჭერის მნიშვნე-
ლობაზე კონფლიქტამდე, მისი მიმდინარეობის დროს და კონფლიქტის 
შემ დეგ პე რიოდში და ქალთა მრავალფეროვანი გამოცდილების სრულად 
გამო ყენებაზე მშვიდობის მშენებლობაში, სამშვიდობო და აღდგენით საქმია-
ნობაში“ (პუნქტი 2). ის ავალდებულებს წევრ სახელმწიფოებს, უზრუნველყონ 
„ქალთა მიმართ დისკრიმინაციის ყველა ფორმის აღმოფხვრა კანონის 
უზენაესობის აღდგენის დროს იურიდიული რეფორმის პროცესში“ (პუნქტი 
81(დ)); „ქალთა უფლებების შელახვის დაუსჯელობასთან ბრძოლა“ (პუნქტი 
81(ი)), „რეაგირება გენდერული ნიშნით ძალადობაზე“ (პუნქტი 81(ზ) და 
ასევე, ხელი შეუწყონ „მართლმსაჯულების სისტემის დამოუკიდებლობას, 
მიუკერძოებლობას და სამართლიანობასა და უსაფრთხოებას, სამედიცინო 
და სასამართლო პერსონალის შესაძლებლობების გაძლიერებას. გარდა 
ამისა, შეაგროვონ და დაიცვან სასამართლო მტკიცებულები დაკავშირებული 
სექსუალურ ძალადობასთან კონფლიქტურ და კონფლიქტის შემდგომ სიტუ-
აციებში“ (პუნქტი 81(კ)).

ქალების მართლმსაჯულებაზე ხელმისაწვდომობის გაუმჯობესებისთვის, ზო-
გადი რეკომენდაცია No. 30 ადგენს „იურიდიული დახმარების გაწევას და სპე-
ციალიზებული სასამართლოების შექმნას ოჯახში ძალადობისა და საოჯახო 
დავების საქმეებზე, ასევე, მობილური სასამართლოების შექმნას ბანაკების, 
დასახლებებისა და მოშორებული ადგილებისთვის, და ადეკვატური დაცვის 
ზომის გატარებას მსხვერპლისა და მოწმეებისთვის, მათ შორის, ვინაობის 
არგასაჯაროებით და თავშესაფრების უზრუნველყოფის გზით“ (პუნქტი 81(ლ)). 
ის, ამასთანავე, ადგენს, რომ გენდერულად მგრძნობიარე მოქმედებების ფარ-
გლებში, ქალებისა და გოგოების ჩვენებას კაცების ჩვენებასთან მიმარ თებით 
თანაბარი მნიშვნელობა უნდა მიენიჭოს“ (პუნქტი 81(თ)), რათა თავიდან 
აიცილონ დამატებითი ვიქტიმიზაცია და სტიგმატიზაცია. 

ზოგადი რეკომენდაცია No. 30 ავალდებულებს სახელმწიფოებს, უზრუნველყონ 
ქალებისთვის მართლმსაჯულების ხელმისაწვდომობა, მათ შორის, გენდე რუ-
ლად მგრძნობიარე გარდამავალი მართლმსაჯულების მექანიზმებით ქალ-
თა უფლებების მხარდაჭერა, გენდერული ნიშნით ძალადობაზე რეაგირება 
(შეწყალებაზე უარი და გადაწყვეტილებასთან შესაბამისობის უზრუნველყოფა) 
და ქალების ჩართვა შემუშავების, მოქმედებისა და მონიტორინგის ნებისმიერ 
დონეზე (რეპარაციის პროგრამების შემუშავება). ის, ასევე, წაახალისებს 
არა ფორმალური მართლმსაჯულების მექანიზმების უშუალო მონაწილეობას 
ადამიანის უფლებების სტანდარტების, მათ შორის გენდერული თანასწორობის 
დაცვის უზრუნველსაყოფად,

- CEDAW ზოგადი რეკომენდაცია No. 33 ქალებისთვის მართლმსაჯულებაზე 
ხელმისაწვდომობის შესახებ აღიარებს მართლმსაჯულების სისტემაში 
დისკრიმინაციის, უთანასწორობის, სტერეოტიპებისა და გენდერული მიკერ-
ძოების ზეგავლენას ქალებისთვის მართლმსაჯულებაზე ხელმისაწვდომობის 
შეფერხებაზე. სახელმწიფოებს ეძლევა რეკომენდაცია, განახორციელონ 
„ღონიძიებები, მათ შორის, ცნობიერების ამაღლებისა და შესაძლებლობების 
გაზრდის პროგრამები მართლმსაჯულების სისტემის თანამშრომლებისა და 
იურიდიული ფაკულტეტის სტუდენტებისთვის, გენდერული სტერეოტიპების 
აღმოფხვრისა და გენდერული პერსპექტივების ინტეგრირებისთვის მართლ-
მსაჯულების სისტემის ყველა ასპექტში“ (პუნქტი 29(ა)). ის მოუწოდებს, 
მართ  ლმსაჯულების სექტორში გადაწყვეტილების მიღების პროცესში გამოი-
ყენონ გენდერულად მგრძნობიარე მიდგომა და მართლმსაჯულებაზე ხელმი-
საწვდომობის პროცესში აღმოფხვრან სხვადასხვა წინაღობა, რომელშიც მარ-
თლმსაჯულების უწყებებთან ურთიერთობისას ქალების სტიგმატიზაციისა და 
მეორადი ვიქტიმიზაციისგან დაცვაც იგულისხმება.
 
- CEDAW ზოგადი რეკომენდაცია No. 35 ქალის მიმართ გენდერული ნიშნით 
ძალადობის შესახებ მოითხოვს „ეფექტურ და ხელმისაწვდომ სამართალს და 
სამართლებრივი სერვისების მექანიზმების შექმნას, რომელიც იმოქმედებს 
ქალთა მიმართ გენდერული ნიშნით ძალადობის ყოველი გამოვლინებისას“ 
(პუნქტი 22), ამ რეკომენდაციით გათვალისწინებულია „შესაფერისი პრევენ-
ციული ზომების შემუშავება, რომელიც აღმოფხვრის გენდერული ნიშნით 
ძალადობის ძირითად გამომწვევ მიზეზებს, მათ შორის პატრიარქალურ 
მიდგომებსა და სტერეოტიპებს, უთანასწორობას ოჯახში და ქალის სამო ქა-
ლაქო, პოლიტიკური, ეკონომიკური, სოციალური და კულტურული უფლებების 
შელახვას ან შეზღუდვას“ (პუნქტი 30(ა)) და „სავალდებულო, რეგულარული და 
ეფექტური შესაძლებლობების გაზრდა, მოსამართლეების, ადვოკატებისა და 
სამართალდამცავი უწყებების წარმომადგენელთა განათლება და ტრენინგი“ 
(პუნქტი 30(ე)).

გაეროს გენერალური ასამბლეის დეკლარაცია ქალთა მიმართ ძალადობის 
აღმოფხვრის შესახებ (1993), რომელიც მოუწოდებს სახელმწიფოებს, 
თავი შეიკავონ ქალთა მიმართ ძალადობისგან და მიმართონ გონივრულ 
ნაბიჯებს ქალთა მიმართ ძალადობის პრევენციის, გამოძიებისა და დასჯის 
თვალსაზრისით. სახელმწიფოებმა ძალადობის მსხვერპლი ქალები მართ-
ლმსაჯულების ხელმისაწვდომობით უნდა უზრუნველყონ; იზრუნონ მათი 
ვიქტიმიზაციის პრევენციაზე; უზრუნველყონ ადეკვატური სამთავრობო ბიუ-
ჯეტი ისეთი აქტივობებისთვის, რომელიც დაკავშირებულია ქალთა მიმართ 
ძალადობის აღმოფხვრასთან; და საჭიროა „ქალთა მიმართ ძალადობის 
პრევენციაზე, გამოძიებასა და დასჯაზე პასუხისმგებელი საჯარო პირების 
ტრენინგი ქალთა განსხვავებულ საჭიროებებზე მათი მგრძნობელობის გაზრდის 
მიზნით“ (მუხლი 4ი).

ქალ პატიმართა მოპყრობისა და მსჯავრდებულ ქალთა არასაპატიმრო 
ღონის ძიებების შესახებ გაერთიანებული ერების ორგანიზაციის წესები 
(„ბანგკოკის წესები“) (2010), რომელიც ადგენს, რომ „სასჯელის განრიდების 
ზომებისა და წინასწარი და საპატიმრო ალტერნატივების გენდერულად 
სპეციფიკური საშუალებები უნდა შემუშავდეს წევრი სახელმწიფოების 
სამართლებრივ სისტემებში, მრავალი ქალი დამნაშავის ვიქტიმიზაციის 
ისტორიისა და მათი მზრუნველობის პასუხისმგებლობის გათვალისწინებით“ 
(წესი 57). წესი 64 დამატებით ადგენს „ორსული ქალებისთვის და ქალე-
ბისთვის, რომლებსაც ჰყავთ მათზე დამოკიდებული ბავშვები, უპირატესობა 
უნდა მიენიჭოს არასაპატიმრო სასჯელების გამოყენებას, როდესაც და რა 
შემთხვევებშიც ეს შესაძლებელია. საპატიმრო სასჯელები გამოყენებულ 
უნდა იქნას სერიოზული ან ძალადობრივი დანაშაულის დროს ან როდესაც 
ქალი წარმოადგენს განგრძობით საფრთხეს, და ისიც მხოლოდ ბავშვის ან 
ბავშვების ჭეშმარიტი ინტერესების გათვალისწინებით და ასეთი ბავშვებისთვის 
შესაბამისი ზრუნვის უზრუნველყოფით“.

ჯოკიაკარტას პრინციპები (2006) და ჯოკიაკარტას პლუს 10 პრინციპები 
(2017), რომელიც მრავალფეროვანი სექსუალური ორიენტაციისა და გენ-
დერული იდენტობისა და თვითგამოხატვის მქონე პირებს ეხება. ეს არ არის 
შესასრულებლად სავალდებულო, მაგრამ ავტორიტეტული განცხადებაა ადა-
მიანის უფლებების საერთაშორისო სამართლის მოთხოვნებზე:

– ყოველ ადამიანს აქვს უფლება, განახორციელოს საკუთარი უფლებები და 
თავისუფლებები დისკრიმინაციის გარეშე სექსუალური ორიენტაციის ან გენ-
დერული იდენტობის ნიშნით. (პრინციპი 2)
– ყოველ ადამიანს, მისი სექსუალური ორიენტაციის ან გენდერული იდენტობის 
მიუხედავად, გააჩნია პირადი შეუხებლობისა და სახელმწიფოს მხრიდან ძალა-
დობის, სხეულის დაზიანებისგან დაცვის უფლება. (პრინციპი 5)
ჯოკიაკარტას პრინციპები ადამიანის უფლებების წამყვანმა ექსპერტებმა 
შეიმუ შავეს. დოკუმენტი ადგენს დისკრიმინაციის აკრძალვას და კანონით 
აღიარებას; ადამიანისა და პირად უსაფრთხოებას; ეკონომიკურ, სოცია-
ლურ და კულტურულ უფლებებს; გამოხატვის, მრწამსისა და შეკრების თავი-
სუფლებას; გადაადგილებისა და თავშესაფრის უფლებას; კულტურულ და 
საოჯახო ცხოვრებაში მონაწილეობას; ადამიანის უფლებების დამცველთა 
უფლებას და მისაგებლისა და ანგარიშვალდებულების უფლებას. 2017 წლის 
ჯოკიაკარტას პლუს 10 პრინციპები უკეთესად ითვალისწინებს ინტერსექსი და 
მრავალფეროვანი სექსუალური ორიენტაციისა და გენდერული იდენტობის 
და თვითგამოხატვის მქონე პირების საჭიროებებს. მიუხედავად იმისა, რომ 
ჯოკიაკარტას პრინციპები სავალდებულო კანონი არ არის, იგი ამონარიდებია 
სხვადასხვა საერთაშორისო დოკუმენტიდან და ხელშეკრულებიდან, რომლის 
შესრულება სავალდებულოა წევრი სახელმწიფოებისთვის.

გაეროს უშიშროების საბჭოს რეზოლუციები ქალებზე, მშვიდობასა და 
უსაფრთხოებაზე. უშიშროების საბჭომ მიიღო სხვადასხვა რეზოლუცია, რო-
მელიც ეხება ქალებისა და კონფლიქტების საკითხებს, რომლებიც შეადგენს 
ქალებზე, მშვიდობასა და უსაფრთხოებაზე დღის წესრიგს. ქალებზე, მშვი-
დობასა და უსაფრთხოებაზე დღის წესრიგი გაეროს და სახელმწიფოებს ავალ-
დე ბულებს შემდეგს: 

�  გენდერული თანასწორობის პოპულარიზაცია და კონფლიქტების პრევენციის, 
მშვიდობის მშენებლობისა და სამშვიდობო ოპერაციებში ქალების გადაწყვე-
ტილების მიღების პროცესში ჩართულობის უზრუნველყოფა; 

�  კონფლიქტის შედეგად დაზარალებულ გარემოში ქალების დაცვის გაუმ-
ჯო ბესება, კონფლიქტით გამოწვეული სექსუალური ძალადობისა და ამ 

დანაშაუ ლისთვის დაუსჯელობის დასრულება; 
�  საერთაშორისო მონაწილეობის უზრუნველყოფა კონფლიქტურ გარემოში 

ქალების კონკრეტულ საჭიროებებს აკმაყოფილებს და ქალების უფლე-
ბების დაცვასა და მათთვის მართლმსაჯულებაზე ხელმისაწვდომობას აუმ-
ჯო ბესებს. 

გაეროს ადამიანის უფლებების საბჭო – ადამიანის უფლებების საბჭომ სხვა-
დასხვა რეზოლუცია გამოსცა ქალთა მიმართ ძალადობის ყველა ფორმის 
აღმოფხვრის შესახებ, მათ შორის, სექსუალური ძალადობისა და ოჯახში 
ძალადობის შესახებ (პრევენციისა და დაცვის დროს გონივრული ნაბიჯების 
უზრუნველყოფის, ძალადობის მსხვერპლი ქალებისთვის სათანადო მისა-
გებლის, სპეციალური საჭიროებების მქონე მოწყვლადი ქალების დახმარების, 
ქალების პოლიტიკური და ეკონომიკური გაძლიერების პროცესში ბარიერების 
აღმოფხვრის და კაცებისა და ბიჭების ჩართულობის უზრუნველყოფის გზით), 
ქალთა და გოგოების მიმართ დისკრიმინაციის აღმოფხვრის, ადამიანებით 
ვაჭრობის, ტრეფიკინგთან ბრძოლის პროცესში ადამიანის უფლებების 
მიდგომის გამოყენების შესახებ. გამოიცა რეზოლუციები: „ძალადობის და 
სექსუალური ორიენტაციისა და გენდერული იდენტობის საფუძვლით დისკრი-
მინაციის წინააღმდეგ დაცვა“ და „ადამიანის უფლებები, სექსუალური ორიენ-
ტაცია და გენდერული იდენტობა“.

რადგან გენდერის საკითხები იკვეთება რასასთან, ასაკთან, შეზღუდულ 
შე საძ ლებლობებთან, საცხოვრებელ სტატუსსა და მოწყვლადობასთან, 
ასე  ვე მნი შვნელოვანია შემდეგი კონვენციები:

� საერთაშორისო კონვენცია რასობრივი დისკრიმინაციის ყველა ფორმის 
აღმოფხვრის შესახებ;

�  კონვენცია ბავშვის უფლებების შესახებ; 
�  მიგრანტებისა და მათი ოჯახის წევრების უფლებათა დაცვის საერთაშორისო 

კონვენცია;
�  გაეროს კონვენცია შეზღუდული შესაძლებლობების მქონე პირების უფლე-

ბების შესახებ; 
�  გაეროს დეკლარაცია მკვიდრი მოსახლეობის უფლებების შესახებ. 

რეგიონული კანონები და ინსტრუმენტები 

არსებობს რეგიონული კანონები და ინსტრუმენტები, რომელიც ავალდებულებს 
სახელმწიფოს, დისკრიმინაციის აკრძალვა და გენდერული თანასწორობა წაა-
ხა ლისოს კანონისა და მართლმსაჯულების გზით. ეს მოიცავს შემდეგ კანონებს 
და ინსტრუმენტებს: 

�  ბავშვის უფლებებისა და კეთილდღეობის აფრიკული ქარტია (1990); 
�  აფრიკული ქარტიის ოქმი აფრიკაში ადამიანის უფლებათა და ხალხთა უფ-

ლებებისა და ქალთა უფლებების შესახებ (2003);
�  ადამიანისა და ხალხთა უფლებების აფრიკული კომისიის „რეზოლუცია 

სქესობრივი ძალადობის შედეგად დაზარალებული ქალებისა და გოგოების 
უფ ლებების დაცვისა და ანაზღაურების შესახებ“ (2007) და „რეზოლუცია 
ძალა დობისგან დაცვაზე და პირთა მიმართ ადამიანის უფლებების სხვა 
დარ ღვევაზე, მათი რეალური ან სავარაუდო სექსუალური ორიენტაციის ან 
გენდერული იდენტობის საფუძველზე“ (2014); 

�  სამხრეთი აფრიკის განვითარების საზოგადოების დეკლარაცია გენდერისა 
და განვითარების შესახებ (1997) და ოქმი გენდერისა და განვითარების 
შე სახებ (2008); 

�  არაბთა სახელმწიფოების ლიგის არაბ ქალთა ორგანიზაციის არაბული 
სტრა ტეგია ქალთა მიმართ ძალადობის წინააღმდეგ ბრძოლის შესახებ 
2011–2020 (2011); 

�  ადამიანის უფლებების ევროპული კონვენცია (1950);
�  ქალთა მიმართ ძალადობისა და ოჯახში ძალადობის პრევენციისა და 

აღკვე  თის შესახებ ევროპის საბჭოს კონვენცია (2011) (ასევე ცნობილია 
სტამბოლის კონვენციის სახელით);

�  ევროპარლამენტისა და ევროკავშირის საბჭოს დირექტივა, რომელიც და-
ნა შაულის მსხვერპლთა უფლებების, დახმარების და დაცვის მინიმალურ 
სტან დარტებს განსაზღვრავს (2012); 

�  ინტერამერიკული კონვენცია ქალთა მიმართ ძალადობის თავიდან აცი-
ლების, დასჯისა და აღკვეთის შესახებ (1994).

2.8 გენდერული პერსპექტივა მართლმსაჯულების 
სექტორში გენდერული თანასწორობის უფრო ფართო 
პოპულარიზაციისთვის 
მართლმსაჯულების სექტორი წამყვან როლს ასრულებს უსაფრთხოების სექტორის 
ინსტიტუტების ზედამხედველობის პროცესში. როდესაც სასამართლო განმარტავს 
უსაფრთხოების შესახებ კანონს ან განიხილავს პოლიციის, შეიარაღებული ძალების, 
სასაზღვრო პოლიციის ან უსაფრთხოების სხვა ინსტიტუტების საქმიანობას, მათ 
უნდა იმოქმედონ გენდერული თანასწორობისა და დისკრიმინაციის აკრძალვის 
პრინციპების დაცვით. ჩვენ ვხედავთ სასამართლოების მსგავს მოქმედებას: მაგა-
ლითად, 2018 წლის ოქტომბერში ავსტრალიის სასამართლომ დააკმაყოფილა 
ქალის სარჩელი პოლიციის წინააღმდეგ, სადაც ის პოლიციას ოჯახში ძალადობის 
შემაკავებელი ორდერის აღსრულების შეუსრულებლობას ედავებოდა, ხოლო 2019 
წელს ტეხასის მოსამართლემ დაადგინა, რომ სამხედრო სამსახურში მხოლოდ 
კაცების გაწვევა არ იყო კონსტიტუციური.28* 

ზოგადად, მართლმსაჯულების სექტორსა და სამართლებრივ ჩარჩოს, რომელიც 
გენდერულ თანასწორობას წაახალისებს, არსებითი მნიშვნელობა აქვს უსაფრთხო-
ებისა და მართლმსაჯულების სექტორის კარგი მმართველობისთვის. ეს მოიცავს, 
inter alia, კანონის უზენაესობას, მართლმსაჯულებაზე თანაბარ ხელმისაწვდომობას, 
მრავალფეროვანი ჯგუფების ჩართვასა და საჯარო დაწესებულებების გამჭვირ-
ვალობასა და ანგარიშვალდებულებას.** 

2.9 გენდერული სამართლიანობა მდგრად მშვიდობასა და 
განვითარებას უწყობს ხელს.
თუ მართლმსაჯულების სისტემა ხელს არ შეუწყობს გენდერული თანასწორობის 
პოპულარიზაციას ან გენდერული პერსპექტივის ინტეგრირებას, მაშინ კანონის 
უზენაესობა შეილახება, რაც, თავის მხრივ, საფრთხეს შეუქმნის მშვიდობას, უსაფ-
რ თხოებასა და განვითარებას. ეს აღიარებულია დოკუმენტით „2030 წლის დღის 
წესრიგი მდგრადი განვითარებისთვის“, რომელიც შესაბამის სტრუქტურებს და შესაძ-
ლებლობებს უზრუნველყოფს გენდერული თანასწორობის მიღწევის ღონისძიებების 
პროგრესის გასაზომად და ასევე - სახელმწიფო ანგარიშვალდებულების გაზრდას.*** 

2030 წლის დღის წესრიგის მდგრადი განვითარების მიზანი 5 (გენდერული თანას-
წორობა) და მდგრადი განვითარების მიზანი 16 (ანგარიშვალდებული და ინკლუ -
ზიური ინსტიტუციები) გენდერულად მგრძნობიარე და გენდერულად თანასწორი 
მართლმსაჯულების სექტორისთვის განსაკუთრებით მნიშვნელოვანია და სამიზნეებს 
და ინდიკატორებს განსაზღვრავს პროგრესის გასაზომად. მდგრადი განვითარების 
მიზანი 11 (ქალაქებისა და დასახლებების ინკლუზიური, უსაფრთხო და მდგრადი 

*ქალების შეიარაღებულ 
ძალებში მონაწილეობის 
შესახებ მსჯელობისთვის 
იხილეთ პრაქტიკული 
მითითებების კრებული 3 – 
„თავდაცვა და გენდერი“.

**გენდერული 
თანასწორობის და 
უსაფრთხოების სექტორის 
კარგი მმართველობის 
ურთიერთკავშირი 
განხილულია პრაქტიკული 
მითითებების კრებულში 
1 – „უსაფრთხოების 
სექტორის მმართველობა, 
უსაფრთხოების სექტორის 
რეფორმა და გენდერი“ და 
პოლიტიკის დოკუმენტში 
„უსაფრთხოების სექტორის 
მმართველობის მიდგომა 
ქალებზე, მშვიდობასა 
და უსაფრთხოების 
საკითხებზე“.

***იხილეთ პოლიტიკის 
მოკლე აღწერილობა 
„2030 წლის დღის 
წესრიგი მდგრადი 
განვითარებისთვის, 
უსაფრთხოების სექტორი 
და გენდერული 
თანასწორობა“ დამატებითი 
მსჯელობისთვის.

განვითარება) ეხება იმას, თუ როგორ შეიძლება მართლმსაჯულების სექტორში 
გენდერული პერსპექტივის ინტეგრირებისა და განვითარების წახალისება. მაგა-
ლითად, გენდერულად თანასწორი და გენდერულად მგრძნობიარე მართლმსაჯულების 
სექტორი და კანონმდებლობა ხელს უწყობს შემდეგის მიღწევას: 

� შეიქმნას სავალდებულო სტანდარტები ადეკვატური, უსაფრთხო და ხელ-
მისაწვდომი საცხოვრებლისა და ძირითადი სერვისების უზრუნველსაყოფად, 
მათ შორის, სატრანსპორტო სისტემისა, ხოლო მათ, ვინც არ იცავს ამ სტან-
დარტებს, ეკისრებათ პასუხისმგებლობა; 

� ქალები და გოგოები – რომლებიც სოციალური-ეკონომიკური მარგინალური 
სტატუსის გამო ყველაზე მეტად მოწყვლად ჯგუფს მიეკუთვნებიან, აქვთ არაა-
დეკვატური საცხოვრებელი და ვერ სარგებლობენ სერვისების ხელმისა-
წვდომობით, თანაბრად არიან დაცულები კანონით;

� საჯარო სივრცეები უსაფრთხოა ყველასთვის, მათ შორის, ქალების, გოგოების, 
ბიჭების, კაცებისა და ყველა სექსუალური ორიენტაციისა და გენდერული იდე-
ნ ტობისა და თვითგამოხატვის მქონე პირებისთვის;

� კატასტროფებზე რეაგირებისა და მედეგობის გაუმჯობესების მცდელობები 
ყველა მოწყვლადი პირის სპეციფიკურ საჭიროებებს ეხმიანება.29 

გენდერული თანასწორობის პოპულარიზაცია და გენდერული პერსპექტივის ინტეგ-
რირება მართლმსაჯულების სექტორში ეკონომიკური, საკუთრებისა და სხვა უფ-
ლებების დაცვის შესაძლებლობებს იძლევა და ძალადობასა და დისკრიმინაციას 
შეამსუბუქებს. შედეგად, ეს იწვევს რესურსებისა და ძალაუფლების უფრო თანასწორ 
გაზიარებას, რაც უფრო თანასწორ და მშვიდობიან საზოგადოებას ქმნის.30 

3. როგორ გამოიყურება მართლმსაჯულების 
სექტორი, რომელიც ხელს უწყობს გენდერული 
თანასწორობის განმტკიცებას და გენდერული 
პერსპექტივის ინტეგრირებას?

მართლმსაჯულების სექტორი, რომელიც ხელს უწყობს გენდერული პერსპექტივის 
ინტეგრირებას და გენდერული თანასწორობის განმტკიცებას, იქნება ისეთი მართ-
ლმსაჯულების სექტორი, რომელიც კანონს ყველას მიმართ სამართლიანად 
იყენებს; არ ახდენს სქესის, სექსუალური ორიენტაციის, გენდერული იდენტობის 
ან თვითგამოხატვის ნიშნით დისკრიმინაციას; და აქტიურად ეწევა გენდერული 
თანასწორობისთვის საჭირო ტრანსფორმაციის პოპულარიზაციას. ეს ყურადღების 
გამახვილებას გულისხმობს ისეთ სამართლებრივ, სტრუქტურულ, კულტურულ და 
სხვა ბარიერებზე, რომელიც შესაძლებლობებისა და მოპყრობის თანასწორობას 
უწყობს ხელს ყველა ადამიანისთვის - მათთვისაც, ვინც მართლმსაჯულების სერ-
ვისით სარგებლობს, და მათთვისაც, ვინც მართლმსაჯულების სექტორში მუშაობს. 

ამ თავში წარმოდგენილია ხედვის ის კომპონენტები, რომელიც ამ იდეის მიღ-
წევას უწყობს ხელს უფრო წარმომადგენლობითი სამუშაო ძალის შექმნის, მრა-
ვალფეროვანი საჭიროებების დაკმაყოფილებისთვის აუცილებელი ზომების 
განსაზღვრით, მართლმსაჯულების ხელმისაწვდომობის ბარიერების დაძლევით, 
გენდერული ნიშნით ძალადობასთან და დისკრიმინაციასთან ბრძოლით, მართ-
ლ  მსაჯულების სისტემაში და მთლიანად უსაფრთხოების სექტორში ანგარიშვალ-
დებულების წახალისებით. 

3.1 ინკლუზიური, წარმომადგენლობითი და 
არადისკრიმინაციული სამუშაო ადგილი 
მართლმსაჯულების სექტორი, რომელიც ხელს უწყობს გენდერული პერსპექ-
ტივის ინტეგრირებას და გენდერული თანასწორობის განმტკიცებას, არის მართ-
ლმსაჯულების სექტორი, რომელსაც შემდეგი მახასიათებლები აქვს: 

� საზოგადოების ამსახველი, განსხვავებული წარსულის მქონე ქალები და კა-
ცები (მაგალითად, მკვიდრი მოსახლეობა, ეთნიკური და რასობრივი უმცირე-
სობები, სხვადასხვა რელიგიის წარმომადგენლები, მრავალფეროვანი გენ-
დერული იდენტობისა და გამოხატვის მქონე პირები და სხვები) სრულად და 
აზრიანად არიან დასაქმებულები, მათ შორის, გადაწყვეტილების მიღებისა და 
პოლიტიკის განსაზღვრის/საკანონმდებლო საქმიანობის დონეზე. 

� ქალები და კაცები და მრავალფეროვანი გენდერული იდენტობისა და თვით-
გამოხატვის მქონე პირები თანაბარი ანაზღაურებითა და შესაძლებლობებით 
სარგებლობენ (განათლება/ტრენინგი, დაწინაურება და აშ).

� არსებობს შესაძლებლობები და დადგენილი პოლიტიკა, რომელიც ქალების 
კონკრეტულ საჭიროებებზე რეაგირებს (მზრუნველობის პასუხისმგებლობა, 
დამოუკიდებული სანიტარული წერტილები და აშ).

ფოტო: ცხელი ხაზის 
კონსულტანტი იღებს 
ზარებს ოჯახში ძალადობის 
შესახებ ეუთოს ცენტრის 
მიერ მხარდაჭერილ 
დაწესებულებაში. აშხაბადი, 
2009 წლის სექტემბერი
© OSCE (ეუთო)

� ინსტიტუციური და კულტურული ბარიერები, ასევე, პოლიტიკა (ან მისი ნაკ-
ლებობა), რომელიც შესაძლებლობებისა და მოპყრობის თანასწორობას უწ-
ყობს ხელს, იდენტიფიცირებული და დაძლეულია, ამაში იგულისხმება ანაზ-
ღაურებადი დეკრეტული შვებულება კაცებისა და ქალებისთვის.

� დაუშვებელია გენდერული დისკრიმინაცია, სექსუალური ძალადობა, გენდე-
რული ნიშნით ძალადობა, შევიწროება და ძალადობა. მათთან საბრძოლველად 
დისციპლინური მექანიზმები არსებობს. 

3.2 მრავალფეროვანი ჯგუფების განსხვავებული 
საჭიროებებისადმი მგრძნობელობა 
მართლმსაჯულების სექტორი, რომელიც ხელს უწყობს გენდერული პერსპექ-
ტივის ინტეგრირებას და გენდერული თანასწორობის განმტკიცებას, არის 
მართ ლმსაჯულების სექტორი, რომელიც ნაბიჯებს დგამს იმისათვის, რომ იცო-
დეს და გამოხატავდეს მგრძნობელობას ქალების, კაცების, გოგოების, ბიჭე-
ბისა და მრავალფეროვანი სექსუალური ორიენტაციის, იდენტობისა და 
თვითგამოხატვის მქონე პირების საჭიროებებზე. გენდერული მგრძნობელობა 
ეხება მართლმსაჯულების სექტორში მონაწილე ადამიანებს, ასევე, მსხვერპლს/
გადარჩენილს, მოწმეებს, შესაძლო დამნაშავეებს, მომჩივნებსა თუ მოპასუხეებს; 
უფლების მქონე ადამიანებს; და მართლმსაჯულების სისტემაში მომუშავე ადა-
მიანებს. მგრძნობელობა გულისხმობს, რომ კანონი და ფორმალური და არა-
ფორმალური მართლმსაჯულების განმახორციელებლები იქნებიან მგრძნობი-
არენი არა მხოლოდ საზოგადოებაში დომინანტი ან პრივილეგირებული ჯგუფების 
მიმართ, არამედ, ასევე, აღიარებენ (კანონში გამოხატვის გზით) და რეაგირებენ 
(კანონის აღსრულების გზით) მარგინალური ჯგუფების, მათ შორის ქალებისა და 
ლგბტი ადამიანების ზიანზე. 

როდესაც ადამიანები სისხლის სამართლის მართლმსაჯულების სისტემასთან 
ურთიერთობენ, ქალების, კაცების, გოგოების, ბიჭებისა და ლგბტი ადამიანების 
განსხვავებული საჭიროებების მიმართ მგრძნობელობა ნიშნავს, რომ მართლ-
მსაჯულების სექტორის პროფესიონალები გადამზადებულნი არიან და კარგად 
იციან სხვადასხვა გამოცდილების შესახებ, რომელმაც ეს კონტაქტი განაპირობა 
სისხლის მართლმსაჯულების სისტემასთან და ის საჭიროებები, რომლებიც ამას 
მოჰყვება. 

ეს ნიშნავს, რომ მართლმსაჯულების სისტემაში არსებობს პროცედურები და 
რესურსები პირების საჭიროებების იდენტიფიცირებისა და დაკმაყოფილებისთვის 
(როგორიც არის: კონსულტაცია რეფერირება ჯანდაცვის ინსტიტუტებში ან 
სოციალურ და საცხოვრებლით უზრუნველყოფის სამსახურში). ეს გულისხმობს 
გამართული სისტემის – ადამიანები, წესები და პროცედურები – არსებობას იმის 
უზრუნ ველსაყოფად, რომ თითოეული საქმის კონტექსტი, თითოეული პირის 
გამოც დილება და საჭიროებები სათანადოდაა გააზრებული და საკითხი გენ-
დერული მიკერძოებით არ განიხილება. ეს ნიშნავს, რომ მოსამართლეები და 
პროკურორები, ასევე სხვებიც, ვინც სისხლის სამართლის მართლმსაჯულების 
სფეროში მუშაობენ, კარგად იცნობენ და იაზრებენ საკუთარ და საზოგადო 
მიკერძოებებსა და პერსპექტივებს. 

მგრძნობელობა დაკავშირებულია ინკლუზიურობასა და წარმომადგენლობასთან 
(თავი 3.1). მართლმსაჯულების სექტორი, რომელიც წარმოადგენს ხალხს, 
რომელსაც ის ემსახურება განსაკუთრებით უმაღლეს დონეზე, უფრო მეტად 
მგრძნობიარეა მათი საჭიროებების მიმართ. ეს, რა თქმა უნდა, იმას არ ნიშ-
ნავს, რომ უფრო წარმომადგენლობითი მართლმსაჯულების სისტემა მეტად 
მგრძნობიარე იქნება მრავალფეროვანი ჯგუფების მიმართ. ეს განსაკუთრებით 
მაშინ ხდება, როდესაც არ არსებობს პოლიტიკა და პროცედურები იმისათვის, 
რომ ქალებს სექტორში სამუშაოდ დარჩენა შეეძლოთ (მაშინაც კი, როდესაც 

მათ ბავშვები ჰყავთ), ჰქონდეთ კარიერული წინსვლის შესაძლებლობა და რაც 
ყველაზე მნიშვნელოვანია, გააჩნდეთ ძალაუფლება და გავლენა ცვლილების 
განხორციელებისათვის. თუმცა ქალი მოსამართლეების რაოდენობის გაზრდამ 
სასამართლო დარბაზში შეიძლება ისეთი გარემო შექმნას, რომელიც ხელს შეუწყობს 
ქალებისთვის მართლმსაჯულებაზე ხელმისაწვდომობას. მაგალითად, კვლევის 
შედეგად დადგინდა, რომ სისხლის სამართლის საერთაშორისო ტრიბუნალის 
მიმდინარეობისას ყოფილი იუგოსლავიის თაობაზე, როდესაც მოსამართლე ქალი 
იყო, მაშინ ადვოკატები უფრო მეტი პატივისცემით დაჰკითხავდნენ ქალ მოწმეს 
და ეს ქალი მოწმეებიც უფრო თავისუფლად საუბრობდნენ. მართლმსაჯულების 
არაფორმალურ მექანიზმებშიც იგივე ხდება.1 ქალი მოსამართლეები რუანდაში 
gacaca სასამართლოებში წაახალისებენ ქალებს, განაცხადონ გენდერული ნიშ-
ნით ძალადობის შემთხვევები, რომლებიც ხშირად დაფარულია მასთან დაკავში-
რებული სტიგმატიზაციის გამო.2 

წარმომადგენლობითი და მგრძნობიარე მართლმსაჯულების სისტემა უფრო ფარ-
თო საზოგადოებრივი ნდობითა და რწმენით სარგებლობს და უფრო კანონიერადაც 
მიიჩნევა. 

3.3 მართლმსაჯულებაზე თანაბარი ხელმისაწვდომობის 
უზრუნველყოფა 
მართლმსაჯულების სექტორი, რომელიც გენდერული პერსპექტივის ინტეგრირებას 
ახდენს და ხელს უწყობს გენდერული თანასწორობის განმტკიცებას, ქალებისა და 
კაცებისათვის მართლმსაჯულებაზე თანაბარ ხელმისაწვდომობას უზრუნველყოფს. 
მართლმსაჯულებაზე ხელმისაწვდომობა შემდეგი მახასიათებლებით ხასიათდება:

� მოწყვლად ქალებსა და კაცებს შეუძლიათ მოიძიონ და მიიღონ ქმედითი სამარ-
თლებრივი მისაგებელი, საჭიროების შემთხვევაში ეფექტური და რესურსებით 
კარგად უზრუნველყოფილი იურიდიული დახმარების პროგრამების სახით. 

� მოშორებით ან სოფლად მცხოვრებ კაცებსა და ქალებს შეუძლიათ ქმედითი 
სამართლებრივი მისაგებლის მოძიება და მიღება მზრუნველობის ან სხვა 
სამუშაო პასუხისმგებლობის დათმობის ხარჯზე. ამისთვის კი მობილური ან 
მოშორებული სასამართლო და/ან ტექნოლოგიები გამოადგებათ. 

� წერა-კითხვის უცოდინარობის და/ან ინტერნეტთან არ წვდომის მიუხედავად 
ქალები და კაცები იცნობენ საკუთარ უფლებებს და იციან, როგორ დაიცვან 
იგი. სახელმწიფომ ასეთ ადამიანებთან კომუნიკაციისა და ინფორმირების 
ხარჯები გაიღო.

ასეთია გენდერული დინამიკა მართლმსაჯულებაზე ხელმისაწვდომობის ყველა 
შეზღუდვების მიმართ, მაშინ როდესაც ქალები უფრო მეტად ღარიბები არიან 
და აქვთ მზრუნველობის პასუხისმგებლობა, ასევე ნაკლებად იციან წერა-კითხვა 
და ინფორმაციაზე მისაწვდომობაც შეზღუდული აქვთ. ეს და სხვა შეზღუდვები 
განსხვავებულად მოქმედებს კაცებზე და ლგბტი ადამიანებზე. მართლმსაჯულების 
სექტორი, რომელიც გენდერული პერსპექტივის ინტეგრირებასა და გენდერულ 
თანასწორობას აძლიერებს, უფრო გათვითცნობიერებულია ამ პოტენციური 
შეზღუდვებისა და ბარიერების შესახებ და მათ აღმოსაფხვრელად ნაბიჯებს დგამს. 

მართლმსაჯულებაზე თანაბარი ხელმისაწვდომობა შედარებით უფრო სტრა-
ტეგიულ დონეზე გულისხმობს ქალებისა და კაცების, მათ შორის მრავალ-
ფე როვანი გენდერული იდენტობისა და თვითგამოხატვის მქონე პირების, 
თანა ბარ შესაძლებლობას, მონაწილეობა მიიღონ და გავლენა იქონიონ 
კანონშე მოქმედებით პროცესზე. ეს კი ნიშნავს მართლმსაჯულების სექტორში 
ჩართუ ლობას (ქვეთავი 3.1); თანაბარ შესაძლებლობას, იყო კანონმდებელი; 
იყო ინფორმირებული სამართლებრივი პროცესის მიმდინარეობაზე; გქონდეს 
შესაძლებლობა, ლობირება გაუწიო ცვლილებას, ასევე გქონდეს ხმის მიცემის 
უფლება არჩევნებსა და რეფერენდუმებში.* 

*კანონშემოქმედებითი 
საქმიანობის შესახებ 
სიღრმისეული 
მსჯელობისთვის 
იხილეთ პრაქტიკული 
მითითებების კრებული 
7 - „საპარლამენტო 
ზედამხედველობა 
უსაფრთხოების სექტორში 
და გენდერი”.

3.4 გენდერული ნიშნით ძალადობასთან და 
დისკრიმინაციასთან ბრძოლა 
მართლმსაჯულების სექტორი, რომელიც გენდერული პერსპექტივის ინტეგრირებასა 
და გენდერული თანასწორობის განმტკიცებას უწყობს ხელს, გენდერული ნიშნით 
ძალადობისა და დისკრიმინაციის პრევენციას, მისგან დაცვასა და ეფექტურ 
რეაგირებას იმ ფაქტის გათვალისწინებით ეხმარება, რომ მსხვერპლების/გა-
დარ  ჩე ნილების უმრავლესობას ქალები წარმოადგენენ. ამისათვის სხვადასხვა 
ზომების გატარება არის აუცილებელი. 

� ეროვნული კანონმდებლობა და მისი განხორციელება (მათ შორის პოლიციის, 
პროკურორებისა და თავისუფლების აღკვეთის ადგილებში), გენდერული 
ნიშნით ძალადობის შესახებ დადგენილ საერთაშორისო და რეგიონულ სტან-
დარტებსა და რეკომენდაციებს აკმაყოფილებდეს. 

� გენდერული ნიშნით ძალადობის კრიმინალიზაცია ისე, რომ იგი მოიცავდეს 
ქალების, გოგოების, კაცებისა და ბიჭების, მათ შორის მრავალფეროვანი 
გენდერული იდენტობისა და თვითგამოხატვის მქონე პირების ვიქტიმიზაციის 
სხვადასხვა ფორმებს, ასევე, საზოგადოებრივი თავშეყრის ადგილებში, პირად 
და ონლაინ სივრცეებში განხორციელებულ ძალადობას.

� გენდერული ნიშნით დისკრიმინაციის სხვა ფორმები, საჯარო თუ კერძო პირების 
მიერ ჩადენილი, აკრძალვა და ქმედითი სამართლებრივი მისაგებელი.

� გენდერული ნიშნით ძალადობის საქმეები ეფექტურად, დროულად, ნაკლები 
დანაკარგებითა და შესაბამისი სასჯელების დადგენით განიხილებოდეს.

� პოლიციისა და პროკურატურის საგამოძიებო მეთოდები გენდერულად მგრ-
ძნო ბიარეა (მაგალითად: პირადი ჩხრეკა, გამოკითხვის ან დაკითხვის პრაქ-
ტიკა).

� მსხვერპლისა და მოწმის ეფექტური დახმარება და მხარდაჭერის პროგრამები 
ქალებისა და კაცების განსხვავებულ საჭიროებებს უნდა პასუხობდეს. 

� თანამშრომლების ტრენინგი და ცნობიერების ამაღლება გენდერული ნიშ-
ნით ძალადობაზე და გენდერულ მიკერძოებაზე, მათ შორის სექსუალური 
ორიენტაციისა და გენდერული იდენტობისა და თვითგამოხატვის შესახებ.

3.5 უსაფრთხოების სექტორში გენდერული თანასწორობის 
ზედამხედველობა და მონიტორინგი 
მართლმსაჯულების სექტორი, რომელიც გენდერული პერსპექტივის ინტეგრი-
რებასა და გენდერული თანასწორობის განმტკიცებას უწყობს ხელს, გენდერული 
დისკრიმინაციის, მიკერძოებისა და მართლმსაჯულების სექტორთან კონტაქტში 
მყოფი ნებისმიერი პირის მიმართ განხორციელებული ძალადობის მონიტორინგის 
ეფექტურ მექანიზმს ფლობს. ის არის ღია და საკუთარი გენდერული მგრძნობელობის 
ზედამხედველობას ეხმარება როგორც ფორმალური, ისე არაფორმალური საშუ-
ალებებით, მათ შორის არის: პარლამენტი, ადამიანის უფლებების დამ ცვე ლი 
ეროვნული ინსტიტუტები, საზოგადოებრივი ორგანიზაციები, მედია და უნივერ-
სიტეტები. მექანიზმი მოიცავს მაგალითად, სქესის ნიშნით სეგრეგირებული მო-
ნაცემების შეგროვებას შემთხვევებზე, გენდერული ნიშნით ძალადობისა და დის-
კრიმინაციის საქმეების შესახებ შეგროვილ, სეგრეგირებულ მონაცემებს და, 
ასევე, სასამართლო ხელისუფლებაში მრავალფეროვნებისა და სამუშაო ძალის 
მრავალფეროვნების შესახებ მონაცემებს. 

გენდერული პერსპექტივის ინტეგრირებისა და გენდერული თანასწორობის 
ხელშემწყობი მართლმსაჯულების სისტემა ანგარიშვალდებულს ხდის სხვა საჯარო 
ორგანიზაციებს, უზრუნველყოფს მათ მიერ კანონისა და ადამიანის უფლებების 
საერთაშორისო სამართლის ნორმების შესრულებას და პასუხისმგებლობით 
ეკიდება და სათანადოდ რეაგირებს საზოგადოების გენდერულ განსხვავებულ 
საჭიროებებზე. კონკრეტულად კი, უსაფრთხოების სექტორის გენდერულად მგრ-
ძნო ბიარე ზედამხედველობის პროცესში ის წამყვან როლს ასრულებს. 

3.6 რა იწვევს ტრანსფორმაციულ ცვლილებას 
საზოგადოებაში? 
იქ, სადაც გენდერული თანასწორობის წახალისება მართლმსაჯულების როგორც 
ფორმალური, ისე არაფორმალური სისტემის მეშვეობით ხდება, საზოგადოების 
ტრანსფორმაციული ცვლილების პოტენციალი არსებობს; იქ, სადაც ქალებსა და 
კაცებს, მათ შორის ლგბტი ადამიანებს თანასწორად ეპყრობიან, სადაც გენდერული 
ნიშნით დანაშაული და სხვა საზიანო ქმედებები სერიოზულად განიხილება და სადაც 
მართლმსაჯულება ყველასთვის თანაბრად ხელმისაწვდომია (იციან საკუთარი 
უფლებები და როგორ დაიცვან ის), შეიძლება მოხდეს მნიშვნელოვანი ცვლილება 
საზოგადოებაში და ეს ცვლილებები გასცდეს მართლმსაჯულების სექტორს. 
ეს იმიტომ, რომ ასეთ საზოგადოებაში ძალადობა, რომელიც, თავის მხრივ, 
უტოლდება უთანასწორობას, მცირდება; ეს იმიტომ, რომ უფლებების თანაბარი 
დაცვა თანდათან იწვევს ქონებისა და სხვა რესურსების გადანაწილებას და დრო 
და დრო ძალაუფლებისა და ზეგავლენის გადანაწილებასაც. მართლმსაჯულებაზე 
თანაბარი ხელმისაწვდომობა და უფლებების თანასწორი დაცვა, შესაბამისად, 
მნიშვნელოვნად მოქმედებს გენდერულ ურთიერთობებზე და სექტორის შიგნით 
ხელს უწყობს გენდერულ თანასწორობას. გენდერული თანასწორობის განმტკიცება 
კი, თავის მხრივ, მშვიდობიანი, მდიდარი და მყარი საზოგადოების ჩამოყალიბების 
ხელშემწყობია.

1. ჯული მერტუსი, ოლგა ჰოკევარ ვან ველი და Women Waging Peace Policy Commission (2004) ქალთა 
მონაწილეობა სისხლის სამართლის საერთაშორისო ტრიბუნალში ყოფილი იოგოსლავიის თაობაზე: 
გარდამავალი მართლმსაჯულება ბოსნია და ჰერცოგოვინასთვის, ვაშინგტონი: Hunter Alternatives Fund; 
UN Women (2011) მსოფლიო ქალთა პროგრესი 2011–2012: მართლმსაჯულების ძიებაში, ნიუ იორკი: 
გაერო.

2. UNDP, UNICEF და UN Women (2012) არაფორმალური მართლმსაჯულების სისტემები: ადამიანის უფლებებზე 
დამყარებული ჩართულობის შემუშავება, ნიუ იორკი: გაერო. 





4. როგორ შეუძლია მართლმსაჯულების 
სექტორს გენდერული თანასწორობის 
განმტკიცება და გენდერული პერსპექტივის 
ინტეგრირება? 

იმისათვის, რომ მართლმსაჯულების ისეთი სექტორის არსებობას მივაღწიოთ, სა -
დაც გენდერული პერსპექტივა ინტეგრირებული და გენდერული თანასწორობა გან-
მტკიცებული იქნება, შესაბამისი ზომები ყველა დონეზე უნდა გატარდეს. ერთიანი, 
მრავალსექტორული მიდგომა - სხვადასხვა მოქმედი პირების გაერთიანება და 
სხვადასხვა ზომების გატარება უფრო გრძელვადიანი ცვლილებების საშუალებას 
მოგვცემს. ამ თავში მოცემულია სხვადასხვა რეგიონში განხორციელებული და 
საუკეთესო პრაქტიკად მიჩნეული ძირითადი სტრატეგიები, რომელებიც შეიძლება 
როგორც ცალკეულად, ასევე, უკეთეს შემთხვევაში - მთლიანობაში განვიხილოთ. 
სურათი 3 გენდერზე ორიენტირებული სამართლებრივი რეფორმის ძირითადი 
ელემენტების ურთიერთგადაკვეთის გზებს ასახავს.

მე-5 თავი სასამართლო პრაქტიკის შესწავლას ეძღვნება, ცვლილებებისთვის სა-
ჭირო ნაბიჯები კი მე-6 თავში, თვითშეფასების სახელმძღვანელოშია მოცემული. 

ფოტო: კამერუნში კაცები 
მონაწილეობენ კამპანიაში 
„ქალები გენდერული 
ნიშნით ძალადობის 
წინააღმდეგ“, 2008, 
© Center for Women’s 
Global Leadership; ქალთა 
გლობალური ლიდერობის 
ცენტრი.

გენდერული
მეინსტრიმინგი 

მართლმსაჯუ-
ლების 

სექტორში

გადაწყვეტილების 
მიმღები პირები 

გენდერულად 
მგრძნობიარე არიან

მართლმსაჯულების 
სექტორი და რეფორმის 
აქტორები გენდერულად 

მგრძნობიარე არიან

გენდერულად 
მგრძნობიარე პოლი-

ტიკა და საკანონმდებ-
ლო ჩარჩო

მართლმსაჯულების 
სექტორი მგრძნობიარეა 

სხვადასხვა ჯგუფების 
საჭიროებების მიმართ

წარმომადგენლობითი 
მართლმსაჯულების 

სექტორი და რეფორმის 
აქტორები

სამართლებრივი 
გარემო ქალებისა და 

ლგბტი 
ადამიანებისათვის

შესაფერისი 
პოლიტიკური და 

საბიუჯეტო 
მხარდაჭერა

გენდერული თანასწ. 
და ადამ. უფლებ. 

საკითხებზე საზოგა- 
დოების ცნობიერების 

ამაღლება

კულტურულ, სტრუქ- 
ტურულ, ინსტიტუციურ 

ბარიერებზე რეაგირება 
თანასწორობისა და 

ინკლუზიურობისთვის

რეფორმის მთელი 
პროცესის 

განმავლობაში

პოლიტიკისა და 
მართლმსაჯულების 

განვითარებაში

მართლმსაჯულების 
სექტორში

ტრენინგი და 
მენტორინგი

მართლმსაჯულებაზე 
ხელმისაწვდომობა 

გენდერული კუთვნი- 
ლების მიუხედავად

სექსუალურ ძალადო- 
ბასა და გენდერული 

ნიშნით ძალადობასთან 
დაკავშირებით 

პროგრამების დანერგვა

ხელმძღვანელებისა 
და ზედამხედველი 

ორგანოების 
მონაწილეობით

თანასწორობისა და 
ინკლუზიურობის 

ბარიერებზე 
რეაგირება

სხვადასხვა ჯგუფების 
მნიშვნელოვანი და 

ეფექტიანი 
ჩართულობა

წინასწარი 
შესწავლა და 

დაგეგმვა

განხორციელება

მონიტორინგი და 
შეფასება

მართლმსაჯულების 
სექტორის 

ინსტიტუტები

მართვისა და 
მარეგულირებელი 

ორგანოები

რეფორმის მთელი 
პროცესის 

განმავლობაში

მართლმსაჯულების 
სექტორში

მმართველ და 
გადაწყვეტილების 

მიმღებ პოზიციებზე

ზეგავლენა 
(არა მხოლოდ 

არსებობა)

გენდერული 
მეინსტრიმინგი 

ყოვლისმომ-
ცველია

ვერ 
შეიზღუდება 
სიმბოლური

რეკრუტირებით

...ფართო 
დიაპაზონის და 
გრძელვადიანი

ინკლუზიური და 
კონტექსტზე 
ორიენტირე-

ბული

სურათი 3: გენდერული პერსპექტივის ინტეგრირება მართლმსაჯულების სექტორში

4.1 წარმატების პირობები 
ამ ინსტრუმენტში შემოთავაზებული ზომები წარმატების ისეთი გარანტია არ 
არის, რომელიც ამოქმედებისთანავე მოგვცემს სასურველ შედეგს ან მუშაობის 
გაგრძელების აუცილებლობას შეამცირებს. სინამდვილეში, ეს ზომები გენდერული 
თანასწორობის ხელშეწყობისთვის წარმატებული მხოლოდ გარკვეული პირობების 
შემთხვევაში იქნება.

სამართლებრივი რეფორმა, ისევე, როგორც ყველა ცვლილება, გამოწვევაა 
რო გორც პიროვნულ, ასევე ორგანიზაციულ და სტრუქტურულ დონეზე. მისდამი 
მიდგომა ფრთხილი უნდა იყოს, კვლევებზე, ანალიზსა და გეგმებზე დაფუძნებული. 
უაღრესად მნიშვნელოვანია, რომ ყველა ძალისხმევა, რომელიც ცვლილებების 
მიმართულებით უნდა განხორციელდეს, მათ შორის გენდერული სამართლიანობის 
უზრუნველყოფის კუთხით, შინაარსზე ორიენტირებული, ინკლუზიური, შიდა და 
ფართო განხილვის შედეგად უნდა იყოს მიღებული. 

შინაარსის ღრმა გააზრება, პოლიტიკური, ეკონომიკური, სოციალური და კულ-
ტურული ნორმების ჩათვლით, აუცილებელია იმისათვის, რომ განვსაზღვროთ, რა 
გაკეთდეს, რა და როგორ არის გასაკეთებელი, რა ურთიერთდამოკიდებულება 
არსებობს და რა ღონისძიებებია გასატარებელი მიზნის წარმატების უზრუნველ-
საყოფად. კონტექსტისა და პოლიტიკის ცოდნა წინაღობებისა და შესაძლებლობე-
ბის გან საზღვრის საშუალებას მოგვცემს და იმის იდენტიფიცირებას გახდის 
შესაძლებელს, თუ ვის აქვს ცვლილების განხორციელების ან მისი ხელის შეშლის 
ძალაუფლება და გარკვეული პირადი ინტერესები. გენდერული პოლიტიკურ-
ეკონომიკური ანალიზი კი გვაჩვენებს, თუ სად იკვეთება გენდერული ასპექტები 
ძალაუფლების გადანაწილებასა და რესურსებს შორის; ასევე უზრუნველყოფს, 
რომ გენდერული ურთიერთობები და უთანასწორობა ხელისუფლებაში, ანალიზში 
აისახოს და შემდეგ დაგეგმარებისა და პროგრამის შედგენის პროცესში გაით-
ვალისწინონ. ეს იმისათვის არის საჭირო, რომ ჩართულობა არამხოლოდ კონ-
ტექსტზე იყოს დამოკიდებული, არამედ ქალების, კაცების გოგოების, ბიჭებისა 
და ლგბტი ადამიანების სპეციფიკურ მოთხოვნილებებს პასუხობდეს კონკრეტულ 
ადგილზე. უფრო ფართო გაგებით რომ ვთქვათ, იმისათვის, რომ გავიგოთ თუ 
როგორ თანხმდებიან ძალაუფლებისა და უფლებების გადანაწილების საკითხზე, 
ნებისმიერი ძალისხმევა, რომელიც რეფორმის განხორცილებისკენაა მიმართული, 
სოციალური ცვლილებების უფრო ღრმა პროცესებს უნდა უკავშირდებოდეს. 
ასევე, აუცილებელია ცვლილებების დინამიკისა და სტრუქტურისადმი მოქნილი 
დამოკიდებულება და რეაგირება მასზე, განგრძობადი სწავლებისა და უკუკავშირის 
ინტეგრირებით.1 ნებისმიერ გარემოებაში, ცვლილებებმა, შეიძლება, შეაფერხოს 
ძალაუფლებისა და სხვა რესურსების გადანაწილების პროცესი და ცვლილება აღარ 
განხორციელდეს. პოლიტიკურად რთულ პირობებში და ასევე, კონფლიქტურ ან 
სხვა არაუსაფრთხო პირობებში, პრობლემები სხვადასხვაგვარი შეიძლება იყოს. 
ასეთ გარემოებებში, ცვლილებებისთვის უფრო სასიკეთო გარემოს შესაქმნელად 
და ამისათვის დამატებითი ნაბიჯების განსასაზღვრად, საჭიროა გრძელვადიანი 
სტრატეგიების შემუშავება და ინვესტირება ქსელის განვითარებაში, რაც მთლი-
ანობაში ცვლილებების გახორციელებას შეუწყობს ხელს. 

4.2 მტკიცებულებებზე დაფუძნებული ბაზის შექმნა 
გენდერული სამართლიანობის რეფორმისათვის 
სამართლებრივი რეფორმის შინაარსის გასაგებად და მტკიცებულების ბაზის 
შესაქმნელად, მართლმსაჯულების სისტემაში ქალთა და კაცთა სხვადასხვა გა-
მოცდილების შესახებ ანალიზის ჩატარება არის საჭირო. ასევე, უნდა გაანალიზდეს, 
თუ როგორ მოქმედებს გენდერული ნიშნით მიკერძოება და დისკრიმინაცია. 
გენდერული ანალიზით შეიძლება შეფასდეს:

� სქესის ნიშნით სეგრეგირებული მონაცემები, თუ როგორი ტიპის საქმეები 
გადაეცემა სასამართლოს, რა შედეგით სრულდება ეს საქმეები და არის თუ 
არა გარკვეულ მათგანში (ან ისეთ საქმეებში სადაც გარკვეული ტიპის მო-
სარჩელეები და ბრალდებულები გვხვდება) განსაკუთრებით მაღალი გადი-
ნების ან მსჯავრდების დაბალი მაჩვენებელი. 

� კონკრეტული ჯგუფების წარმომადგენლების პრაქტიკოს მოსამართლეებად, 
იურისტებად და სასამართლოს თანამშრომლებად სამსახურში მიღება, პო-
ზიციებზე მათი შენარჩუნება და დაწინაურება.

� მართლმსაჯულების სექტორის ბიუჯეტი და თანხები, რომელიც გენდერული 
თანასწორობის, მართლმსაჯულებაზე თანაბარი ხელმისაწვდომობის უზრუნ-
ველ ყოფისა და თანაბარი წარმომადგენლობის ხელშეწყობისთვის არის 
გამოყოფილი.

� მართლმსაჯულების სისტემის მიღმა სხვა აქტორთა, მაგალითად, პოლიციის, 
ჯანდაცვისა და სოციალური სფეროს მუშაკების როლი გენდერული სამარ-
თლიანობის საკითხში.

გენდერის საკითხების ანალიზისას ყურადღება ყოველთვის უნდა გამახვილდეს 
ინტერსექციურობაზე - გენდერული ნიშნით დისკრიმინაციისა და ისეთი ფაქტო-
რების ურთიერთქმედებაზე, როგორიც არის: სიღარიბე, რელიგია, ეთნიკური კუთ-
ვნილება, შეზღუდული შესაძლებლობები, ასაკი, სექსუალური ორიენტაცია და 
გენდერული იდენტობა.

სიღრმისეული კვლევა უნდა ჩატარდეს გენდერული უთანასწორობის, დისკრი-
მინაციისა და ძალადობის მიზეზების დასადგენად და იმ გზების განსასაზღვრად, 
რომლითაც მართლმსაჯულების სისტემას შეუძლია ხელი შეუწყოს ან პირიქით, 
შეამსუბუქოს ისინი. რეალური სიტუაციის აღწერა ერთი მაგალითია იმისა, თუ 
როგორ გამოიყენა ავსტრალიაში სამეცნიერო კვლევამ სამართლებრივი რე-
ფორ მისთვის მტკიცებულებები „გამოსახულების/იმიჯის ნებართვის გარეშე გავრ-
ცელების“ ძალადობად განსაზღვრასთან დაკავშირებით.

4.3 დაგეგმვა და კოორდინირება გენდერული 
სამართლიანობის რეფორმისათვის 
იმისათვის, რომ გენდერული პერსპექტივის ინტეგრირებისა და გენდერული თა-
ნასწორობის ხელშემწყობი გარემო შეიქმნას, საჭიროა მყარი, ყოვლისმომცველი 
და კოორდინირებული ძალისხმევა მართლმსაჯულების სექტორში და მის 
ფარგლებს გარეთ. ამ ძალისხმევას სრულად უნდა უჭერდეს მხარს და ჩართული 
იყოს სისხლის სამართლის სისტემაში შემავალი სხვა უწყებები და მთავრობა. 

მტკიცებულებების შეგროვებისა და გაანალიზების შემდეგ გენდერული სამარ-
თლიანობის რეფორმის სტრატეგიისა და/ან სამოქმედო გეგმა შეიძლება შემუ-
შავდეს. პროცესში თავიდანვე უნდა ჩაერთოს ყველა დაინტერესებული მხარე, 
მათ შორის: მოსამართლეები და იურისტები, სასამართლოს ადმინისტრატორები, 
ქალთა ჯგუფები, ადამიანის უფლებათა და სხვა საზოგადოებრივი ჯგუფების 
წარ მომადგენლები. იმის გათვალისწინებით, რომ კაცები უფრო მეტად არიან 
წარმოდგენილი პოლიტიკის შემუშავებისა და გადაწყვეტილების მიღების პრო-
ცესში, გეგმის შემუშავებისას უზრუნველყოფილი უნდა იყოს მრავალფეროვანი 
სექსუალური ორიენტაციის, გენდერული იდენტობებისა და თვითგამოხატვის 
ქალებისა და კაცების ხელმძღვანელ და გადაწყვეტილების მიმღებ პოზიციებზე 
ჩართულობა. ამგვარად, გეგმა საკმარისად სპეციფიკური შინაარსისა და სხვა-
დასხვა ჯგუფების განსხვავებულ საჭიროებებზე ორიენტირებული იქნება.

გენდერული სამართლიანობის სტრატეგია და/ან სამოქმედო გეგმა, როგორც 
მინიმუმ, შემდეგ ზომებს უნდა ითვალისწინებდეს:

� ქალებისთვის მართლმსაჯულებაზე ხელმისაწვდომობა; 
� გამოძიების, სისხლის სამართლებრივი დევნისა და გენდერული ნიშნით ძა-

ლადობაში ბრალდებულთათვის სასჯელის აღსრულების დაჩქარება;
� ქალების, გოგოების, მრავალფეროვანი სექსუალური ორიენტაციის, გენდე-

რული იდენტობისა და თვითგამოხატვის მქონე პირების უფლებების დაცვა და 
მხარდაჭერა;

� მართლმსაჯულების სექტორში და თავად მართლმსაჯულების რეფორმის 
პროგ რამის ფარგლებში გენდერული მრავალფეროვნების ხელშეწყობა. 

მნიშვნელოვანია, რომ სტრატეგიები და გეგმები შემუშავდეს და მონიტორინგი 
განხორციელდეს გენდერული სამართლიანობის შედეგების მისაღწევად და არა 
მხოლოდ საქმიანობის საჩვენებლად*. 

სამართლებრივი რეფორმის ნებისმიერი გეგმა კოორდინაციას მართლმსაჯულების 
სექტორში ჩართულ ყველა მხარესთან მოითხოვს, ეს განსაკუთრებით ეხება 
პოლიციას, ციხეებს, პრობაციის სამსახურებსა და სხვა მსგავსი საქმიანობის 
ინსტიტუტებს. მაგალითად, თუ გეგმა ითვალისწინებს, რომ რაც შეიძლება მეტმა 
ხალხმა განაცხადოს გენდერული ნიშნით ძალადობის ფაქტის შესახებ, მაშინ 
პოლიცია, პროკურატურა და მოსამართლეები უპირველესად, თავად უნდა იყვნენ 
მგრძნობიარე გენდერული ნიშნით ძალადობის დანაშაულზე, მის გავრცელებაზე 
და მსხვერპლთა/გადარჩენილთა ქცევაზე შესაძლო გავლენაზე. შეიძლება, 
საჭირო გახდეს სპეციალიზებული ტრენინგების ჩატარება, ახალი პროცედურების 
შემოღება და დამატებითი რესურსების მოზიდვაც. ასევე, უნდა მოხდეს კოორ-
დინაცია მართლმსაჯულების სფეროს მიღმა მოქმედ სხვა ინსტიტუტებთან, რომ-
ლებიც მართლმსაჯულებაზე ხელმისაწვდომობაში დაეხმარებიან ადამიანებს, 
მაგალითად, სამოქალაქო საზოგადოების ორგანიზაციები და ჯანმრთელობის 
დაცვის სამინისტრო, რომლებიც დანაშაულის მსხვერპლ პირებთან მუშაობენ. 

გენდერული სტრატეგია ან სამოქმედო გეგმა მართლმსაჯულების სექტორისთვის, 
შეიძლება, უმეტესად, გენდერულ თანასწორობასა და/ან გენდერული ნიშნით 
ძალადობის პოლიტიკას უკავშირდებოდეს, რომლის შემუშავებაც პარალელურად 
შეიძლება (იხ. ქვეთავი 4.6). იმის გათვალისწინებით, რომ გაეროს უშიშროების 
საბჭოს რეზოლუციებში „ქალებზე, მშვიდობასა და უსაფრთხოებაზე (WPS)“ 
მართლმსაჯულების კუთხით მთელი რიგი დავალებებია მოცემული (მათ შორის 
სამართლებრივი და სასამართლოს რეფორმის შესახებ), მართლმსაჯულებაზე 
ხელმისაწვდომობა, გენდერული ნიშნით ძალადობის აღმოფხვრისკენ მიმართული 
საქმიანობა, დამნაშავის სისხლის სამართლებრივი დევნა, გენდერული სტრატეგია 
და სამოქმედო გეგმა, შეიძლება, ასევე დავაკავშიროთ „ქალებზე, მშვიდობასა და 
უსაფრთხოებაზე (WPS)“ ეროვნულ სამოქმედო გეგმასთან**. 

4.4 გენდერული სამართლიანობის რეფორმის ფინანსური, 
პოლიტიკური და სამართლებრივი მხარდაჭერა
გენდერული პერსპექტივის ინტეგრირებისა და გენდერული თანასწორობის უზრუნ-
ველყოფის მიზნით, მართლმსაჯულების სექტორში ცვლილების ან რეფორმის 
განსახორციელებლად, მაღალი დონის პოლიტიკური მხარდაჭერა და შესაბამისი 
რესურსებია საჭირო, მათ შორის - ფინანსურიც. 

დაფინანსება აუცილებელია თუნდაც იმისათვის, რომ სასამართლოებმა ინვეს-
ტირება განახორციელონ ინფრასტრუქტურულ პროექტებში, ტექნოლოგიების 
გაუმჯობესებასა თუ სხვა საკითხებში, რომელიც იქნება გენდერის ნიშნით ძა-
ლა დობის მსხვერპლების/გადარჩენილების მხარდამჭერი და უპასუხებს მათ 
გან სხვავებულ საჭიროებებს. შესაბამისი ფინანსებია საჭირო საზოგადოებრივი 
ცნობიერების ამაღლების კამპანიების ჩასატარებლად და იურიდიული დახმარების 
გასაწევად. ბიუჯეტის გათვალისწინება გენდერული თანასწორობის ხელშემწყობი 

*იხილეთ პრაქტიკული 
მითითებების კრებული 15 
- „გენდერის ინტეგრირება 
პროექტის დიზაინში 
და უსაფრთხოებისა 
და მართლმსაჯულების 
სექტორის მონიტორინგი, 
ამ საკითხებზე დამატებითი 
ინფორმაციისთვის.

**იხილეთ რეალური 
სიტუაციის აღწერა 
5 - გენდერისა და 
მართლმსაჯულების 
რეფორმაზე ბოსნია 
ჰერცეგოვინაში. 
პრაქტიკული მითითებების 
კრებული 1 „გენდერი და 
უსაფრთხოების სექტორის 
კარგი მმართველობა და 
უსაფრთხოების სექტორის 
რეფორმა WPS ეროვნულ 
სამოქმედო გეგმას უფრო 
დეტალურად მიმოიხილავს.

პოლიტიკისა და კანონების განხორციელების სტიმულირებისთვისაც შეიძლება. 
მაგალითად, 2008 წელს ნეპალში გადასახადების გათავისუფლებამ სტიმული 
მისცა ოჯახებს, ქონება ქალებთან გაეზიარებინათ და ხელი შეუწყო ქალებს შორის 
მიწის მესაკუთრეთა პროცენტულ ზრდას, რის შედეგადაც 2001 წელს არსებული 
11 პროცენტიანი მაჩვენებელი 2009 წელს 35 პროცენტამდე გაიზარდა2. 

საბიუჯეტო მხარდაჭერისა და ინვესტირების განხორციელება ინკლუზიურობის, 
რეაგირებისა და საბოლოოდ, გენდერული თანასწორობის გაუმჯობესების კუთ-
ხით პოლიტიკურ ნებას მოითხოვს. პოლიტიკური მხარდაჭერა კი, შეიძლება, სხვა-
დასხვა გზით განხორციელდეს, მათ შორის: 

� ადვოკატირება და მედია კამპანიები;
� ლობირება;
� პარტნიორობისა და ქსელების განვითარება3. 

ადვოკატირება და მედია კამპანიები, უმეტესად, სამოქალაქო საზოგადოების ორ-
განიზაციების წარმომადგენელთა მიერ ან მათი ხელშეწყობით ხორციელდება 
(იხ. ჩანართი 4 და 5). ისინი ეფექტურია მაშინ, როდესაც ერთმანეთს სხვადასხვა 
ფაქტორები ერწყმის: როდესაც კამპანიაში მონაწილე ადამიანი რეალური და 
დამაჯერებელია; როდესაც კამპანიაში მონაწილეობს საზოგადოებისთვის ცნობილი 
პირი ან კამპანიას მხარს უჭერს ძალაუფლებისა თუ ავტორიტეტის მქონე საჯარო 
პირი; როდესაც კამპანიას საფუძველი აქვს მხარდაჭერისთვის; და როდესაც ის 
საზოგადოების მთავარ ღირებულებებს (მაგ. სამართლიანობას, თანასწორობას 
და ა.შ.) ეხმიანება. ამის მაგალითია ავღანეთში ქალი პარლამენტარების მიერ 
ბავშვთა ქორწინების შესახებ ახალი კანონის ლობირება, როდესაც ქალმა პარ-
ლამენტარებმა კაც კოლეგებს მიმართეს როგორც „მამებს“4. 

ჩანართი 4: „სიჩუმე ოქრო არ არის” კამპანია
2016 წელს ბოსნია-ჰერცოგოვინას 10 ქალაქში ბილბორდები დადგეს 
და განათავსეს პლაკატები სლოგანით „სიჩუმე ოქრო არ არის“. ქალთა 
ორგანიზაციების ქსელის და სხვა საზოგადოებრივი ორგანიზაციების მიერ 
განხორციელებულმა კამპანიამ ყურადღება გაამახვილა ქალთა და გოგოების 
მიმართ ძალადობის გავრცელების საკითხზე, გაცხადებული შემთხვევე-

წყარო: „ბოსნიელები 
გენდერული ნიშნით ძალადობის 
წინააღმდეგ“ წარმატებული 
პრაქტიკა, სიახლეები და 
ინფორმაცია, ვაშინგტონის შტატი 
USAID (2017):

ბის არასათანადო რაოდენობაზე 
და იმ სა ზო გა დოებრივ ნორ-
მებს დაუ პირისპირდა, რომლებიც 
მსხვერ პლს აიძულებს, იყოს ჩუ-
მად. კამპანიამ პეტიციასთან ერ-
თად, რომელზეც 15000-ზე მეტი 
ხელმოწერა შეგროვდა, მნიშვნე-
ლოვანი საზოგადოებრივი და პო-
ლიტიკური მხარ და ჭერა მიიღო, 
რამაც საბოლოოდ, სისხლის სამარ-
თ ლის კოდექსების ცვლი ლება განა-
პირობა. 

ფოტო: © Žene Ženama (Women to Women); 
ზენე ზენამა, (ქალები ქალებისთვის)

ჩანართი 5: ოჯახში ძალადობის ფაქტის გამო ანაზღაურებადი შვებულების 
მიღების კამპანია
ავსტრალიის პროფკავშირების საბჭომ მთავრობაში ლობირების მისაღწევად 
ბილბორდები გამოიყენა - ყველა დასაქმებულისთვის ოჯახში ძალადობის 
დაძლევის მიზნით ათდღიანი ანაზღაურებადი შვებულების მოთხოვნით. 
მაგალითად, იმ დროისთვის როდესაც ოჯახში ძალადობის მსხვერპლი/
გადარჩენილი იძულებულია დატოვოს საცხოვრებელი ბინა, გადაიყვანოს 
ბავშვები, მოიყვანოს წესრიგში ფინანსები ან მოიძიოს სამედიცინო თუ 
ფსიქოლოგიური დახმარება. კამპანიის მთავარი მესიჯი იმაში მდგომარეობს, 
რომ ოჯახში ძალადობის მსხვერპლი/გადარჩენილი პირი იძულებული არ 
იყოს, არჩევანი შემოსავალსა და უსაფრთხოებას შორის გააკეთოს. 

2018 წელს, ქალთა საერთაშორისო დღეს, სამი დიდი ბილბორდი სლო-
განით: „ქალებს კლავენ“, „ანაზღაურებადმა შვებულებამ შეიძლება ოჯახ ში 
ძალადობის მსხვერპლთა სიცოცხლე გადაარჩინოს“ და „რატომ არ ვმოქ-
მედებთ?“ ქალთა საკითხების სამინისტროსთან განთავსდა. ბილბორდები 
დამაგრებული იყო დიდ სატვირთო მანქანებზე, რომლებიც ქალაქში მოძრა-
ობდნენ. ამან საზოგადოებისა და მედიის დიდი ყურადღება მიიპყრო და ოთხ 
თვეზე მოკლე ვადაში, მილიონობით დასაქმებულებმა უფლება მიიღო, ოჯახში 
ძალადობის შემთხვევაში, ანაზღაურებადი შვებულება გამოეყენებინა, რაც 
ოჯახში ძალადობის შემთხვევაში ანაზღაურებადი შვებულების დაწესების პირ-
ველი ნაბიჯი იყო. 

წყარო: ჯოშ ბატლერ (2018) „ავსტრალიური გაერთიანებები ოჯახში 
ძალადობის შემთხვევაში ანაზღაურებად შვებულებას ითხოვენ „3 
ბილბორდის“ ფინტით“, Huffington Post, 8 მარტი. 

ფოტო: „ავსტრალიის პროფკავშირების მოწოდება ოჯახში ძალადობის აღმოფხვრისკენ „3 ბილბორდის 
მარჯვე ხერხის“ საშუალებით, Huffington Post, 8 მარტი, © ACTU Source: Josh Butler (2018) (ACTU 
წყარო/ჯოშ ბატლერი (2018))

ცვლილებების მისაღწევად პოლიტიკური ნების შექმნა საზოგადოებრივ მოძრა-
ობებსაც შეუძლიათ. 2017 წლის ოქტომბერში ქალებზე სექსუალური ძალადობისა 
და სექსუალური შევიწროების (უპირველესად) პრობლემაზე საზოგადოების 
ყურად ღების მისაპყრობად, სოციალური მედიის საშუალებით დაიწო „მოძრაობა 
მეც” (“metoo movement”) ჰეშთეგის გავრცელება. მოძრაობამ საყოველთაო 
ყურადღება მიიპყრო და შეიძლება, ჩაითვალოს, რომ ამ კამპანიის შედეგად მსგავსი 
დანაშაულის მიმართ (მისი გავრცელებისადმი) და სექსუალური ძალადობის 
მსხვერპლთა/გადარჩენილთა (მათდამი ნდობის) მიმართ დამოკიდებულება 
შეიცვალა. ამ მოძრაობამ ასევე სხვადასხვა საზოგადოებაში პოლიტიკური ნების 
გამოხატვაშიც შეიტანა წვლილი გენდერული ნიშნით ძალადობის წინააღმდეგ 
სამოქმედოდ. 

პოლიტიკური ნებისა და საზოგადოებრივი მხარდაჭერის გარდა, მართლმსაჯულე-
ბის სისტემაში მაღალი დონის, კერძოდ, კი უფროსი მოსამართლეებისა და 
ადვოკატების ჩართულობაც არის საჭირო. ამის მისაღწევად კი ცვლილებების 
მომხრეებმა ურთიერთპატივისცემაზე, ნდობაზე და კარგ საქმიან ურთიერთობებზე 
დაფუძნებული თანამშრომლობა უნდა ჩამოაყალიბონ მაღალი დონის დაინტე-
რესებულ მხარეებთან და რეფორმა ისეთი გზით გაატარონ, რომ იგი ამ დაინ-
ტერესებულ პირთა მიზნებსა და ინტერესებსაც იზიარებდეს. 

ზოგიერთ შემთხვევებში კი კერძო დიპლომატიური სახის თანამშრობლობა, შეიძ-
ლება, საზოგადოებრივ ზეწოლაზე უფრო ეფექტური იყოს. მაგალითად, ინდო-
ნეზიაში, მოსამართლეები სასამართლო დარბაზში გენდერული მიკერძოების 
საკითხების შესახებ სახელმძღვანელო მითითებების შემუშავების პროცესში 
მას შემდეგ ჩაერთვნენ, რაც არასამთავრო ორგანიზაციებმა პირადად გააცნეს 
კვლევა, სადაც გამოთქმული იყო ვარაუდი, რომ ქალების მიმართ გენდერული 
მიკერძოება გენდერული ნიშნით ძალადობის მსხვერპლი/გადარჩენილი ქალების 
საწინააღმდეგოდ მოქმედებს. ამ შემთხვევაში არასამთავრობო ორგანიზაციებმა 
საჯარო კრიტიკის გზა არ გამოიყენეს.5 საუკეთესო გამოცდილების შესახებ ინ-
ფორ მაციის გავრცელება ურთიერთქმედების გაუმჯობესებისა და პროგრესული 
ცვლილებების გატარების კიდევ ერთი ეფექტური ხერხია.

4.5 კანონმდებლობის რეფორმა 
გენდერული სამართლიანობისთვის აუცილებელი გარემოს შესაქმნელად დამ-
ხმარე საკანონმდებლო ჩარჩოა საჭირო. ყველაზე მყარი საკანონმდებლო ჩარჩოს 
შექმნა კი მაშინ არის შესაძლებელი, თუ ქვეყანა მიერთებულია, რატიფიცირებული 
აქვს და ახორციელებს ადამიანის უფლებების საერთაშორისო და რეგიონულ 
შეთანხმებებს, რომლებიც გენდერული თანასწორობის პრინციპებს (როგორც ეს 
განხილულია თავში 2.7) მოიცავს.

ადამიანის უფლებათა საერთაშორისო და რეგიონულ დოკუმენტებთან შესაბამი-
სობა ეროვნული კანონმდებლობის, მათ შორის, კონსტიტუციის სრულყოფილი და 
რეგულარული გადახედვის გზით უნდა იყოს უზრუნველყოფილი. გარდამავალი 
მართლმსაჯულების პროცესები ქვეყნებს საშუალებას აძლევს, შეაფასონ, თუ როგორ 
შეიძლება მათი სამართლებრივი ჩარჩოს რეფორმირება, რათა თავიდან აიცილონ 
ადამიანის უფლებების დარღვევები და კონფლიქტი. ადამიანის უფლებებითა 
და გენდერული თანასწორობით თანაბარი სარგებლობა კონსტიტუციით უნდა 
იყოს გარანტირებული და იკრძალებოდეს გენდერული ნიშნით ძალადობა და 
დისკრიმინაცია. ეროვნული კანონმდებლობა უნდა კრძალავდეს გენდერული 
ნიშნით ძალადობისა და დისკრიმინაციის ყველა ფორმას და პოზიტიურ ზომებს 
მოიცავდეს დისკრიმინაციის თავიდან ასაცილებლად, გენდერული თანასწორობის 
უზრუნველსაყოფად. იქ, სადაც, კანონი ვერ უზრუნველყოფს გენდერულ თანას-
წორობას, საკანონმდებლო რეფორმაა საჭირო. ნებისმიერი რეფორმის პრო-
ცესი შინაარსის გააზრებას, გენდერულ ანალიზს (მათ შორის ჩვეულებით სა-

მართალს და არაფორმალურ კანონებს, სადაც მსგავსი არსებობს) და კვლევას 
უნდა ეფუძნებოდეს კანონის გენდერული თანასწორობის ზეგავლენისა და შემო-
თავაზებული ცვლილებების პოტენციური შედეგების შესახებ. ეს საკითხები 4.1 და 
4.2 თავებშია განხილული. 

საკანონმდებლო რეფორმა შეიძლება მინიშნებებს მოიცავდეს იმის თაობაზე, 
რომ გარკვეული ქცევები საზოგადოებისთვის მიუღებელია. მაგალითად, მრა-
ვალი წლის განმავლობაში განხორციელებული ადვოკატირებისა და სამართ-
ლებრივი საქმიანობის შემდეგ, როდესაც საერთაშორისო სამართლის მიერ 
გაუპატიურება ომის პირობებში პირველად აღიარეს წამების ფორმად, ხელი 
შეეწყო იმ სტერეოტიპის ნგრევას, რომლის მიხედვითაც გაუპატიურება ომის 
თანმდევ გარდაუვალ ქმედებად ითვლებოდა. ანალოგიურად, გასული ათ წლე-
ულის განმავლობაში, საკანონმდებლო რეფორმა ჰომოსექსუალიზმის დეკრი-
მინალიზაციისა და/ან ერთსქესიანთა ქორწინების ლეგალიზების კუთხით, სექ-
სუალური ორიენტაციის ნიშნით დისკრიმინაციისა და ძალადობის ფაქტების 
შემცირების მიზნით (იხილეთ, ასევე, რეალური სიტუაციის აღწერა 4 უკრაინაში 
ოჯახში ძალადობის სამართლებრივი რეფორმის შესახებ) ბევრმა ქვეყანამ 
განახორციელა. თუმცა, მხოლოდ სამართლებრივი რეფორმა საკმარისი არ არის. 
კანონი უნდა აღსრულდეს და ხშირად კანონისადმი პატივისცემის უზრუნველ-
საყოფად, საზოგადოებრივი ცნობიერების ამაღლებაა საჭირო.

საკანონმდებლო რეფორმის ზეგავლენა ფართო სამართლებრივი ჩარჩოთი და 
კულტურული და სოციალური ნორმებით შეიძლება შეიზღუდოს. მაგალითად, 
იქ, სადაც ქალი ეკონომიკურად დამოკიდებულია ქმარზე, ოჯახში ძალადობის 
კრიმინალიზაციას, ეკონომიკური დახმარების გარეშე, შეიძლება, ნაკლები ეფექტი 
ჰქონდეს მსხვერპლისათვის/გადარჩენილისათვის. ასე, რომ, მაქსიმალური წარ-
მატების მისაღწევად, სამართლებრივი რეფორმის განხორციელება სხვა გრძელ-
ვადიან ღონისძიებებთან ერთად უნდა მოხდეს, რათა ამაღლდეს მოტივაცია და 
შეიცვალოს საზოგადოების დამოკიდებულება. 

როდესაც სისხლის სამართლებრივი რეფორმის სწრაფად და ეფექტურად გან-
ხორციელებაა საჭირო, ყურადღება სამოქალაქო და ადმინისტრაციულ სამარ-
თალზე უნდა გამახვილდეს. საოჯახო სამართლის და მემკვიდრეობისა და 
საკუთ რების უფლებების მარეგულირებელი კანონმდებლობის რეფორმას მნიშვნე-
ლოვნად შეუძლია ქალებისა და სხვა მარგინალური ჯგუფების გაძლიერება და 
სიღარიბისა და დაუცველობის, ასევე, სხვა მიზეზების მოგვარების ხელშეწყობა.

მნიშვნელოვანია, რომ სამართლებრივი რეფორმის პროცესები ინკლუზიური იყოს, 
რაც რეფორმის პროცესში სხვადასხვა ჯგუფებთან კონსულტაციებს გულისხმობს 
(იხ. ჩანართი 6). ბევრ ქვეყანაში, სადაც პარლამენტში ქალთა რაოდენობის 
გასაზ რდელად კვოტები გამოიყენეს (მაგალითად, რუანდაში, ესპანეთში და კოსტა 
რიკაში), უფრო პროგრესული კანონები მიიღეს გენდერული ნიშნით ძალადობის, 
მიწის საკუთრების უფლების, დასაქმებისა და ჯანმრთელობის სფეროებში, რადგან 
ქალები სხვადასხვა პარტიებიდან ქალთა უფლებების დასაცავად გაერთიანდნენ, 
რამაც, თავის მხრივ, საზოგადოების ტრანსფორმაცია გამოიწვია.6 

ჩანართი 6: მრავალმხრივი და ინკლუზიური კონსულტაციების ჩატარება
თითქმის ყოველთვის, კაცები, განსაკუთრებით კი დომინანტური და ელიტური 
ჯგუფებიდან, მეტად არიან წარმოდგენილნი რეფორმების პროცესებში, რის 
შედეგადაც ასეთი ვიწრო ჯგუფების მიღმა მყოფი პირების უსაფრთხოება და 
სამართლებრივი საჭიროებები, უმეტესად, იგნორირებულია. 

ქალთა და კაცთა მრავალფეროვანი ჯგუფების წარმომადგენლებს, მათ შორის 
ლგბტი ადამიანებს, სამართლებრივი რეფორმირების პროცესში მონაწილეობის 
შესაძლებლობა უნდა მიეცეთ. ეს მნიშვნელოვანია თემების მრავალფეროვანი 
მოთხოვნილებების გასათვალისწინებლად და დასაკმაყოფილებლად. ამას-
თან დაკავშირებით უნდა გვახსოვდეს, რომ არც ქალები, არც კაცები და არც 
ლგბტი ადამიანები ჰომოგენურ ჯგუფებს არ წარმოადგენენ, ამიტომ რეფორმის 
განხორციელების პროცესში მრავალფეროვანი გამოცდილების, განსხვავებული 
საჭიროებებისა და ხედვების თავმოყრისათვის მრავალფეროვანი ჯგუფების 
ჩართულობა აუცილებელია. 

მართლმსაჯულების რეფორმის განხორციელების პროცესში მრავალფეროვანი 
ჯგუფების წარმომადგენელთა მონაწილეობა უნდა იყოს:

�  ყოვლისმომცველი - საკმარისი რაოდენობით;
� გონივრული - გადაწყვეტილების მიღებისა და გავლენის მოხდენის შესაძ-

ლებლობით; 
� მთლიანი პროცესის განმავლობაში - რეფორმის დაწყებიდან, განხორციე-

ლების მანძილზე და საბოლოო შეფასებამდე.

თავიდან უნდა ავიცილოთ საჩვენებლად წარმოებული რეფორმა (კონსულ-
ტაციების ჩატარება მხოლოდ მცირე რაოდენობის „მრავალფეროვან ადამია-
ნებთან“, ინკლუზიურობის ფორმალობა) ან ჩართულობის უზრუნველყოფა მას 
შემდეგ, როდესაც ძირითადი გადაწყვეტილებები მიღებულია!

4.6 პოლიტიკის, ოქმებისა და პროცედურების შემუშავება 
ისევე როგორც კანონი, პოლიტიკა, პროტოკოლები და პროცედურები მართ-
ლმსაჯულების სექტორში განხილული, შემუშავებული და განხორციელებული 
უნდა იყოს იმის უზრუნველსაყოფად, რომ ისინი პირდაპირ ან არაპირდაპირი 
გზით არ იწვევდეს დისკრიმინაციას; ითვალისწინებდეს გენდერულ პერსპექტივას 
და, შეძლებისდაგვარად, ხელს უწყობდეს გენდერულ თანასწორობას. მართლ-
მსაჯულების სექტორში ჩართული აქტორებისთვის მნიშვნელოვანი მიდგომები 
და პროცედურები ეხება გენდერული ნიშნით ძალადობის საქმეების განხილვას, 
საქმეების განრიგს, უსაფრთხოებას, თარჯიმნებს, სარჩელებსა და ცნობიერების 
ამაღლებას. მართლმსაჯულების სექტორში დასაქმებული პერსონალისთვის 
პოლიტიკის ძირითადი დოკუმენტები და პროცედურები ისეთ საკითხებს მოიცავს, 
რომლებიც ადამიანურ რესურსებს, ტრენინგებს, სამსახურში დაწინაურებასა და 
შრომითი დისციპლინის საკითხებს უკავშირდება. 

სამართლებრივი რეფორმის სხვა ელემენტების, პოლიტიკისა და პროცედურების 
განხილვისა და შემუშავების პროცესი შინაარსის ღრმა გააზრებას, გენდერულ 
ანალიზსა და კვლევას უნდა ეყრდნობოდეს (განხილულია 4.1 და 4.2 თავში). 
მაგალითად, რეალური სიტუაციის განხილვა 5 გენდერისა და მართლმსაჯულე-
ბის რეფორმაზე ბოსნია-ჰერცოგოვინაში აჩვენებს, თუ როგორ შეუწყო ხელი 
მართლმსაჯულების სექტორში გენდერული ნიშნით მიკერძოების შესახებ კვლევამ 
პოლიტიკის ახალი დოკუმენტების შემუშავებას და პრაქტიკის დამკვიდრე ბას 
ოჯახში ძალადობის საქმეებთან დაკავშირებით. პოლიტიკისა და პროცედურული 
რე ფორმა, ასევე, უნდა ეფუძნებოდეს მრავალფეროვან ჯგუფებთან და თემებთან 

კონსულტაციებს, რათა აისახოს მათი განსხვავებული საჭიროებები და გამოვ-
ლინდეს, თუ როგორ შეიძლება პოლიტიკამ და პროცედურებმა საუკეთესო 
ფორმით მოახდინონ ამ საჭიროებებზე რეაგირება.* 

გენდერის ინტეგრაციის/გენდერული თანასწორობის პოლიტიკა სამინისტროების 
(საუკეთესო შემთხვევაში უწყებათაშორის) დონეზე შეძლებს ცნობიერების 
ამაღლებას, პრაქტიკის დანერგვასა და რესურსების კონსოლიდაციას მართლმსა-
ჯულების სექტორში თანასწორობის ხელშეწყობისა და დისკრიმინაციასთან 
ბრძოლისათვის. ამ პოლიტიკის დოკუმენტი მთავრობის ვალდებულებას გამო-
ხატავს გენდერული თანასწორობის მიმართ და საუკეთესო შემთხვევაში მასში 
ასახულია ამ კუთხით სიტუაციის გაუმჯობესებისთვის საჭირო კონკრეტული ნა-
ბიჯები. გენდერის ინტეგრაციის/გენდერული თანასწორობის პოლიტიკის შე-
დეგად შესაძლებელია ბიძგი მიეცეს გენდერულ საკითხებზე სამსახურების ან 
დეპარტამენტების შექმნას (იხ. ქვეთავი 4.7) გენდერული პოლიტიკის დოკუმენტები 
და პროტოკოლები, ასევე, შეიძლება სასამართლოებისთვისაც შემუშავდეს.** 
 
პოლიტიკისა და დისკრიმინაციისგან დამცავი პროცედურების სრული და ეფექ -
ტური განხორციელებისთვის, საჭიროა რეგულარული კომუნიკაცია და ტრე-
ნინგები, მონიტორინგი და ანგარიშგება, ასევე, შესაბამისი ზომების მიღება 
ქმედებების არაეფექტურად განხორციელების შემთხვევაში (იხ. ქვეთავი 4.9 - 
მართლმსაჯულების სექტორის პროფესიონალთა ტრენინგი და შესაძლებლობების 
სხვაგვარი გაძლიერება და ქვეთავი 4.13 - მართლმსაჯულების სექტორის გენ-
დერულად მგრძნობიარე შიდა და გარე ზედამხედველობის გაძლიერება).

4.7 გენდერზე ორიენტირებული ორგანიზაციული 
სტრუქტურების შექმნა და გაძლიერება
გენდერზე ორიენტირებულ ორგანიზაციულ სტრუქტურებს – გენდერის გან ყო-
ფილებებს, სამუშაო ჯგუფებს, პუნქტებს, დეპარტამენტებსა და დანაყოფებს – მარ-
თლმსაჯულების სექტორის ფარგლებში, გენდერული თანასწორობის მიღწევისა 
და გენდერული საკითხების მიმართ მგრძნობელობის გაზრდისკენ მიმართული 
ძალისხმევის გაძლიერება შეუძლიათ. მართლმსაჯულების მქონე სამინისტროების 
სისტემაში გენდერის ასეთი განყოფილებების შექმნის არაერთი მაგალითია, 
რომელთაგან ზოგიერთი გენდერთან დაკავშირებული საკითხების ფართო სპექტრს 
ფარავს, ხოლო სხვები კონკრეტულ საკითხზე მუშაობენ. 2018 წელს გამბიის 
იუსტიციის სამინისტრომ სპეციალური განყოფილება შექმნა იმის გამოსაკვლევად, 
თუ რა უნდა გაკეთდეს გენდერული ნიშნით ძალადობასთან საბრძოლველად 
და მსხვერპლთა/გადარჩენილთა განსხვავებულ საჭიროებებზე უკეთესი რეაგი-
რებისთვის. მისი თანამშრომლების უმრავლესობა იუსტიციის სამინისტრომ 
გამოყო, ხოლო რამდენიმე - პოლიციის პროკურატურის განყოფილებამ, პოლიციის 
გენდერის დანაყოფებმა და ჯანდაცვის სამინისტრომ.7 სხვა ქვეყნებში, იუსტიციის 
სამინისტროებში მუდმივმოქმედი სტრუქტურები არსებობს, რომლებიც გენდერული 
თანასწორობის ხელშეწყობაზე არიან პასუხისმგებელნი. მაგალითად, ავღანეთში 
იუსტიციის სამინისტროს გენდერის დეპარტამენტი 2011 წელს შეიქმნა და მას 
გენდერული თანასწორობის ხელშეწყობა, სექტორში ქალთა წარმომადგენლობის 
გაზრდა, სექტორში ქალთა მხარდაჭერა და რეკრუტირებისა და კარიერული 
წინსვლისათვის თანაბარი შესაძლებლობების შექმნა ევალება.8 პალესტინაში 
იუსტიციის სამინისტროს გენდერული განყოფილება, სხვა ფუნქციებთან ერთად, 
კოორდინაციას უწევს გენდერულად სამართლიანი კანონმდებლობის კომიტეტის 
მუშაობას. ეს კომიტეტი სხვადასხვა სამინისტროსა და დაწესებულების იურიდიული 
მრჩევლებისაგან შედგება და კანონმდებლობის შემუშავება და კანონმდებლობის 
გენდერულ ჭრილში გაანალიზება ევალება.9 შეერთებულ შტატებში კი შეიქმნა 
გენდერის სამუშაო ჯგუფები სასამართლო დარბაზში გენდერული მიკერძოების 
შედეგების იდენტიფიცირებისა და შეფასების, აგრეთვე მისი ეფექტების შემსუ-
ბუქების მექანიზმების შემუშავების მიზნით.10 

* იხილეთ ჩანართი 
6, სხვადასხვა და 
არსებით საკითხებზე 
კონსულტაციების ჩატარება 
და რეალური სიტუაციის 
აღწერა 2. სათემო 
კონსულტაციები სიერა 
ლიონეში გირაოსა და 
სასჯელის რეგულირების 
რეფორმის საკითხებზე. 

** იხილეთ რეალური 
სიტუაციის აღწერა 6 - 
გენდერული თანასწორობის 
პროტოკოლები 
მაგისტრატებისა და 
მოსამართლეებისთვის 
კარიბის ზღვის აუზის 
კუნძულებზე. 

ამასთანავე, სიმართლის დამდგენი კომისიებისთვის წარმატებული პრაქტიკაა 
გენდერული განყოფილება, ან ქვეკომიტეტი, რომელიც შექმნილია გარდამავალი 
მართლმსაჯულების მექანიზმების მხარდასაჭერად, ქალთა მონაწილეობის ბარი-
ერებთან საბრძოლველად და გენდერული ნიშნით ძალადობისა და ადამიანის 
უფლებების დარღვევების ადეკვატურად გასათვალისწინებლად.11 2018 წელს 
მალის, ტუნისის, კოლუმბიისა და გამბიის სიმართლის დამდგენ კომისიებთან 
გენდერული განყოფილებები, ან ქვეკომიტეტები არსებობდა.

გარდა ამისა, გენდერული ქსელები, პორტფელები, ან პლატფორმები შეიძლება 
ეფექტიანი აღმოჩნდეს სასამართლო სიტემისა და სამართლის დარგში პრო ფე-
სიონალთა მონაწილეობის უზრუნველსაყოფად, ინოვაციური იდეების იდენტი-
ფიცირებასა და რეფორმის ძალისხმევის მხარდაჭერაში.

4.8 გენდერული ნიშნით ძალადობის საქმეებზე უფრო 
ეფექტიანად მუშაობა* 

მსხვერპლთა/გადარჩენილთა და მოწმეთა დაცვა
მსხვერპლთა/გადარჩენილთა და მოწმეთა დასაცავად უნდა არსებობდეს 
ეფექ ტიანი სპეციალური ღონისძიებები, განსაკუთრებით გენდერული ნიშნით 
ძალადობის საქმეებში. დაცვა უნდა მოიცავდეს უსაფრთხო საცხოვრისს, დრო-
ებით თავშესაფრებსა და დამცავ ორდერებს, ოჯახში მოძალადის დროებით 
განრიდებას შინამეურნეობიდან და შანტაჟის, ან მუქარისაგან დაცვას. ასეთი 
ღონისძიებებით პოლიცია ინფორმირებულია, რომ მსხვერპლს/გადარჩენილს, 
სამართალწარმოების დროს, შეიძლება, ზიანი მიადგეს. 

ფიზიკური უსაფრთხოების დაცვის უზრუნველყოფის გარდა, უნდა განხორციელდეს 
ღონისძიებები დაზარალებულთა განმეორებითი ტრავმირების თავიდან ასარი-
დებლად, რამაც შესაძლოა, სამართალწარმოების მიტოვების უფრო მაღალი 
მაჩვენებელი გამოიწვიოს. მნიშვნელოვანია, რომ გენდერული ნიშნით ძალადობის 
საქმეებზე მუშაობა ეფექტიანად და მგრძნობიარე ფორმით ხორციელდებოდეს, 
მსხვერპლზე/გადარჩენილზე ორიენტირებული მიდგომითა და ტრავმის გათვა-
ლისწინებით, რომელიც მსხვერპლის/გადარჩენილის საჭიროებებსა და სურვი-
ლებზე იქნება აქცენტირებული. ამაში იგულისხმება: 

� უსაფუძვლო გაჭიანურების თავიდან არიდება, თუმცა ხანმოკლე შესვენებები 
დასაშვებია მაშინ, როდესაც მსხვერპლი/გადარჩენილი აღელვებულია.

� მსხვერპლს/გადარჩენილს უფლება ეძლევა მთელი სასამართლო პროცესის 
განმავლობაში ჰყავდეს ისეთი თანმხლები პირი, როგორიც არის ოჯახის 
წევრი, მეგობარი, ან პროფესიონალი მხარდამჭერი.

� არ დაიშვება ისეთი გამოკითხვა, რომელიც დისკრიმინაციული, უსაფუძვლოდ 
შეუპოვარი, არარელევანტური (როგორიც არის პირის სექსუალური ისტორია, 
რომელიც საქმეს არ უკავშირდება), ან გენდერულ მიკერძოებას ეყრდნობა.

� ზომები მიიღება სასამართლოში და სასამართლო პროცესის მიმდინარეობისას 
მსხვერპლს/გადარჩენილსა და სავარაუდო მოძალადეს შორის პირდაპირი 
კონტაქტის მინიმუმამდე დასაყვანად და ყურადღებით სამართავად. ეს 
შეამცირებს მსხვერპლის/გადარჩენილის მღელვარებას და შეიძლება განხორ-
ციელდეს შემდეგნაირად: 
 ბრალდებულის მიერ მსხვერპლის/გადარჩენილის პირდაპირი დაკითხვის 

აკრძალვით;
 მსხვერპლისთვის/გადარჩენილისათვის უფლების მიცემით, ჩვენება 

ეკრანიდან, ან ვიდეოთვალის საშუალებით მისცეს.
� ზომები მიიღება მსხვერპლის/გადარჩენილის პირადი ცხოვრების ხელშეუ-

ხებლობის დასაცავად, სასამართლო პროცესზე მედიისა და საზოგადოე ბის 

* გენდერული ნიშნით 
ძალადობის საქმეებზე 
სათანადო რეაგირება, 
აგრეთვე, განხილულია 
ინსტრუმენტში #2 
„საპოლიციო საქმიანობა და 
გენდერი”.

დასწრების შეზღუდვის, ფსევდონიმების გამოყენებისა და სასამართლოს 
საჯა რო ჩანაწერებიდან მაიდენტიფიცირებელი ინფორმაციის ამოღების გზით. 

განსაკუთრებული ყურადღება გენდერული ნიშნით ძალადობის იმ მსხვერპლ/
გადარჩენილს უნდა დაეთმოს, რომელსაც დანაშაულის ჩადენაში წარედგინა 
ბრალი, გენდერული ნიშნით ძალადობის ზეგავლენისა და მათ მიერ თავდაცვის 
მიზნით მოქმედების შესახებ განცხადების სათანადოდ გათვალისწინებით. სამო-
ქალაქო, საოჯახო, ან ადმინისტრაციული სამართლის საქმეების მსგავსად, 
სასამართლოს ყველა შესაბამისი ინფორმაცია უნდა მიეწოდოს გენდერული ნიშნით 
ძალადობის შესახებ. მაგალითად, ქალის გადაწყვეტილებამ, რომ საკუთარი 
თავის ან/და თავისი შვილების შემდგომი ძალადობისგან დასაცავად სახლიდან 
წასვლა უარყოფით გავლენას არ იქონიებს ბავშვზე მეურვეობის სამოქალაქო 
სამართლებრივ საქმეებში.12 

სამართლებრივი საშუალებების შეფასებაა საჭირო იმის განსასაზღვრად, ითვა-
ლისწინებენ თუ არა ისინი მსხვერპლის/გადარჩენილის განსხვავებულ საჭი-
როებებსა და უფლებებს და ასევე თუ უზრუნველყოფენ სამედიცინო, ფსიქო-
ლოგიურ და სოციალურ მომსახურებაზე ხელმისაწვდომობას. 

ტრენინგი, მგრძნობელობის გაზრდა და მონიტორინგი
პოლიციის, პროკურორებისა და მოსამართლეებისთვის აუცილებელია ტრენინგი 
პოლიტიკისა და უნარების განვითარების შესახებ გენდერული მიკერძოებისა და 
დისკრიმინაციის მე-2.3 ქვეთავში განხილული ფორმების პრევენციისთვის. ასევე 
აუცილებელია მართლმსაჯულების სექტორის პროფესიონალების მხარდაჭერა 
ექსპერტული ცოდნის განვითარებაში გენდერული ნიშნით ძალადობის საქმეებზე 
სამუშაოდ. ტრენინგი დამატებით მე-4.9 ქვეთავშია განხილული.

გენდერული ნიშნით ძალადობის საქმეებზე მუშაობასა და გადაწყვეტაზე უნ-
და განხორციელდეს მონიტორინგი საქმეების შეწყვეტის, მსჯავრდებისა და 
დაკისრებული სასჯელების მაჩვენებელების ჩათვლით. მონიტორინგი უნდა 
განხორციელდეს მართლმსაჯულების სისტემის შიგნით და ექვემდებარებოდეს 
ფორმალური უწყებებისა და სამოქალაქო საზოგადოების წარმომადგენლების 
გარე შეფასებას. ზედამხედველობა დამატებით განხილულია მე-4.13 ქვეთავში.

მსხვერპლთა/გადარჩენილთა მომსახურებები 
გენდერული ნიშნით ძალადობის მსხვერპლის/გადარჩენილის მხარდასაჭერად 
სპეციალური ღონისძიებები უნდა განხორციელდეს. უფასო, 24 საათიან ცხელ 
ხაზებს შეუძლიათ კონსულტაციებისა და დახმარების გაწევა და სხვა ისეთ 
მომსახურებებში გადამისამართება, როგორიც არის ჯანდაცვა, საგანგებო თავშე-
საფარი და კვალიფიციური კონსულტაციები. იმის გათვალისწინებით, რომ ქალები 
და გოგოები გენდერული ნიშნით ძალადობის მსხვერპლთა/გადარჩენილთა 
მნიშვნელოვან უმრავლესობას წარმოადგენენ, უნდა არსებობდეს სპეციალიზებული 
მომსახურებები ძალადობის მსხვერპლი/გადარჩენილი ქალებისათვის. ამასთა-
ნავე, გასათვალისწინებელია სპეციალიზებული მომსახურებები მსხვერპლთა/
გადარჩენილთა სხვა ჯგუფებისთვის, მათ შორის, მომსახურებები კაცებისა და 
ბი ჭებისათვის, ან მრავალფეროვანი სექსუალური ორიენტაციისა და გენდე-
რული იდენტობის მქონე პირებისთვის.* ხელმისაწვდომი უნდა იყოს სათანადოდ 
მომზადებული თარჯიმნები და მთარგმნელები. აგრეთვე, ზომებია მისაღები 
მსხვერპლთა/გადარჩენილთა შვილების თავშესაფრებით, შესაბამისი დაწესებუ-
ლებებითა და მომსახურებებით სათანადოდ უზრუნველსაყოფად, რათა მსხვერ-
პლი/გადარჩენილი იძულებული არ გახდეს, არჩევანი მართლმსაჯულებაში მონა-
წილეობასა და საკუთარ შვილებზე ზრუნვას შორის გააკეთოს.

* უფრო დაწვრილებითი 
ინფორმაციისთვის 
კაცებისა და ბიჭებისათვის 
განკუთვნილი 
მომსახურებების შესახებ, 
იხილეთ DCAF (2014) 
Preventing and Responding 
to Sexual and Domestic 
Violence Against Men: A 
Guidance Note for Security 
Sector Institutions, 
Geneva: DCAF.

სპეციალიზებული დაწესებულებები და კოორდინაცია
მართლმსაჯულების იმ დაწესებულებებს, რომლებიც გენდერული ნიშნით ძა-
ლადობის საქმეებში არიან სპეციალიზებულნი, სათანადო რესურსებისა და 
მხარდაჭერის შემთხვევაში, უკეთ შეუძლიათ მსხვერპლთა/გადარჩენილთა განს-
ხვავებული საჭიროებების დაკმაყოფილება. ამგვარი დაწესებულებები გენდერული 
ნიშნით ძალადობის, ან სექსუალური ხასიათის დანაშაულის სპეციალიზებულ 
სასამართლოებსა და პროკურატურის ბიუროებს, მობილურ სასამართლოებსა 
და იურიდიულ კლინიკებს მოიცავს. მათი არსებობა იმის ნიშანია, რომ ასეთ და-
ნაშაულებს სახელმწიფო და მისი დაწესებულებები მეტად სერიოზულად ეკი დებიან. 
მაგალითად, სიერა ლეონეში „შაბათის სასამართლოებმა” გენდერული ნიშნით 
ძალადობის საკმაოდ დიდი რაოდენობით დაგროვილ საქმეთა გადაწყვეტას 
შეუწყვეს ხელი და მსხვერპლის/გადარჩენილის განსხვავებული საჭიროებების 
მიმართ მეტად მგრძობიარე გარემო შექმნეს. გარდა ამისა, სასამართლოებმა 
მნიშვნელოვანი ზეგავლენა მოახდინეს იმ დამოკიდებულებაზე, რომ გენდერული 
ნიშნით ძალადობა მიუღებელია და არ დაიშვება, რითაც ქალთა უფლებების 
დაცვაში შეიტანეს წვლილი და ხელი შეუწყვეს სამშვიდობო პროცესს.13 ასევე, 
მობილურ სასამართლოებს, იდეალურ შემთხვევაში იურიდიული დახმარების 
სამსახურების მხარდაჭერით, შეუძლიათ, გენდერული ნიშნით ძალადობის იმ 
მსხვერპლთა/გადარჩენილთა მართლმსაჯულებაზე ხელმისაწვდომობა, რომ-
ლებიც მოშორებით მდებარე რეგიონებში, ან სოფლად ცხოვრობენ, ან დიდ და-
სახლებებში გადაადგილება უჭირთ.14 სპეციალიზებული ორგანოები და გენდე-
რული განყოფილებები დამატებით მე-4.10 ქვეთავშია განხილული.* 

სპეციალიზებულ მომსახურებებს შეიძლება ისეთი ფორმალური მოწყობა ჰქონ-
დეთ, რომ ძირითადი მონაწილეები და მომსახურებები, მათ შორის მოსამარ-
თლეები, პროკურორები, პოლიცია და სოციალური მომსახურებები თავიანი 
მუშაობისა და გადაწყვეტილებების მიღების პროცესის კოორდინაციას ახერ-
ხებდნენ. „ერთი ფანჯრის პრინციპის ცენტრებს”, როგორიც არის ნიუ იორკის 
საოჯახო მართლმსაჯულების ცენტრები აშშ-ში, შესაბამისი მომსახურებების ერთი 
ადგილიდან მიწოდება შეუძლიათ. ეს შეიძლება იყოს სასამართლო ექსპერტიზა, 
იურიდიული კონსულტაცია, ჯანდაცვისა და ფსიქო-სოციალური მხარდაჭერის 
მომსახურება და ინფორმაციის მიწოდება თვითდახმარებისა და მხარდაჭერის 
სხვა ჯგუფების შესახებ. ამას მსხვერპლის/გადარჩენილის მიერ დახმარებისა და 
მართლმსაჯულების ძიება უფრო ეფექტიანი და ეფექტური შეუძლია გახადოს. 
როგორც წესი, მსხვერპლის/გადარჩენილის უსაფრთხოებისა და მკურნალობის, 
კონფიდენციალურობის, ან პოტენციური სტიგმის საკითხებს უფრო ეფექტიანად 
საგანგებო სტრუქტურები და მხარდაჭერა წყვეტს. სამხრეთ აფრიკაში თუთუ-
ზელას ზრუნვის ცენტებმა ხელი შეუწყვეს გაუპატიურებისათვის მსჯავრდების 
მაჩვენებლების 89 პროცენტამდე ზრდას, ეროვნულ საშუალო მაჩვენებელთან 
შედარებით, რომელიც 7 პროცენტს შეადგენს.15 

იქ, სადაც ფორმალური ღონისძიებები, ან „ერთი ფანჯრის პრინციპის“ ცენტრები 
არ არსებობს, ინტეგრირებული მომსახურებებისა და რეფერალური სისტემების 
ხელშეწყობა არის საჭირო. სამოქალაქო საზოგადოების ორგანიზაციები ხშირად 
ავსებენ ასეთ გარღვევას რეფერალურ მარშრუტებსა და მომსახურებებში.

4.9 მართლმსაჯულების სექტორის პროფესიონალთა 
ტრენინგი და სხვა შესაძლებლობების გაძლიერება** 
სასამართლო სისტემისა და სამართლის დარგის ყველა პროფესიონალისა 
და სასამართლოს ადამინისტრატორებისთვის უნდა შემუშავდეს გენდერული 
თანასწორობის შესახებ ტრენინგი, რომელიც ეროვნულ, რეგიონულ და საერ-
თაშორისო სამართალსა და სამართლებრივ ვალდებულებებს მოიცავს. ტრე-
ნინგი, მინიმუმ, დისკრიმინაციის დაუშვებლობის პრინციპს, ეთიკის, ადამიანის 

* იხილეთ აგრეთვე  მე-3 
სიტუაციური ანალიზი ერაყში 
გამოყენებული მიდგომების 
შესახებ გენდერული ნიშნით 
ძალადობის მსხვერპლთა/
გადარჩენილთა 
მართლმსაჯულებაზე 
ხელმისაწვდომობის 
გასაზრდელად. 

** უსაფრთხოებისა და 
მართლმსაჯულების 
სექტორში გენდერის 
საკითხებზე ეფექტიანი 
ტრენინგის პრაქტიკები 
უფრო დაწვრილებით 
განხილულია ინსტრუმენტში 
#1 “უსაფრთხოების 
სექტორის მართვა, 
უსაფრთხოების სექტორის 
რეფორმა და გენდერი”.

უფლებების, ქალთა უფლებების, გენდერული ნიშნით ძალადობის შემთხვევებზე 
სამართალწარმოების, ლგბტი ადამიანების უფლებების საკითხებს უნდა ფა-
რავ დეს და კიდევ იმას, თუ როგორ მოქმედებს „გენდერული მიკერძოება” 
მართლმსაჯულების სისტემაში ქალებსა და კაცებზე. ასევე, სპეციფიკური ტრე-
ნინგი უნდა მიეწოდოს გენდერული ნიშნით ძალადობის საქმეებში გამოძიების 
მეთოდებსა და მოთხოვნებზე იმ თანამშრომლებს, რომლებიც ამ ტიპის საქმეებზე 
მუშაობენ. 

მდგრად პროფესიულ ტრენინგში გენდერისა და გენდერული ნიშნით ძალადობის 
საკითხებზე უნდა არსებობდეს მუდმივი პრიორიტეტი და ინვესტიცია, რომელიც 
შეიძლება მოსამართლეების ან პროკურორების ეროვნული გადამზადებისა და 
მსგავსმა დაწესებულებებმა განახორციელონ. იქ, სადაც ამგვარი უწყებები არ 
არის, ადვოკატთა ასოციაციებს, ან იურიდიულ გაერთიანებებს ისევე, როგორც 
შესაბამის სამინისტროებსა და სამოქალაქო საზოგადოების ორგანიზაციებს, 
ტრენინგის ინიციატივების განხორციელება, ან მხარდაჭერა შეუძლიათ. ამაში, 
შეიძლება, გარე ორგანიზაციებიც (როგორიცაა DCAF, UNODC, ევროპის საბჭო და 
ადვოკატთა ეროვნული ასოციაციები) მონაწილეობდნენ, რომლებიც პროფესიულ 
ტრენინგებს მიაწვდიან სასამართლო სისტემისა და სამართლებრივი დარგის 
პრაქტიკოსებს.

სასამართლო სისტემისა და სამართლის დარგის პროფესიონალები ამგვარ 
ტრე ნინგს მანამდე უნდა გადიოდნენ, ვიდრე მათ პრაქტიკული საქმიანობის უფ-
ლება მიენიჭებათ. ამდენად, პროფესიულმა, ტექნიკურმა და აკადემიურმა დაწე-
სებულებებმა სასწავლო გეგმებში გენდერული თანასწორობის საკითხები უნდა 
შეიტანონ. 

პროფესიულ ტრენინგში აუცილებელია აქცენტი ტრანსფორმაციულ განათლებაზე 
იმის აღიარებით გაკეთდეს, რომ იურიდიული პროფესიის წარმომადგენელთა 
უმრავლესობა კანონმდებლობას იცნობს, თუმცა, შესაძლოა, მას ისინი დისკრი-
მინაციული ფორმით იყენებდნენ. კონკრეტულად მართლმსაჯულების სექტორის 
პროფესიონალთა შემთხვევაში, გასათვალისწინებელია:

� ერთი რანგის პირთა ტრენინგს (და არა გარე ინსტრუქტორებზე დაყრდნობა, 
რომლებიც არ არიან სასამართლო ექსპერტები ან/და სხვა ქვეყნიდან არიან) 
შეუძლია ხელი შეუწყოს იმის უზრუნველყოფას, რომ ძირითადი გზავნილები 
მისაღებია და მათი გავრცელება გარე პროგრამის დასრულების შემდეგაც 
გაგრძელდება;

� გარე მომხსენებლებს შეიძლება მიეკუთვნებოდეს დანაშაულების, მათ 
შორის გენდერული ნიშნით ძალადობის მსხვერპლი/გადარჩენილი, რათა 
სასამართლო სისტემისა და სამართლის დარგის პროფესიონალებმა ცოდნა 
გაიღრმაონ იმ ზიანის შესახებ, რომელიც ამ ტიპის დანაშაულებს მოაქვს, 
მტკიცებულებებით დადასტურებული ფიზიკური ზიანისა და დანაშაულის 
კონტექსტის გარდა; 

� მენტორობა, სასწავლო ვიზიტები და ინსტრუქტაჟი შეიძლება ეფექტიანი იყოს.

შესაძლებლობები ისე უნდა გაძლიერდეს ფორმალური ტრენინგის მიღმა, რო-
გორიცაა სახელმძღვანელო მითითებები იმის შესახებ, თუ როგორ დამყარდეს 
ეფექტიანი სამუშაო ურთიერთობები მონაწილეებთან, განვითარდეს ქსელები და 
შედგეს კომუნიკაცია და ურთიერთობა მრავალფეროვან თემებთან. შესაძლოა, 
ტექნოლოგიური უნარების გაძლიერებაც გახდეს საჭირო (მაგალითად, ტექნო-
ლოგიების გამოყენებისას მოსარჩელეთა ანონიმურობის დაცვის მიზნით სენსიტიურ 
საქმეებში). 

ერთ-ერთი საერთაშორისო ინიციატივა, რომელიც ტრენინგში შეიძლება ინტეგ-
რირდეს, „ფემინისტურ გადაწყვეტილებათა პროექტია“ (Feminist Judgments 

Project). იგი გულისხმობს ფემინისტი იურისტების მიერ სასამართლო გადაწყვე-
ტილებების გადაწერას ფემინისტური პერსპექტივიდან, სხვადასხვა სახის მსჯე-
ლობის გამოყენებით, ან სხვადასხვა დასკვნებზე დაყრდნობით იმავე კანონ-
მდებლობის ჩარჩოში. პროექტი ხელს უწყობს იმის დემონსტრირებას, თუ რამდენად 
მოქმედებს მოსამართლის, ან ადვოკატის ხედვა კანონის აღსრულებაზე.16

 
სასამართლო სისტემისა და სამართლის დარგის ის პროფესიონალები, რომლებიც, 
ხშირად, პრივილეგირებულ სოციალურ ფენებს მიეკუთვნებიან, შესაძლოა 
არ იცნობდნენ მარგინალიზებული ჯგუფების, მათ შორის ფიზიკური შეზღუდუ-
ლი შესაძლებლობების მქონე პირების გამოცდილებას. ბოსნია და ჰერცოგოვი-
ნაში არასამთავრობო ორგანიზაციამ „ატლანტიკური ინიციატივა“ (Atlantic 
Initiative) შეზ ღუდული შესაძლებლობების მქონე პირები სასამართლო სისტემის 
პროფესიონალთა ტრენინგზე მიიწვია, რამაც მათ ამ პირთა გამოცდილებები და 
გამოწვევების მართლმსაჯულებაზე ხელმისაწვდომობის კუთხით უკეთ გააზრების 
შესაძლებლობა მისცა. მაგალითად, ერთ-ერთ სამუშაო შეხვედრაზე უსინათლო 
ქალმა გენდერული ნიშნით ძალადობის მიმართ შეზღუდული შესაძლებლობების 
მქონე ქალთა მოწყვლადობაზე ისაუბრა, ხოლო სხვა შეხვედრაზე, მკვეთრად 
შეზღუდული შესაძლებლობების მქონე ბავშვის დედამ ის გამოწვევები აღწერა, 
რომლებსაც განქორწინებისა და ბავშვზე მეურვეობის შესახებ დავებში წააწყდა, 
სადაც სტანდარტული მიდგომები და მოსამართლეების მიერ ჩვეულებრივ 
დაკისრებული ალიმენტის მოცულობები შეზღუდული შესაძლებლობების მქონე 
ბავშვთა ოჯახებს არ შეესაბამება.

4.10 უფრო წარმომადგენლობითი და მგრძნობიარე 
მართლმსაჯულების სექტორის შექმნა
მართლმსაჯულების ისეთი სექტორის განსავითარებლად, რომელიც წარმომად-
გენლობითია ყველა იმ ადამიანისთვის, ვისაც ის ემსახურება, აუცილებელია 
ნებისმიერი იმ ბარიერის იდენტიფიკაცია და აღკვეთა, რომელიც თანაბარ 
შესაძლებლობებს ან თანაბარ მოპყრობას უშლის ხელს. ბარიერების შეფასება 
ანალიზითა და კვლევით შეიძლება, როგორც ეს 4.1 და 4.2 ქვეთავებშია განხი-
ლული.

მართლმსაჯულების სექტორში ქალთა (და სხვა არასათანადოდ წარმოდგენილი 
ჯგუფების), ან ქალთა გარკვეული ჯგუფების (როგორიცაა აბორიგენი, ან ეთნიკური 
უმცირესობების წარმომადგენელი ქალები) თანაბარი მონაწილეობის ბარიერების 
აღკვეთა ისეთ ღონისძიებებს მოითხოვს, როგორიც არის:

� ქალებისა და კაცების თანაბარი მონაწილეობისთვის სამიზნე ნიშნულების 
განსაზღვრა, რომელიც იდეალურ შემთხვევაში, 50/50-ს შეადგენს ისევე, 
როგორც ქალებისა და კაცების არასათანადოდ წარმოდგენილი კონკრეტული 
ჯგუფების მონაწილეობისთვის;

� ქალებისა და არასათანადოდ წარმოდგენილი ჯგუფების დაქირავების, შენარ-
ჩუნებისა და დაწინაურების ინიციატივები;

� სხვადასხვა მახასიათებლების მქონე ქალთა შიდა და გარე რეკრუტირების 
კამპანიები;

� ქალთა სტიპენდიები სამართლის სკოლებისა და იურიდიული განათლების 
სხვა დაწესებულებების, ან ტრენინგისთვის;

� ისეთი მასტიმულირებელი ინიციატივები, პოლიტიკა, ან პრაქტიკები, რომ-
ლებიც ხელს უწყობს მართლმსაჯულების სექტორის იმ პროფესიონალებს, 
რომლებიც ძირითადი ან ერთადერთი მზრუნველები არიან. ეს არის: მოქნილი 
სამუშაო დრო, დისტანციური მუშაობა და ბავშვზე ზრუნვის დაწესებულებები, 
ან, უბრალოდ, ისეთი პროფესიული კულტურა, რომელიც მათ ბავშვზე, ან 
მშო ბელზე ზრუნვას ითვალისწინებს შეხვედრების, სხდომების დანიშნვის, 
მივლინებებისა და სხვ. დროს;

· მართლმსაჯულების სექტორის პროფესიონალ ქალთა და ლგბტი ადამიანების 
გაერთიანებების ხელშეწყობა; 

� სექსისტური ინსტიტუციური კულტურის მოსამართლეებს, იურისტებსა და 
სასამართლოს ადმინისტრატორებს შორის გენდერული მიკერძოებისა და 
დისკრიმინაციის წინააღმდეგ მიმართული ყოვლისმომცველი ძალისხმევა, 
მათ შორის მონიტორინგის ეფექტიანი მექანიზმების შექმნა და მხარდაჭერა 
(იხ. მე-4.14 ქვეთავში ზედამხედველობის შესახებ)

� ქალთა დაწინაურების ხელშეწყობის ისეთი ინიციატივები, როგორიც არის 
ქალებისთვის პროფესიული განვითარებისა და ტრენინგის შესაძლებლობები, 
მენტორობის სქემები და თანასწორთა მხარდაჭერის მექანიზმები.

ზოგიერთ შემთხვევაში, ამგვარი ძალისხმევისთვის მნიშვნელოვანი ბიძგია ისე-
თი პოზიტიური ქმედება, როგორიც არის კვოტები/დროებითი ნორმები და 
რეზერვირებული ადგილები არასათანადოდ წარმოდგენილი ჯგუფებისთვის, 
სა კანონ მდებლო ორგანოსა და სასამართლო კორპუსში. მაგალითად, 2015 
წელს ავსტრალიის ვიქტორიის შტატში ქალებისთვის 50 პროცენტიანი კვოტა 
შემოიღეს სასამართლო კორპუსში. 2019 წლის მარტისთვის მოსამართლეებისა 
და მაგისტრატების 42 პროცენტი ქალი იყო, როდესაც ეს მაჩვენებელი კვოტების 
შემოღებისას 37 პროცენტს შეადგენდა.17 მიუხედავად იმისა, რომ მტკიცებულებების 
მნიშვნელოვანი ერთობლიობა გვიჩვენებს, რომ კვოტების ეფექტიანობა შესაძ-
ლებელია, ქალთა გაძლიერებისა და მონაწილეობის გაზრდისაკენ მიმართული 
ძალისხმევა კონტექსტზე უნდა იყოს მორგებული და ითვალისწინებდეს, თუ როგორ 
იმუშავებს კვოტები პოლიტიკური და მართლმსაჯულების სისტემის სხვა რგოლებ ში.18 
შესაძლებელია მსგავსი ინიციატივების, ან პოლიტიკის განხორციელება, რომელიც 
არაფორმალურ მექანიზმებში ქალთა გარკვეული წილის წარმომადგენლობას 
გაითვალისწინებს. მაგალითად, რუანდაში სამთავრობო პოლიტიკა ადგენს, რომ 
გაკაკას (gacaca) ტრიბუნალებში მოსამართლეთა ერთი მესამედი ქალი უნდა 
იყოს.19 ეკვადორში კონსტიტუცია აბორიგენი მართლმსაჯულების დაწესებულებებს 
ავალდებულებს, რომ ქალთა მონაწილეობა უზრუნველყონ და პატივი სცენ 
ადამიანის უფლებათა საერთაშორისო სტანდარტებს.20 

როგორც მტკიცებულებები გვიჩვენებს, მართლმსაჯულების სექტორის პროფესი-
ონალებს შორის ქალთა მაღალი წარმომადგენლობა მართლმსაჯულებაზე ხელ-
მისაწვდომობას ზრდის.21 თუმცა, არ უნდა ვივარაუდოთ, რომ მართლმსაჯულების 
სექტორში ქალებისთვის მხოლოდ შესაძლებლობების გაზრდა განაპირობებს აქ 
მეტი ქალის დასაქმებას. აუცილებელია იმ კულტურული, სტრუქტურული და სხვა 
დაბრკოლებების აღკვეთაც, რომლებიც ხელს უშლის დაქირავებას, შენარჩუნებასა 
და დაწინაურებას. უფრო მეტიც, არ უნდა ვივარაუდოთ, რომ მხოლოდ მეტი 
ქალის დაქირავება აუცილებლად გამოიწვევს მეტად გენდერულად მგრძნობიარე 
პოლიტიკისა და პრაქტიკების არსებობას: გენდერული მიკერ ძოება შეიძლება 
ქალებსაც ჰქონდეთ, ან არ ჰქონდეთ საკმარისი ცოდნა, მხარდაჭერის, ან ცვლი-
ლებებისთვის ბრძოლის სურვილი. მიუხედავად იმისა, რომ მართლმსაჯულების 
სექტორი ქალების განსხვავებული საჭიროებების მიმართ მეტად მგრძნობიარეა, 
ქალების მნიშვნელოვანი და ეფექტიანი წარმომადგენლობის უზრუნველსაყოფად, 
მთელი სისტემის მასშტაბით, აუცილებელია წინამდებარე ქვეთავში აღწერილი 
დამატებითი ღონისძიებების გატარება. 

4.11 მართლმსაჯულებაზე ხელმისაწვდომობის გაზრდა
წინამდებარე ინსტრუმენტში განხილული ყველა ღონისძიება ფართოდ არის 
მიმართული მართლმსაჯულებაზე ხელმისაწვდომობის ხელშეწყობისკენ. მართლ-
მსაჯულებაზე ხელმისაწვდომობის პერსპექტივიდან მუშაობისას, განსაკუთრებით 
მნიშვნელოვანია შემდეგი:
� ქალების, მარგინალიზებული კაცებისა და მრავალფეროვანი სექსუალური 

ორი ენ ტაციისა და გენდერული იდენტობისა და თვითგამოხატვის მქონე პი-

რე ბის სამართლებრივი გაძლიერება (დამატებით განხილულია მე-4.14 
ქვეთავში). 
 განათლება სამართლებრივი უფლებებისა და მათით სარგებლობის შესახებ. 

თემზე დაფუძნებული პარა-სამართლებრივი პროგრამები შეიძლება 
ადამიანების ინფორმირებისთვის გამოვიყენოთ იმის შესახებ, თუ რა არის 
მათი უფლებები, როგორ უნდა ისარგებლონ არსებული სამართლებრივი 
რესურსებით და როგორ მიმართონ მართლმსაჯულების სისტემას. უფასო, 
ან სუბსიდირებული ცხელი ხაზები იურიდიული კონსულტაციის მისაღებად 
ყველა ადგილობრივ ენაზე უნდა იყოს ხელმისაწვდომი. ქალებსა და 
მარგინალიზებულ ჯგუფებზე მეტი წვდომისთვის ინოვაციური მეთოდებისა 
და თანამედროვე ტექნოლოგიების გამოყენებაც შეიძლება.

 ქალების, მარგინალიზებული კაცების, მრავალფეროვანი სექსუალური 
ორიენტაციის და გენდერული იდენტობისა და გამოხატულების მქო ნე 
ადამიანებისა და სამოქალაქო საზოგადოების მონაწილეობის უზრუნ-
ველყოფა სამართლებრივ რეფორმასა და ზედამხედველობაში (იხ.მე-
4.13 ქვეთავში).

� სოციალურ-ეკონომიკური დაბრკოლებების აღკვეთა.
 იურიდიული დახმარების მიწოდება მათთვის, ვინც ადვოკატის მომსა-

ხურების საფასურს ვერ სწვდება.
 ტრანსპორტის უზრუნველყოფა, ან ტრანსპორტის, საცხოვრებლის, ბავშ-

ვზე ზრუნვისა და სხვა იმ საყოფაცხოვრებო ხარჯების დაფარვა, რომლებიც 
სასამართლოში პროცესუალური მოქმედებების დასწრებას სჭირდება.

 სასამართლო ბაჟის გაუქმების, ან შემცირების პროგრამები. ინდონეზიაში 
რელიგიური სასამართლოს ბაჟის გაუქმების პროგრამის სახელმწიფო 
დაფინანსების გაზრდამ 2008 წელს მნიშვნელოვანი წვლილი შეიტანა 
2007-2010წწ. პერიოდში რელიგიურ სასამართლოზე ადამიანების 14-
ჯერ გაზრდაში; შესაბამისად, ამან მნიშვნელოვნად გაზარდა ღარიბი 
ადამიანებისა და ქალების მართლმსაჯულებაზე ხელმისაწვდომობა.22 

� ინფრასტრუქტურაში ინვესტირება.
 უსაფრთხოების მოსაზრებებიდან გამომდინარე, როგორიც არის მოწმის 

დამცავი ეკრანები და განცალკევებული და უსაფრთხო სანიტარული 
პუნქტები (იხ. მე-4.8 ქვეთავში), ქალები და გოგოები, ხშირად, თავს 
არიდებენ ისეთ ადგილებს, სადაც ქალებისა და კაცებისთვის საერთო 
ტუალეტებია მოწყობილი, ან პირადი ცხოვრების ხელშეუხებლობა და 
უსაფრთხოება უზრუნველყოფილი არ არის.

 სოფლად, ან მოშორებით მდებარე რეგიონებში მცხოვრები მოსახლე-
ობისთვის მართლმსაჯულებაზე ხელმისაწვდომობის უზრუნველყოფა, 
მაგალითად, მობილური სასამართლოების შექმნისა და მართლმსაჯულების 
სექტორის ასეთ ადგილას დასაქმებული პროფესიონალისათვის ტრან-
სპორ ტირებისა და განსახლების უზრუნველყოფის გზით.

 შეზღუდული შესაძლებლობების მქონე პირთათვის, მათ შორის უსი-
ნათ ლო, ან სმენა და მეტყველება დაქვეითებული ადამიანებისთვის 
მართლმსაჯულებაზე ხელმისაწვდომობის ხელშეწყობა, სასამართლო 
დარბაზების ფიზიკური ხელმისაწვდომობის უზრუნველყოფის გზით; ასევე, 
წერა-კითხვის უცოდინარი ან უსინათლო პირებისთვის მკითხველების, 
ხოლო ეთნიკური უმცირესობის ყველა შესაბამისი ჯგუფისათვის და 
ჟესტური ენის თარჯიმნების უზრუნველყოფა.

 ყველა სასამართლოში ბავშვზე ზრუნვის შესაძლებლობების უზრუნველ-
ყოფა.

� მართლმსაჯულების სისტემის მიმართ ნდობისა და რწმენის გამყარება. 
 წარმომადგენლობისა და ადამიანების საჭიროებების მიმართ მგრძნო-

ბელობის გაზრდისაკენ მიმართული ღონისძიებების საჯარო კომუნიკაცია 
(მართლმსაჯულების სისტემის, სამინისტროს, ან შესაბამის შემთხვევებში, 
თავად მართლმსაჯულების სექტორის პროფესიონალების მიერ), რამაც 
შესაძლოა დროთა განმავლობაში საზოგადოებრივი ნდობა და რწმენა 
გაზარდოს. 

მართლმსაჯულებაზე ხელმისაწვდომობის გასაზრდელად მუშაობისას, დისკრი-
მინაციისა და არახელსაყრელი მდგომარეობის გადამკვეთი (ინტერსექციური) 
ხასიათის გათვალისწინება მუდამ აუცილებელია. მაგალითად, მაშინ, როდესაც 
ქალებს, შესაძლოა, მართლმსაჯულებაზე შეზღუდულად მიუწვდებოდეთ ხელი, 
ეს შეზღუდვა უფრო მნიშვნელოვანი ეთნიკური უმცირესობის წარმომადგენელი 
ქალებისთვის იყოს. მართლმსაჯულებაზე ხელმისაწვდომობის უზრუნველყოფას 
განსაკუთრებული ყურადღება უნდა დაეთმოს არახელსაყრელ მდგომარეობაში 
მყოფი ქალებისა და გოგოების შემთხვევაშიც. აქ მოიაზრებიან ღარიბი ქალები, 
აგრეთვე, ისინი, ვინც ეთნიკური, ან რელიგიური უმცირესობების ჯგუფს, ლგბტის, 
იძულებით გადაადგილებულ პირებს, შეზღუდული შესაძლებლობების მქონეებს, 
წერა-კითხვის უცოდინრებს, ან მოცემულ ქვეყანაში სახელმწიფო ენის არმცოდნე 
პირთა წრეს მიეკუთვნებიან. 

4.12 არაფორმალური მართლმსაჯულების 
მიმწოდებლებთან ურთიერთობა
ბევრ საზოგადოებაში მოსახლეობის უმრავლესობა სამართლებრივი დავების 
გადასაწყვეტად არაფორმალური მართლმსაჯულების მიმწოდებლებს მიმართავს. 
ამდენად, აუცილებელია სტრატეგიულად და ეფექტიანად ურთიერთობა ამ 
მიმწოდებლებთან იმისათვის, რომ ქალებს, მოწყვლად კაცებსა და ლგბტი ადა-
მიანებს მართლმსაჯულებაზე მიუწვდეთ ხელი.23 ეს განსაკუთრებით აუცილებ-
ელია იქ, სადაც არაფორმალური მართლმსაჯულების მიმწოდებლები მამრობითი 
სქესით არიან დაკომპლექტებულნი. 

არაფორმალური მართლმსაჯულების მიმწოდებლების წახალისების გზები, რომ 
ადამიანის უფლებები გენდერის ნიშნით დაიცვან რაიმე დისკრიმინაციის გარეშე 
და გენდერული თანასწორობის უზრუნველსაყოფად, მოიცავს შემდეგს:

� მათი მგრძნობელობის გაზრდა იმ შემთხვევების მიმართ, როდესაც ადამიანის 
უფლებები ირღვევა, ხდება მათი ინფორმირება შედეგად მიყენებული ზიანისა 
და ამგვარი დარღვევებისგან დაცვის ვალდებულების შესახებ, საერთაშორისო 
სამართლის შესაბამისად;

� არაფორმალური მართლმსაჯულების ამ მექანიზმებში გენდერული ბალან-
სისთვის ადვოკატირება;

� თემების ცნობიერების ამაღლება ადამიანის უფლებების შესახებ და ამგვარად, 
მათი მოლოდინების გაზრდა, თემის მიერ მართული რეფორმის ძალისხმევის 
სტიმულირება;

� არაფორმალური მართლმსაჯულების მიმწოდებელ ერთეულებში ადვოკატების 
იდენტიფიცირება და მხარდაჭერა;

� ზედამხედველობის, ან ანგარიშვალდებულების მექანიზმების შექმნა და მხარ-
დაჭერა. 

არაფორმალური მართლმსაჯულების მიმწოდებლებთან ნებისმიერი ურთიერ-
თობისას უნდა გავითვალისწინოთ მათი ნორმატიული ჩარჩო, ძალაუფლების 
სტრუქტურები და ძირითად მოთამაშეთა პირადი ინტერესები. მნიშვნელოვანია, 
ასევე, რომ ეს ურთიერთობა იმის გაცნობიერებას ეყრდნობოდეს, თუ როგორ 
ურთიერთობენ მართლმსაჯულების მაძიებლები არაფორმალურ მიმწოდებლებთან, 
რა საჭიროებები აქვთ და რა გამოწვევებს აწყდებიან.24 

ბანგლადეშში, სათემო მართლმსაჯულების გენდერულად უფრო ინკლუზიური და 
მგრძნობიარე მექანიზმების (shalish) ხელშეწყობისკენ მიმართულმა ძალისხმევამ 
ქალებისთვის დავების შედეგების გასაუმჯობესებლად გვიჩვენა, რომ აუცილებე-
ლია გრძელვადიანი და მრავალგანზომილებიანი მიდგომა. მიუხედავად იმი-
სა, რომ ქალების ხელმისაწვდომობა და ზეგავლენა shalish-ში გარკვეულწი-
ლად შეზღუ დული რჩება, მაინც სახეზეა პროგრესი სამოქალაქო საზოგადოების 

გრძელვადიანი ჩართულობის შედეგად, ინსტიტუციურ და სამართლებრივ რე-
ფორმასთან ერთად. მაგალითად, ქალებთან, ან ბავშვებთან შემხებლობის 
მქონე საქმეებში ქალის დასწრება სავალდებულო გახდა. სამოქალაქო საზოგა-
დოების ორგანიზაციების წარმომადგენლები, განსაკუთრებით სოციალური 
მობილიზაციის განმახორციელებელი არასამთავრობო ორგანიზაცია Nagorik 
Uddyog, ქალთა ლიდერობის გასაძლიერებლად ათწლეულობის განმავლობაში 
მუშაობდა ტრენინგისა და ქსელების შექმნის გზით და shalish-ს ალტერნატიული 
არასამთავრობო ორგანიზაციის მხარდაჭერით, რომელშიც მედიაციას სწორედ 
ეს ქალები ახორციელებენ. ამან გადამწყვეტი მნიშვნელობა იქონია shalish -ში 
ქალთა მონაწილეობის თვალსაზრისით.25 

4.13 მართლმსაჯულების სექტორის გენდერულად 
მგრძნობიარე შიდა და გარე ზედამხედველობის 
გაძლიერება
ანგარიშვალდებულების გასაძლიერებლად და იმის უზრუნველსაყოფად, რომ 
მართლმსაჯულების სექტორი ხელს უწყობდეს გენდერულ თანასწორობასა 
და დისკრიმინაციის დაუშვებლობას, აუცილებელია ძლიერი, გენდერულად 
მგრძნობიარე ზედამხედველობის მექანიზმები. ისინი უნდა მოიცავდნენ როგორც 
შიდა ზედამხედველობის (როგორიც არის მონიტორინგი და დისციპლინური 
და გასაჩივრების მექანიზმები მართლმსაჯულების სექტორში), ისე გარე 
ზედამხედველობის მექანიზმებს (საპარლამენტო კომიტეტების, სამოქალაქო 
საზოგადოების წარმომადგენლების, მედიის, ომბუდსმენის აპარატებისა და სხვა 
მონაწილეთა საშუალებით).

შიდა ზედამხედველობა
შიდა ორგანიზაციული, ძლიერი და ეფექტიანი დისციპლინური პოლიტიკისა 
და პრო ცედურების (მათ შორის ქცევის კოდექსი მოსამართლეებისა და ადვო-
კატებისთვის) არსებობა აუცილებელია. ისინი უნდა მოიცავდეს სქესის, სექსუა-
ლური ორიენტაციის, ან გენდერული იდენტობის ნიშნით დისკრიმინაციისა და 
შევიწროების ამკრძალავ ნორმებს. ასევე, უნდა არსებობდეს სანდო პროცესები, 
რომლითაც იურიდიულ პროფესიაში და მოსამართლეებს შორის სექსისტური 
პრაქტიკების გასაჩივრება და გაუქმება მოხდება. ამგვარი პროცესები შეიძლება 
ისეთი მარეგულირებელი ორგანოების საშუალებით გასაჩივრების მექანიზმებს 
მოიცავდეს, როგორიც არის სასამართლო კომისიები, იურიდიული საზოგადოებები 
და ადვოკატთა ასოციაციები. სასამართლო კორპუსის წევრები და პრაქტიკოსი 
იურისტები სავალდებულო ტრენინგს უნდა გადიოდნენ ქცევის კოდექსებისა და 
იმის შესახებ, თუ როგორ დაიცვან ისინი. წევრობაზე დაფუძნებულ პროფესიულ 
ორგანოებს (მაგალითად, იურიდიული საზოგადოებები და ადვოკატთა ასო-
ციაციები) იმის უზრუნველყოფა შეუძლიათ, რომ ადვოკატებმა თავიანთი ვალ-
დებულებები დაიცვან და უწყვეტი პროფესიული განვითარება (ე.ი. ტრენინგი) 
გაიარონ, შედეგად კი თავიანთი პროფესიული ქცევის ვალდებულებები (მათ 
შორის ეთიკა) გააცნობიერონ. ამასთანავე, უნდა არსებობდეს დამოუკიდებელი 
უწყება, რომელიც მოსამართლეებისა და ადვოკატების ქცევას დაარეგულირებს 
და მათ წინააღმდეგ წარდგენილ საჩივრებს განიხილავს. ეს შეიძლება იყოს 
ცალკე კომისია, მაგალითად, სამართლებრივი მომსახურებების კომისია. ამ 
მარეგულირებელი ორგანოს სახეობა და კონკრეტული სახელწოდება სხვადასხვა 
ქვეყანასა და სამართლებრივ სისტემაში სხვადასხვაა. 

გასაჩივრების მექანიზმები ყველა სექსუალური ორიენტაციისა და გენდერული 
იდენტობისა და თვითგამოხატვის მქონე ქალებისა და კაცებისთვის უნდა იყოს 
ხელმისაწვდომი და საჩივრების განხილვაც და გამოძიებაც მგრძნობიარე მათი 
განსხვავებული საჭიროებების მიმართ. ამას ხელს შეუწყობს ამ ჯგუფებთან 
კონსულტაციით შემუშავებული პოლიტიკა და სამოქმედო ინსტრუქციები.

მოსამართლეების წინააღმდეგ საჩივრები ადვოკატების წინააღმდეგ წარდგე-
ნილი საჩივრებისაგან განსხვავებულად განიხილება და იშვიათია მრავალ 
სამართლებრივ სისტემაში. საჩივრები მოსამართლეების წინააღმდეგ შეიძლება 
სასამართლოს მიკერძოების საფუძვლით იყოს წარდგენილი: თუ პროცესის 
მხარეს ამგვარი მიკერძოების გონივრული ეჭვი აქვს, შეიძლება ეს საკმარისი 
საფუძველი გახდეს სასამართლო განხილვის, ან ზემდგომ სასამართლოში 
გასაჩივრებისთვის. ამგვარად, მოსამართლეებზე ზედამხედველობას გარე უწყება 
არ ახორციელებს, არამედ, როგორც წესი, იმავე სამართლებრივი სისტემის 
ზემდგომი სასამართლოები. ზოგიერთ სამართლებრივ სისტემაში მოსამართლეებს 
წევრობაზე დაფუძნებული ორგანოები აქვთ, რომელთაც სახელმძღვანელო 
მითითებების გაცემა შეუძლიათ, თუმცა დისციპლინური უფლებამოსილება არ 
გაჩნიათ.

იუსტიციის სამინისტრო, ან დეპარტამენტი, ან მსგავსი სახელმწიფო უწყება, 
მართლმსაჯულების განხორციელების ზედამხედველობაზეა პასუხისმგებელი. 
მართალია, იგი ასრულებს როლს სასამართლოების ზედამხედველობაში, მაგრამ 
შეზღუდულია სასამართლოს დამოუკიდებლობის პრინციპებით. 

გარე ზედამხედველობა
გარე ზედამხედველობას გადამწყვეტი როლი აქვს იმის უზრუნველყოფაში, 
რომ მართლმსაჯულების სექტორი სამართლიანი, თანასწორი და გამჭვირვალე 
ფორმით ფუნქციონირებდეს. ამაში მონაწილეთა ფართო სპექტრია ჩართული:

� სამოქალაქო საზოგადოების ორგანიზაციების წარმომადგენლებს (მათ შორის 
მედია, სამეცნიერო-კვლევითი კოლექტივები და საგანანმანათლებლო 
დაწესებულებები) დარღვევების გამოძიება და საზოგადოების ინფორმირება 
შეუძლიათ მართლმსაჯულების საკითხებზე, ასევე - ცნობიერების ამაღლება 
გენდერული თანასწორობისა და ადამიანის უფლებების შესახებ. მათ 
არსებითი მნიშვნელობა აქვთ ცვლილებისთვის ძალების მობილიზაციასა 
(მათ შორის, სამართლებრივი რეფორმა) და მსხვერპლთა/გადარჩენილთა 
მხარდაჭერისთვის (მაგალითად, იურიდიული დახმარებისა და ფსიქო-
სოციალური მომსახურებების მიწოდების გზით).* 

� ადამიანის უფლებათა ეროვნულ ინსტიტუტებს (მათ შორის ადამიანის უფლებების 
ეროვნული კომისიები, ომბუდსმენის ოფისები და თემატური კომისიები) 
ადამიანის უფლებათა დარღვევების გამოძიება და რეკომენდაციების გაწევა 
შეუძლიათ კანონმდებლობის დახვეწისა და მისი ისეთი ფორმით აღსრულების 
შესახებ, რომელიც უკეთ პასუხობს ქალების, მოწყვლადი კაცებისა და 
მრავალფეროვანი სექსუალური ორიენტაციისა და გენდერული იდენტობისა 
და თვითგამოხატვის მქონე ადამიანების განსხვავებულ საჭიროებებს.** 

� საპარლამენტო ზედამხედველობა, საპარლამენტო კომიტეტების საშუალებით, 
ხელს უწყობს იმის უზრუნველყოფას, რომ მართლმსაჯულების სექტორი 
სათანადოდ ფუნქციონირებდეს და პრობლემები გადაიჭრას.*** 

ზედამხედველობის ამ მონაწილეთა შესაძლებლობების გაძლიერებამ, ან მათმა 
შექმნამ იქ, სადაც ისინი არ არიან, შეიძლება, ხელი შეუწყოს მართლმსაჯულების 
დაწესებულებების ანგარიშვალდებულებას, მათ შორის გენდერულ პოლიტიკასა 
და პროგრამებთან შესაბამისობის უზრუნველყოფას (მაგალითად, გენდერული 
მიკერძოებისა და დისკრიმინაციის აღკვეთის შესახებ). შესაძლებლობების 
გაძ ლიერება შეიძლება მოიცავდეს ახალ რესურსებს, ახალ ვაკანსიებსა და 
ტრენინგებს; ასევე, ისეთი სამართლებრივი ჩარჩოს შექმნას, რომელიც კეთილ-
განწყობილია აქტიური სამოქალაქო საზოგადოების მიმართ და სასამართლო 
მომსახურების მიმწოდებლებსა და სამოქალაქო საზოგადოებრივ ორგანიზაციებს 
შორის ურთიერთობების გამყარებისადმი.

* სამოქალაქო 
საზოგადოების როლი 
უსაფრთხოებისა და 
მართლმსაჯულების 
სექტორის 
ზედამხედველობაში“ 
დაწვრილებით განხილულია 
DCAF, OSCE/ODIHR, 
UN-INSTRAW (2008) 
პრაქტიკული მითითებების 
კრებული # 9 

**ადამიანის უფლებათა 
კომისიებისა და 
ომბუდსმენის ინსტიტუტების 
შესახებ დაწვრილებითი 
ინფორმაციისთვის, 
იხილეთ DCAF/OSCE/
OSCE/ODIHR (2014) 
“გენდერის ინტეგრირება 
უსაფრთხოების სექტორის 
ზედამხედველობაში 
სახალხო დამცველის 
ინსტიტუტებისა და 
ადამიანის უფლებათა 
ეროვნული ინსტიტუტების 
მიერ ”, ჟენევა:: DCAF/
OSCE/OSCE/ODIHR. 

***დაწვრილებითი 
ინფორმაციისთვის, 
თუ როგორ შეუძლიათ 
პარლამენტებს 
გენდერის ინტეგრირება 
უსაფრთხოების სექტორში, 
იხ. პრაქტიკული 
მითითებების კრებული 
#7 - „საპარლამენტო 
ზედამხედველობა 
უსაფრთხოების სექტორსა 
და გენდერზე”.

ადამიანის უფლებათა ეროვნული ინსტიტუტების, საპარლამენტო კომიტეტებისა 
და სამოქალაქო საზოგადოების წარმომადგენლებს შეუძლიათ შეისწავლონ 
სასამართლოს გადაწყვეტილებები და დაკისრებული სასჯელები ისეთ საქმეებში, 
რომ ლებშიც გენდერული ნიშნით ძალადობა ერთ-ერთ განზომილებად იკვეთება. 
მათ შეუძლიათ გააანალიზონ სქესის ნიშნით სეგრეგირებული მონაცემების სტატის-
ტიკა საქმისწარმოების შეწყვეტისა და მსჯავრდების მაჩვენებლების, სასჯელე-
ბის, აგრეთვე კადრების დაქირავებისა და შენარჩუნების შესახებ. საქმეებისა 
და გადაწყვეტილებების შესწავლა პოტენციური მიკერძოების აღმოსაჩენად 
გამოდგება. ქალების დაკავება იურიდიულ და სასამართლო პროფესიებში, 
შეიძლება, შეედაროს, დავუშვათ, კაცების დაკავების მაჩვენებლებს და ისინი 
თანამდებობის, ასაკისა და ზრუნვის ვალდებულებების ჭრილში გაანალიზდეს. ამ 
მონაცემთა ანალიზი დროთა განმავლობაში ხელს შეუწობს მართლმსაჯულების 
სექტორის ანგარიშვალდებულებას გენდერულად მგრძნობიარე, დისკრიმინაციის 
დაუშვებლობისა და წარმომადგენლობითობის პრინციპების თვალსაზრისით. 
მაგალითად, ბოსნია და ჰერცოგოვინაში სასამართლო პროცესების მონიტორინგი 
და საქმეების რეგულარული და სისტემატური შეფასება ხდება იმის განსასაზღვრად, 
თუ რა ურთიერთქმედებაშია გენდერი კანონის აღსრულებასთან (იხ. სიტუაციური 
მე-5 ანალიზი). 

ამასთანავე, არაფორმალური მართლმსაჯულების მიმწოდებლებზე ზედამხედ-
ველობა მნიშვნელოვანია ადამიანის უფლებებისა და გენდერული თანასწორობის 
პრინციპების დაცვის უზრუნველსაყოფად - თუკი ვაღიარებთ, რომ მონაცემთა 
ნაკლებობამ და ლოჯისტიკურმა სირთულეებმა მონიტორინგი და შესაბამისობის 
შეფასება შეიძლება, გაართულოს.

უფრო ფართოდ, ფორმალური მონიტორინგისა და შეფასების პროგრამები 
თან უნდა სდევდეს ყველა პროგრამას, გეგმასა და პოლიტიკას, რომელიც 
გენდერული თანასწორობის ხელშეწყობასა და დისკრიმინაციის დაუშვებლობის 
მიზანს ემსახურება. გარდა ამისა, უნდა არსებობდეს ინკლუზიური მიდგომა 
შეფასების კრიტერიუმების შემუშავების მიმართ. კრიტერიუმები უნდა მოიცავდეს 
საზოგადოებრივ დამოკიდებულებებს და თემის მრავალფეროვან წევრებთან 
უნდა განხორციელდეს კონსულტაციები მართლმსაჯულების სექტორთან მათი 
გამოცდილების შესახებ მონიტორინგისა და შეფასებების ინფორმირების მიზნით 
(იხ. ჩანართი #6). 

4.14 საზოგადოების გენდერულ ნორმებთან, 
სტერეოტიპებთან ბრძოლა და სამართლებრივი 
გაძლიერება
გენდერული თანასწორობის, ადამიანის უფლებებისა და მართლმსაჯულებაზე 
თანაბარი ხელმისაწვდომობის მნიშვნელობის, ასევე დისკრიმინაციის, უთანას-
წორობის, გენდერული ნიშნით ძალადობისა და სხვა გენდერულად მოტივირებული 
დანაშაულების (როგორიცაა ბავშვთა, ადრეული და იძულებით ქორწინება) 
მიერ გამოწვეული ზიანის შესახებ ცნობიერების ამაღლება ფორმალური და 
არაფორმალური მართლმსაჯულების დაწესებულებების მიღმა და თემის შიგნით 
უნდა მოხდეს. თუ საზოგადოებრივ გენდერულ ნორმებსა და სტერეოტიპებზე არ 
ვიმუშავეთ, ქალების დაქირავებისა და დაწინაურებისკენ მიმართული ძალისხმევა 
უშედეგო, ხოლო წარმომადგენლობითი სასამართლო კორპუსის შექმნა მეტად 
რთული იქნება. შეფერხდება, ასევე, გენდერული ნიშნით ძალადობისაგან ადა-
მიანების დაცვისა და მართლმსაჯულებაზე თანაბარი ხელმისაწვდომობის 
გაზრდისაკენ მიმართული ძალისხმევაც. საზოგადოებასთან ურთიერთობები და 
საინფორმაციო კამპანიები, რომლებიც გენდერთან დაკავშირებულ სტერეოტიპებსა 
და მიკერძოებებს ავლენენ და ეჭვქვეშ აყენებენ, დროთა განმავლობაში ხელს 
შეუწყობს ისეთი დამოკიდებულებების შეცვლას, როგორიცაა ძალადობის გა-

მარ  თლება „ნამდვილი კაცისა”, თუ „კარგი ცოლის” სახელით. ცნობიერების 
ამაღლება სამართლებრივი უფლებებისა და იმის შესახებ, თუ როგორ უნდა 
მოხდეს ამ უფლებების მოთხოვნა, არსებითია ქალთა და მარგინალიზებული 
ჯგუფების სამართლებრივი გაძლიერებისთვის. 

საზოგადოებრივი კამპანიების განხორციელება მრავალი ფორმით შეიძლება, მათ 
შორის ბილბორდების, სატელევიზიო რგოლების, ტელე და რადიო გადაცემების, 
სათემო ღონისძიებების, საჯარო შეხვედრების, სამუშაო შეხვედრების, ონლაინ 
სივრცეების, სასკოლო ვიზიტებისა და სხვ. მეშვეობით (იხ. მე-4.4 ქვეთავში). 
მაგალითად, ნეპალში ფართომასშტაბიანი საზოგადოებრივი კამპანიები ჩატარდა 
ცნობიერების ასამაღლებლად ქალთა უფლებებისა და მართლმსაჯულების 
სის ტემის შესახებ ქალების ინფორმირებისთვის. ინფორმაცია ტელევიზიის, 
რადიოსა და სოციალური მედიის საშუალებით გავრცელდა ისევე, როგორც 
სკოლებსა და საზოგადოებრივი თავშეყრის სხვა ადგილებში, რიგ თემებში, სა-
დაც მობილური დოკუმენტური შოუ გაიმართა. თემის წევრები, მათ შორის 
არასახელმწიფო მართლმსაჯულების მიმწოდებლები მართლმსაჯულების სისტემის 
დაწესებულებებში იყვნენ მოწვეული ვიზიტებზე, სისტემის დემისტიფიკაციისა და 
ურთიერთგაგების ჩამოყალიბების მიზნით.

ინტერნეტი ინფორმაციის გაზიარების სულ უფრო მეტად ეფექტიანი საშუალებაა, 
თუმცა სათანადოდ უნდა გავითვალისწინოთ ის, რომ არიან თემები, რომლებსაც 
ხელი არ მიუწვდებათ ინტერნეტზე, ან წერა-კითხვა არ იციან. ისიც ფაქტია, 
რომ ზოგიერთ თემში ქალები წერა-კითხვის უცოდინარ პირთა უმრავლესობას 
წარმოადგენენ, ან განათლებისა და ინფორმაციის ხელმისაწვდომობა სხვაგ-
ვარად აქვთ შეზღუდული. გარდა ამისა, გასათვალისწინებელია მედიის მიერ 
გავრცელებული დეზინფორმაცია, რომელმაც შეიძლება, ხელი შეუშალოს განათ-
ლებისა და სხვების მიმართ პატივისცემის გაზრდისაკენ მიმართულ ძალისხმევას. 

მიზნობრივი საგანმანათლებლო პროგრამები, კონსულტაციები, სამუშაო შეხ-
ვედ რები და საჯარო ღონისძიებები შეიძლება ცნობიერების ამაღლებისა და 
გაძლიერების მიზნებისთვის გამოვიყენოთ. ხშირად, ამგვარი ინიციატივები წი-
ნასწარ ნდობის დამყარებას მოითხოვს თემის ხელმძღვანელებთან და ლიდერებთან 
მათი მხარდაჭერის მოსაპოვებლად, რათა განზრახული გზავნილების მიწოდება 
შეძლოთ. 

სამართლებრივი გაძლიერება მოითხოვს იმასაც, რომ ქალები, მარგინალიზებული 
ჯგუფები და სხვები საკუთარ როლსა და შესაძლებლობებს იცნობდნენ ცვლილებებზე 
გავლენის მოხდენის თვალსაზრისით. ამ შემთხვევაშიც აუცილებელია ნდობის 
დამყარების ღონისძიებები, სპეციფიკური პროგრამები და შეხვედრის უსაფრთხო 
ადგილები.

საზოგადოებრივ ნორმებთან და სტერეოტიპებთან ბრძოლას სამოქალაქო საზო-
გადოებრივი ორგანიზაციების შესაძლებლობების გაძლიერებითაც შეიძლება 
შეეწყოს ხელი; ასევე, მართლმსაჯულების სექტორის დაწესებულებებსა და ქალთა 
უფლებებზე და გენდერული თანასწორობის საკითხებზე მომუშავე სამოქალაქო 
საზოგადოების წარმომადგენლებს შორის ურთიერთობების გაღრმავების გზით.

საზოგადოების იმ გენდერულ ნორმებსა და სტერეოტიპებთან ბრძოლას, რომ-
ლებიც ზიანს აყენებენ და აბრკოლებენ გენდერული თანასწორობის ხელშეწ-
ყობის ძალისხმევას, მნიშვნელოვანი წვლილის შეტანა შეუძლია უფრო 
წარმომადგენლობითი და მგრძნობიარე მართლმსაჯულების სექტორის შექმნაში. 
ეს ძალისხმევა დაუსჯელობის აღკვეთას, უსაფრთხოების გაძლიერებას, ქალ-
თა გაძლიერებასა და გენდერული თანასწორობის მიღწევას ემსახურება. ერ-
თად აღებული, ისეთი მართლმსაჯულების სექტორი, რომელიც ხელს უწყობს 
გენდერულ თანასწორობასა და დისკრიმინაციის დაუშვებლობას, ტრანსფორ-

მაციულ ცვლილებებს იწვევს საზოგადოებაში უფრო თანასწორი გენდერული 
ძალაუფლებრივი ურთიერთობების, გაზრდილი უსაფრთხოებისა და მართლ-
მსაჯულების თანაბარი ხელმისაწვდომობისთვის.

1. იხილეთ  R. Haines and T. O’Neil (2018) „Putting gender in political economy analysis: Why it matters 
and how to do it”, სახელმძღვანელო მითითებები პრაქტიკოსებისთვის, ლონდონი: გენდერი და ქსელის 
ჩამოყალიბება თ. ჩოპრა და დ ისსერი (2012) „სამართლიანობისა და იურიდიული პლურალიზმის წვდომა 
მყიფე სახელმწიფოებში: საქმე ქალთა უფლებების შესახებ”, ჰააგას ჟურნალი კანონის უზენაესობა, 4(2), 
გვერდები. 337–358; თ. ო’ნილი (2016)T. „Using adaptive development to support feminist action”, 
ლონდონი: ODI. 

2. UN Women (2011) მსოფლიოს ქალთა პროგრესი 2011–2012: In Pursuit of Justice, ნიუ იურკი: გაერთიანებული 
ერები; UN Women - ქალები გაეროში, UNDP, UNODC, OHCHR (2018) A Practitioner’s Toolkit on Women’s 
Access to Justice Programming, პრაქტიკული მითითებების კრებული ქალებისთვის მართლმსაჯულების 
ხელმისაწვდომობის პროგრამის შესახებ, ნიუ იორკი, გაერთიანებული ერების ორგანიზაცია. 

3. იხილეთ ა. რაილი, ი. რაილი, და ლ. პოსტი (2017) A. Raile, E. Raile and L. Post (2017) „Guide to developing 
political will and public will”, წაშინგტონი, DC: მსოფილიო ბანკი. 

4. O’Neil, note 1 above. ო’ ნილი, შენიშვნა 1 ზემოთ
5. ავტორის პირადი კომუნიკაცია დონორი სააგენტოს წარმომადგენელთან ინდონეზიაში, 1 ნოემბერი, 2018 წ. 
6. UN Women ქალები გაეროში, შენიშვნა 2 ზემოთ;. 
7. M. Bah (2018) “Government launches sexual, gender-based violence unit”, Foroyaa, 29 November. 
8. Ministry of Justice, Afghanistan (2019) “Gender Department”, http://moj.gov.af/en/page/7943/7944/14103 

5. სიტუაციური ანალიზი

სიტუაციური ანალიზი 1: აკადემიური კვლევა „გამოსახულებაზე 
დაფუძნებული ძალადობის“ საკითხებზე სამართლებრივი 
რეფორმისადმი მხარდაჭერის მოსაპოვებლად (ავსტრალია)
შურისძიების პორნოგრაფიისა და „გამოსახულებაზე დაფუძნებული ძალადობის” 
შესახებ ავსტრალიაში მონაშის უნივერსიტეტისა და მელბურნის ტექნოლოგიის 
სამეფო ინსტიტუტის მიერ ჩატარებულმა კვლევამ მნიშვნელოვნად იმოქმე-
და სამართლებრივ რეფორმასა და საზოგადოებრივ ცნობიერებაზე როგორც 
ეროვნულ დონეზე, ისე მის მიღმა.1 ტერმინი „გამოსახულებაზე დაფუძნებული 
ძალადობა” კვლევითმა ჯგუფმა შეიმუშავა (და მას შემდეგ დაინერგა ეროვნულ 
კანონმდებლობასა და პოლიტიკაში) შემდეგი სამი ქმედების აღსაწერად: 

� შიშველი სხეულის ან/და სექსუალური შინაარსის გამოსახულებების შექმნა, ან 
გადაღება თანხმობის გარეშე;

� შიშველი სხეულის ან/და სექსუალური შინაარსის გამოსახულებების  გავრ-
ცელება, ან გაზიარება თანხმობის გარეშე; 

� შიშველი სხეულის ან/და სექსუალური შინაარსის გამოსახულებების გაზიარების 
მუქარა. 

გამოკითხვისა და ინტერვიუებისგან შემდგარმა კვლევამ გამოსახულებაზე დაფუძ-
ნებული ძალადობის მასშტაბი დაგვანახა. კვლევის მიხედვით, ავსტრალიაში 
ხუთიდან ერთი ადამიანი გამხდარა ამგვარი ძალადობის მსხვერპლი და ასეთი 
ძალადობა გამოიყენეს  როგორც იძულებისა და შევიწროების იარაღად.2  ამას-
თანავე, კვლევით დადგინდა, რომ გენდერი ძალადობის გავრცელების მნიშვნე
ლოვანი პრედიკატია გამოსახულებების თანხმობის გარეშე გავრცელების 
თვალსაზრისით: 18 წლის და  უფროსი ქალები (15 პროცენტი) ორჯერ უფრო 
მაღალი ალბათობით განიცდიან ასეთ ძალადობას, ვიდრე ამავე ასაკობრივი 
ჯგუფის კაცები (7 პროცენტი). ახალგაზრდა ქალები განსაკუთრებული რისკის 
წინაშე დგანან, რადგან ქალების 24 პროცენტს გამოუცდია გამოსახულებაზე 
დაფუძნებული ძალადობა, კაცების 16 პროცენტთან შედარებით. კვლევამ აჩვენა 
ისიც, რომ ქალებმა გამოსახულებაზე დაფუძნებული ძალადობის სამივე ფორმა 
გამოსცადეს ბევრად უფრო ზიანის მომტანი სახით და სტრესის უფრო მაღალი 
ხარისხის განცდით, როგორიც არის პოსტ-ტრავმული სტრესული აშლილობა 
და სუიციდური აზრები. ქალები აღწერდნენ, რომ თავს თითქმის სექსუალურ 
ძალადობა გადატანილად გრძნობდნენ და თითქოს შიშვლები იყვნენ ყველას 
დასანახად. გარდა ამისა, კვლევამ აჩვენა, რომ მიყენებული ზიანის შედეგად, 
მსხვერპლი/გადარჩენილი უფრო მეტად იკეტებოდა საკუთარ თავში, განიცდიდა 
პრობლემებს ურთიერთობებში, თავს ანებებდა სწავლას, ან ჩამორჩებოდა 
სწავლაში და იძულებული იყო, წასულიყო სამსახურიდან. მნიშვნელოვანია ის, 

ფოტო: ქალთა 
საერთაშორისო დღისადმი 
მიძღვნილი მარში, 2017 
წლის 5 მარტი, © Molly 
Adams (მოლი ადამსი)

რომ გარკვეული ჯგუფები თემში, მათ შორის ლგბტი ადამიანები, შეზღუდული შე-
საძლებლობების მქონე ქალები და აბორიგენი ავსტრალიელები უფრო მაღალი 
ალბათობით განიცდიდნენ გამოსახულებაზე დაფუძნებულ ძალადობას. 

ერთ-ერთი გახმაურებული საქმე, რომელმაც კანონმდებლობის არაადეკვატურობა 
გამოავლინა,  შიშველი პაციენტი ქალის ფოტოსურათი იყო, რომელიც მდედ რობითი 
სქესის ექთანმა მსხვერპლის/გადარჩენილის საავადმყოფოში ყოფნისას გადაიღო, 
როდესაც იგი ანესთეზიის ქვეშ ოპერაციას ელოდებოდა.  ეს სურათი შემდეგ  ექთნის 
კოლეგებს შორის გავრცელდა. იმ დროს (2013წ.) კანონში არაფერი ეწერა ისეთი, 
რაც მსხვერპლისთვის/გადარჩენილისთვის მართლმსაჯულებას უზრუნველყოფდა. 
ამ ზიანის შედეგად კი მსხვერპლმა/გადარჩენილმა სამსახური დაკარგა, რადგან  
ხშირად იყო ბიულეტენზე. ასევე,  პრობლემები განიცადა ურთიერთობებში, ჰქონ-
და  საავადმყოფოების შიში და  ტრავმის სხვა გამოხატულებები.3  

ავსტრალიელთა დაახლოებით 20%-ს გამოუცდია გამოსახულებაზე დაფუძნებული 
ძალადობა.*

თუ გამოსახულებაზე დაფუძნებული ძალადობა გამოგიცდიათ, მარტო არ ხართ. 
16-49 წლის ასაკის ერთიდან ხუთ ავსტრალიელს გამოსახულებაზე დაფუძნებული 
ძალადობა გამოუცდია. მიუხედავად იმისა, რომ 18-24 წლის ასაკის ქალები უფრო 
მაღალი ალბათობით განიცდიან მას, გამოსახულებაზე დაფუძნებული ძალადობა 
გავლენას ახდენს ადამიანებზე მათი ასაკის, რასის, რელიგიის, გენდერის, სექ-
სუალური ორიენტაციის, განათლების, ან საბანკო ანგარიშზე არსებული ბალან სის 
მიუხედავად.

ფოტო: ნ.ჰენრი, ა. 
პაუელი, ა. ფლინი, 
გენდერული ძალადობის 
კვლევითი ალიანსი, RMIT 
უნივერსიტეტი, გლობალური 
კვლევის ცენტრი და 
ციფრულიუსაფრთხოების 
კომისრის ოფისი

ზეგავლენა
გამოსახულებაზე დაფუძნებული ძალადობის შესახებ კვლევა  ავსტრალიაში სა-
კა ნონმდებლო ცვლილებების შესახებ რეკომენდაციების დასასაბუთებლად 
გამოიყენეს და პირდაპირი გავლენა იქონია საერთაშორისო დონეზე ინოვაციურ, 
ორ ახალ საკანონმდებლო აქტზე ინტიმურ გამოსახულებებზე დაფუძნებული 
ძალადობის შესახებ. ეს საკანონმდებლო აქტები გამოსახულებების გავრცელებას/
გავრცელების მუქარას მოიცავს, რაც კვლევის მიხედვით, განსაკუთრებით სა-
ზიანო აღმოჩნდა მსხვერპლისთვის/გადარჩენილისთვის: გამოკითხულთა 80-მა 
პროცენტმა განაცხადა, რომ  ფსიქოლოგიური სტრესი განიცადა გამოსახულებაზე 
დაფუძნებული ძალადობის ამ ფორმის გამო.  ეს იმას ნიშნავს, რომ გამოსახულების 
გავრცელება აუცილებელი არ არის,  მისი უბრალო არსებობაც კი, შესაძლოა, 
დანაშაული იყოს (მაგალითად, მოძალადემ ფოტოსურათები გადაუღო  მსხვერპლს/
გადარჩენილს მისი ცოდნის, ან თანხმობის გარეშე, როდესაც მას ეძინა, ან 
სექსუალური ურთიერთობის დროს და შემდეგ ამ სურათების გავრცელებით 
დაე მუქროს). ასეთ შემთხვევებში მოძალადეს შეიძლება ბრალი მაშინაც კი 
წარედგინოს, თუ იგი მოგვიანებით განაცხადებს, რომ გავრცელების განზრახვა არ 
ჰქონია, ან რომ სურათები არ არსებობს, ან წაშალა.  ეს საკანონმდებლო აქტები  

„ფოტოშოპით“ დამუშავებულ სურათებსაც ეხება და მსხვერპლის/გადარჩენილის 
დამუშავებული სურათების შექმნის, ან გავრცელების, ან მუქარის კრიმინალიზებას 
ახდენს. ავსტრალიის გარდა, ეს კვლევა გაერთიანებულ სამეფოში, სამხრეთ 
კორეაში, აშშ-ში და სხვა ქვეყნებშიც გაითვალისწინეს აღნიშნულ სფეროში საკა-
ნონმდებლო აქტების შემუშავებისას.

კვლევამ არა მხოლოდ პირდაპირი ზეგავლენა იქონია სამართლებრივ რე-
ფორმაზე, არამედ ხელი შეუწყო გამოსახულებაზე დაფუძნებული ძალადობის  
შესახებ ეროვნულ დონეზე და ქვეყნის გარეთ ცნობიერების ამაღლებასაც. 
ამან დადებითად იმოქმედა მსხვერპლებზე/გადარჩენილებზე, რადგან მათი 
გამოცდილებები ნათელი გზავნილით გაიზიარეს, რომ ძალადობა მათი ბრალი არ 
იყო და არ უნდა მომხდარიყო. იმ შესაძლებლობამ, რომ სხვა ადამიანებს აღარ 
მოუწევთ ამის გადატანა სამართლებრივი რეფორმისა და გაზრდილი ცნობიერების 
წყალობით, დადებითად იმოქმედა მსხვერპლებზე/გადარჩენილებზე. გარდა 
ამისა, ამ კვლევისა და მტკიცებულებებზე დაფუძნებული სხვა კვლევის შედეგად, 
Facebook-მა და სოციალური მედიის სხვა კომპანიებმა გარკვეული ზომები 
მიიღეს თავიანთი არსებული ინსტრუმენტებისა და პოლიტიკის შესაცვლელად, 
რათა დაეხვეწათ ბლოკირებისა და შეტყობინების მექანიზმები გამოსახულებაზე 
დაფუძნებული ძალადობის მსხვერპლთათვის/გადარჩენილთათვის. ამასთანავე, 
მკვლევარებმა ინფორმაცია მიაწოდეს პოლიციასა და  სასამართლო კორპუსის 
წევრებს მათი პრაქტიკის შესახებ.

მიღებული გამოცდილება 
� მედიის გამოყენება სამართლებრივი რეფორმის, ცნობიერების ამაღლებისა 

და დამოკიდებულებების ცვლილებებისთვის მხარდაჭერის მოსაპოვებლად 
(მაგალითად, მსხვერპლის დადანაშაულებისა და ზიანის მინიმიზირების აღ-
კვეთა).

� რეფორმის მიმართ გადამკვეთი ინტერსექციური მიდგომის გამოყენება იმის 
აღიარებით, რომ ქალები და მათ შორის განსაკუთრებით, მარგინალიზებული 
ჯგუფების წარმომადგენელი ქალები (როგორიცაა ლგბტი ადამიანები, 
შეზღუდული შესაძლებლობების მქონე ქალები, აბორიგენი ავსტრალიელები, 
ეთნიკური და რელიგიური უმცირესობები, ახალგაზრდები), შესაძლოა, არა-
პროპორციულად განიცდიდნენ ზიანსა და საფრთხეს.

� სამართლებრივი რეფორმის გადაუდებელი საჭიროების მიღმა ფოკუსირება, 
მათ შორის კულტურული და დამოკიდებულებების ცვლილებების საჭიროებაზე, 
რასაც შესაძლოა მეტი დრო დასჭირდეს, თუმცა გადამწყვეტი მნიშვნელობა 
აქვს ზიანთან ეფექტიანი ბრძოლისათვის; კულტურულ  ცვლილებებს შეიძ-
ლება ხელი შევუწყოთ ცნობიერების ამაღლებისა და საგანმანათლებლო 
პროგრამებით.

� ცნობიერების ამაღლების პროგრამები კანონმდებლობის შესახებ გამიზნული 
უნდა იყოს ყველა მონაწილისთვის, მათ შორის მსხვერპლთა, მოწმეთა, 
პოტენციურ მოძალადეთა, თვითმხილველთა, მართლმსაჯულების სექტორის 
დაწესებულებათა და მთლიანი საზოგადოებისთვის. ისინი მითითებებს უნდა 
იძლეოდნენ იმის შესახებ, თუ რას ამბობს კანონი, რა ზიანზეა ლაპარაკი 
და რა მხარდაჭერაა ხელმისაწვდომი; ასევე, მოიცავდეს გზავნილებს, რომ-
ლებიც აქცენტს მოძალადის დანაშაულებრივ ქმედებაზე აკეთებენ და არა 
მსხვერპლის ქმედებაზე.

� ცნობიერების ამაღლებისა და ტრენინგის პროგრამები სასამართლო კორ-
პუსისა და უფრო ფართოდ, სისხლის სამართლის მართლმსაჯულების 
სისტემისთვის, ცნობიერების ამაღლებს კომპონენტებს უნდა მოიცავდეს იმის 
შესახებ, რომ განცდილი ზიანი, მაღალი ალბათობით, ზიანის სერიის ნაწილია 
- ძალადობის განგრძობადი ციკლის, ან განცდილი ძალადობის შედეგი – და 
როგორ შეიძლება იმოქმედოს ამგვარმა ზიანმა მსხვერპლზე პირდაპირი, 
აშკარა ზიანის გარდა (მათ შორის მისი, როგორც მოწმის დამაჯერებლობაზე).

1. სიტუაციური ანალიზი, ძირითადად, ეფუძნება ინტერვიუს დოქტორ აშერ ფლითან, მონაშის უნივერსიტეტის 
უფროსი მკვლევარი. კვლევა დააფინანსა ავსტრალიის კრიმინოლოგიის კვლევითმა საბჭომ და კიბერ-
უსაფრთხოების კომისრის ოფისმა (ავსტრალიის მთავრობა). შემდგომი შედარებითი ანალიზი მიმდინარეობს 
ავსტრალიაში, ახალ ზელანდიასა და გაერთიანებულ სამეფოში, რასაც, ამჟამად, ფინანსურ მხარდაჭერას 
უწევს ავსტრალიის კვლევითი საბჭო და ოკლენდის, დარჰემისა და ბირმინგემის უნივერსიტეტები.

2. შერეული მეთოდების გამოყენებით ჩატარებული ეროვნული კვლევა, რომელიც ორი ეროვნული გამოკით-
ხვისაგან შედგება (n = 4,274 და n = 4,222) და ინტერვიუები 58 მონაწილესთან.

3. ს.სკოტი(2015)”მედდა სიდნეიდან, რომელმაც გადაიღო ნარკოზის ზემოქმედების ქვეშ მყოფი პაციენტის 
ფოტო და კვლავ აგრძელებს მუშაობას NSW-ში” ABC ახალი ამბები, 11 ივნისი   S. Scott (2015) “Sydney 
nurse who took explicit photo of patient under anaesthetic still practising in NSW”, ABC News, 11 
June, https://www.abc.net.au/news/2015-11-06/sydney-nurse-takes-explicit-photo-of-patient/6916174 
(ბოლოს ნანახია: 15 ოქტომბერი 2019). 

სიტუაციური ანალიზი  2: სათემო კონსულტაციები გირაოსა და 
სასჯელის დანიშვნის რეგულაციების რეფორმის შესახებ (სიერა 
ლეონე)
სიერა ლეონეში გენდერულად მგრძნობიარე გირაოსა და სასჯელის დანიშვნის 
ახალი რეგულაციები და სახელმძღვანელო მითითებები შემუშავდა, რომლებიც 
ახლა დამტკიცების პროცესშია.  გირაოს რეგულაციები და სასჯელის დანიშვნის 
რეგულაციები სავალდებულო 2018 წლის მაისში გახდა, როდესაც სასამართლოს 
საპროცედურო კომიტეტმა დაამტკიცა: გირაოს რეგულაციები კანონის შესაბამისად 
ინსტრუმენტად 2018 წლის აგვისტოში იქცა, როდესაც ისინი პარლამენტმა 
დაამტკიცა; თუმცა, 2019 წლის დასაწყისისთვის სასჯელის დანიშვნის რეგულაციები 
ელის სისხლის სამართლის საპროცესო აქტის ცვლილებების დამტკიცებას. ამ 
რეგულაციების შემუშავების პროცესს უზენაესი სასამრთლოს მოსამართლე და 
თავმჯდომარე ხელმძღვანელობდა, სამოქალაქო საზოგადოების ორგანიზაციების 
მონაწილეობით და გაეროს განვითარების პროგრამის (UNDP) მხარდაჭერით.

ცნობიერების ამაღლებისა და ახალ რეგულაციებსა და სახელმძღვანელო მი-
თითებებზე მოსაზრებების გაზიარების მიზნით, ეროვნული კონსულტაციები სიერა 
ლეონეში 2016 წელს 11 ადგილას ჩატარდა. თითოეულ ადგილას, შეხვედ-
რას 100–300 მონაწილე დაესწრო და რადიო გადაცემების სერია შემუშავდა.  
კონსულტაციების მიზანი  იმის დემონსტრირება იყო, რომ მართლმსაჯულებისა 
და მართლმსაჯულების სექტორის საკითხები დისკუსიისთვის ღიაა. მართლ-
მსაჯულების სისტემის ძირითადი მონაწილეები, მათ შორის უზენაესი სასამრთლოს 
მოსამართლე,  ამ საინფორმაციო კამპანიაში მონაწილეობდა და დისკუსიებს მარ-
თავდა ადამიანებთან, რაც უნიკალური ძალისხმევაა. 

კონსულტაციების დროს, საზოგადოების წარმომადგენლებმა შეშფოთება გამოთ-
ქვეს ორსული ქალების, მათ შორის კონკრეტული ქალების დაკავების შესახებ. 
ამ შეშფოთების გახმოვანებამ გირაოს იმ ახალი რეგულაციების დაწესება გა-
მოიწვია, რომელთა მიხედვით, სასამართლომ  პატიმრობის ალტერნატივები 
უნდა გაითვალისწინოს გირაოს შესახებ გადაწყვეტილების მიღებისას, როდესაც 
ბრალდებული ორსული ქალია, მეძუძური დედაა, ან ბავშვზე ძირითადი მზრუნველი 
(მამრობითი, ან მდედრობითი სქესის).  სასჯელის დანიშვნის რეგულაციების თა-
ნახ მად, ორსულ ქალებს, მეძუძურ დედებს, ან ბავშვზე ძირითად მზრუნველებს 
არ შეიძლება დაეკისროთ საპატიმრო სასჯელი გარდა იმ შემთხვევისა, თუ ჩადე-
ნილია მძიმე, ან ძალადობრივი დანაშაული, ან ბრალდებული რეციდივისტია.   
კონსულტაციების დროს განხილული, დაკავებული ორსული ქალების რამდენიმე 
ინდივიდუალური საქმე სწრაფად გადაისინჯა უფრო ხანგრძლივი რეფორმის 
პროცესის მიმდინარეობის პარალელურად. საზოგადოებისთვის საინტერესო სა-
კით ხებზე ამგვარი პასუხი საზოგადობის ნდობას  ზრდის რეფორმისა და მართ ლმ-
საჯულების სისტემის მიმართ,  მათ შორის ქალებსა და გოგოებს შორის.

ფოტო: სასამართლოს 
საზოგადოებასთან 
ურთიერთობების ოფიცერი 
მოზეს ლამინ კამარა, 
კენემას ოლქი - ოკადა 
(ველოსიპედისტი) 
პროფკავშირი, © Ministry 
of Political and Public 
Affairs of Sierra Leone; 
სიერა ლეონეს პოლიტიკურ 
და საზოგადოებრივ საქმეთა 
სამინისტრო.

მიღებული გამოცდილება
� გენდერის რეფორმის ძალისხმევის დასაწყისშივე გათვალისწინება. მიუხე-

დავად იმისა, რომ სენსიტიურია, არსებითი მნიშვნელობა აქვს, რომ გენდერული 
თანასწორობის ხელშეწყობისაკენ მიმართული ძალისხმევა და გენდერული 
პერსპექტივა რეფორმის პროცესებში დასაწყისიდანვე ინტეგრირდეს და 
ეს პროცესის დასასრულამდე გაგრძელდეს. რაც უფრო შორს გადაიდება 
გენდერული თანასწორობის საკითხების გათვალისწინება, მით უფრო და-
ბალია იმის ალბათობა, რომ იგი საერთოდ იქნება გათვალისწინებული და 
რომ ის ძალისხმევას შედეგი ექნება. პოლიტიკის შემუშავების, სტრუქტურების 
შექმნის, ან ცნობიერების ამაღლების ლოდინი გენდერის გათვალისწინებამდე,  
ძალიან დაგვიანებული იქნება.

� საზოგადოების ადრეულ ეტაპზე და სრულად ჩართვა. სამართლებრივ რეფორ-
მაში მოსახლეობის აზრის გათვალისწინება აუცილებელია. საზოგადოებამ 
უნდა მიიღოს მონაწილეობა და დაინახოს, რომ ცვლილებები ხდება. მაგა-
ლითად, როდესაც კონსულტაციებზე ადამიანებმა შეშფოთება გამოთქვეს 
ორსული ქალების დაკავების შესახებ სასამართლო კორპუსის დამსწრე 
წარმომადგენელთა მისამართით,  ეს საკითხი პრაქტიკაშიც დაუყოვნებლივ 
გა დაიჭრა  და რეგულაციების შემუშავებისასაც გაითვალისწინეს.

� მგრძნობელობის დემონსტრირება. მართლმსაჯულების სისტემის გარკვეული 
ელემენტების შესახებ გახმოვანებულ პრობლემებზე სწრაფმა და არსებითმა 



66 გენდერი და უსაფრთხოება - პრაქტიკული მითითებების კრებული

რეაგირებამ შეიძლება ხელი შეუწყოს სისტემისა და რეფორმის ძალისხმევის 
მიმართ ნდობისა და რწმენის ჩამოყალიბებას. 

� სპეციფიკურ კონტექსტზე მორგება. გადამწყვეტი მნიშვნელობა აქვს იმას, რომ 
მართლმსაჯულების ხელშეწყობისკენ მიმართული ძალისხმევა, ან  მართლ-
მსაჯულების სექტორის რეფორმა კონტექსტზეა მორგებული და  შესაბამისი 
ადამიანების განსხვავებულ საჭიროებებს პასუხობს. ამისათვის საჭიროა 
ფართომასშტაბიანი კონსულტაციები, ან საზოგადოების ფართო სპექტრის 
წვდომა მანამ, სანამ კანონის, ან მართლმსაჯულების სისტემის რეფორმა 
დაიწყება.  განსაკუთრებით მნიშვნელოვანია იმის უზრუნველყოფა, რომ მასში 
მონაწილეობდნენ მართლმსაჯულებაზე შეზღუდული ხელმისაწვდომობის ან/
და მართლმსაჯულებასთან კონკრეტული პრობლემების მქონე ადამიანები, 
განსაკუთრებით მარგინალიზებული ჯგუფების წარმომადგენელი და სოფლად 
და მოშორებით მცხოვრები ქალები. ამასთანავე, კონტექსტზე მორგება 
ნიშნავს, მაგალითად, წიგნიერების დაბალი დონის გათვალისწინებასაც  და 
იმის უზრუნველყოფას, რომ სახელმძღვანელო მითითებები და საინფორმაციო 
მასალები მარტივად გასაგები იყოს (რადგან  სიღარიბის გამო ბევრ ადა-
მიანს ადვოკატის მომსახურებაზე ხელი არ მიუწვდება და შესაბამისად, 
სახელმძღვანელო მითითებების შესახებ ინფორმაციის მიწოდებაა განსაკუთ-
რებით მნიშვნელოვანია). კონტექსტზე მორგება  ინსტიტუციურ და პოლიტიკურ 
პირობებზე ადაპტაციის შესაძლებლობასაც  გულისხმობს და ცვლილების 
ამბი ციების შესაბამის მორგებასაც,  ზიანის არ მიყენების პრინციპის დაცვის 
უზრუნ ველყოფით.

1. სიტუაციური ანალიზი ეფუძნება ინტერვიუს ლუიზა სიმონსენ აენთან, INL-ის პროექტის მენეჯერი, UNDP 
სიერა ლეონე (2018 წლის 4 ივლისი, Skype-ით). პროექტი განხორციელდა სიერა ლეონეს სასამართლო 
კორპუსისა და UNDP-ის თანამშრომლობით, აშშ-ის სახელმწიფო დეპარტამენტის ანტინარკოტიკული და 
სამართალდამცავ ორგანოებთან თანამშრომლობის ბიუროს დაფინანსებით. 

სიტუაციური ანალიზი 3: მართლმსაჯულებაზე ხელმისაწვდომობის 
გაზრდა  გენდერული ნიშნით ძალადობის მსხვერპლთათვის/
გადარჩენილთათვის (ერაყი) 
2012 წლიდან ერაყის ქურთისტანის რეგიონში, UNDP-ი ადგილობრივ არასამთავ-
რობო ორგანიზაციებთან და სხვა ორგანიზაციებთან ერთად, გენდერული ნიშ-
ნით ძალადობის, მათ შორის კონფლიქტთან დაკავშირებული სექსუალური ძა-
ლადობის იძულებით გადაადგილებულ მსხვერპლთათვის/გადარჩენილთათვის 
იურიდიული დახმარებისა და რეფერალური მომსახურებების მიწოდებას უჭერს 
მხარს. იძულებით გადაადგილებულ პირთა და ლტოლვილთა ძირითადი ბანაკების 
ტერიტორიაზე მდებარე იურიდიული დახმარების  ცენტრებში სოციალური მუშაკები 
და ადვოკატები მუშაობენ და ფსიქო-სოციალურ მხარდაჭერასა და იურიდიულ 
კონსულტაციებს უწევენ  ერთი ფანჯრის პრინციპით. გარდა ამისა, მათ შეუძლიათ 
პირდაპირ გადამისამართება სხვა ისეთ მომსახურებებში, როგორიცაა ჯანდაცვის 
მომსახურების მიმწოდებლები, საარსებო საშუალებების პროგრამები, ბავშვთა 
დაცვის ორგანიზაციები და ბანაკის ადმინისტრაცია. მობილური სამართლებრივი 
ჯგუფი იურიდიული კონსულტაციასა და მხარდაჭერას უწევს იძულებით გადაად-
გილებულ პირებსა და ლტოლვილებს ბანაკის მიღმაც. იურიდიული დახმარების 
ცენტრები გენდერული ნიშნით ძალადობის მსხვერპლ/გადარჩენილ ქალებსა და 
კაცებს ეხმარებიან, რაც ცენტრში ვიზიტთან დაკავშირებული სტიგმის პრევენციას 
უწყობს ხელს.

ამ მომსახურებებთან ერთად, 2017 წლიდან ცნობიერების ამაღლების ასობით 
ღონისძიება ჩატარდა ბანაკების შიგნით და გარეთ. ეს ღონისძიებები ხაზს უსვამ-
დნენ ისეთ საკითხებს, როგორიცაა გენდერული ნიშნით ძალადობა, კონფლიქტთან 
დაკავშირებული სექსუალური ძალადობა და ბავშვთა ქორწინება (რას ნიშნავს, 
როგორ შეიძლება მისი პრევენცია და ვის უნდა დაუკავშირდნენ, თუ ვინმეს ამ 

საკითხთან დაკავშირებით დახმარება ესაჭიროება). ეს ღონისძიებები  მთლიანად 
თემისათვის არის გამიზნული და  არა მხოლოდ ქალებსა და გოგოებზე, რაც აუცი-
ლებელია იმისათვის, რომ ამგვარი ღონისძიებები წარმატებული იყოს დამო-
კიდებულებებსა და რწმენებზე  გავლენის მოსახდენად.

ფოტო: © UNDP Iraq/ 
Martins/2016. გაეროს 
განვითარების პროგრამა, 
ერაყი/მარტინსი/2016წ.

პროექტი, ამავე დროს, ქალთა მიმართ ძალადობის კუთხით დირექტორატის 
შესაძ ლებლობებსაც აძლიერებს მენტორობის, დაკვირვებისა და ტრენინგის გზით. 
ტრენინგი ჩაუტარდა დირექტორატის თანამშრომლებს, პარტნიორ არასამთავრობო 
ორგანიზაციებსა და ადამიანის უფლებათა დამოუკიდებელი საბჭოს  წევრებს 
გენდერული ნიშნით ძალადობის, კონფლიქტთან დაკავშირებული სექსუალური 
ძალადობის, ადამიანის უფლებების, იურიდიული დახმარების, საქმისწარმოების, 
ანგარიშგების, დოკუმენტირებისა და გამოძიების საკითხებზე.  სტანდარტული 
სამოქმედო პროცედურები დაინერგა იქ, სადაც ისინი მანამდე არ არსებობდა. 
პროექტმა უზრუნველყო, რომ ქალები მნიშვნელოვნად არიან წარმოდგენილი 
იმ სტრუქტურების თანამშრომლებს შორის, რომლებიც გენდერული ნიშნით 
ძალადობის მსხვერპლებს/გადარჩენილებს ეხმარებიან; დღეს დირექტორატის 
თანამშრომლებისა და პარტნიორი არასამთავრობო ორგანიზაციების კადრების 
უმრავლესობა ქალია. 

ზეგავლენა
� მართლმსაჯულებაზე ხელმისაწვდომობა გენდერული ნიშნით ძალადობის, მათ 

შორის კონფლიქტთან დაკავშირებული სექსუალური ძალადობის მსხვერპ
ლთათვის/გადარჩენილთათვის.  2017 წლის 1-ლ იანვარსა და 2018 წლის 31 
მარტამდე პერიოდში იურიდიული დახმარების ცენტრები 13,147 იძულებით 
გადაადგილებულ პირსა და ლტოლვილს მოემსახურა (10,668 ქალი და 2,479 
კაცი). მობილური ჯგუფი განსაკუთრებით ეფექტიანი  იმ ადამიანებისთვის 
მომსახურების მიწოდებისას იყო, ვისაც მგზავრობა არ შეეძლო, ან საკმარისი 
ფინანსური რესურსი არ ჰქონდა სხვაგვარად ესარგებლა მართლმსაჯულების 
მომსახურებებით. პროექტის ფარგლებში მიწოდებული ტრენინგისა და მენ-
ტო რობის შედეგად, ქალთა მიმართ ძალადობის დირექტორატი შეიქმნა, 
რომელიც გენდერული ნიშნით ძალადობის საქმეებს უფრო ეფექტიანად და 
მგრძნობიარე ფორმით უმკლავდება.

� ცნობიერების ამაღლება. ცნობიერების ამაღლების საქმიანობებმა იმ ტაბუ-
ების დამსხვრევას შეუწყო ხელი, რომლებიც  გენდერული ნიშნით ძალა-

დობას, კონფლიქტთან დაკავშირებულ სექსუალურ ძალადობასა და მსგავს 
საკითხებს უკავშირდება. თავად პროექტმა გაზარდა კონფლიქტთან დაკავში-
რებული სექსუალური ძალადობის საკითხის პოლიტიკური მნიშვნელობა, 
რის შედეგადაც 2006 წლის დეკემბერში კომუნიკე გაფორმდა ერაყის მთა-
ვრობასა და გაერთიანებული ერების ორგანიზაციას შორის კონფლიქტთან 
დაკავშირებულ სექსუალურ ძალადობასთან ბრძოლისა და მსხვერპლთა/გა-
დარჩენილთა მხარდაჭერის აუცილებლობის შესახებ.

� თანამშრომლობა მთავრობასა და სამოქალაქო საზოგადოებას შორის. პრო-
ექ ტმა არა მხოლოდ მართლმსაჯულებაზე ხელმისაწვდომობა გაზარდა და 
გენდერული ნიშნით ძალადობის მსხვერპლთათვის/გადარჩენილთათვის 
და ხ  მა რების გამწევ ეროვნულ ორგანიზაციებს შესაძლებლობების განვითა-
რებაში დაეხმარა, არამედ, ასევე, შექმნა პლატფორმა ქალთა მიმართ ძა-
ლადობის დირექტორატისთვის არასამთავრობო ორგანიზაციებთან თანამ-
შრომ ლობის მიზნით. თანამშრომლობის ძალისხმევის ხელშეწყობის გზით, 
მან მაქსიმალურად გაზარდა როგორც დირექტორატის, ისე არასამთავრობო 
ორგანიზაციების მიერ  მიწოდებული დახმარება მათთვის, ვისაც ის სჭირდებოდა 
და უზრუნველყო, რომ მსხვერპლთა/გადარჩენილთა მხარდაჭერა პროექტის 
დასრულების შემდეგაც შენარჩუნდება.

ფოტო: © UNDP Iraq/ 
Martins/2016. გაეროს 
განვითარების პროგრამა, 
ერაყი/მარტინსი/2016წ.

არსებული გამოწვევები
� გენდერული ნიშნით ძალადობისა და კონფლიქტთან დაკავშირებული სექსუ

ალური ძალადობის შესახებ ცნობიერების ნაკლებობა მოსამართლეებსა და 
სასამართლოს თანამშრომლებს შორის. მოსამართლეები და სასამართლო 
კორპუსის სხვა წევრები კონფლიქტთან დაკავშირებული სექსუალური ძალა-
დობისა და უფრო ფართოდ, გენდერული ნიშნით ძალადობის შესახებ ცოდნისა 
და სპეციალიზებული ექსპერტული ცოდნის ნაკლებობას განიცდიან ამგვარი 
საქმეების განსახილველად. სამომავლო პროექტებში მნიშვნელოვანია, 
რომ სასამართლო კორპუსის წევრებისთვის ინვესტიციები განხორციელდეს 

ტრენინგსა და ცნობიერების ამაღლებაში გენდერული ნიშნით ძალადობის 
საქმეების განხილვის საკითხებში და იმის უზრუნველსაყოფად, რომ ეს 
საქმეები სამართლიანად და სენსიტიურად განიხილებოდეს.

� საკმარისი ფინანსური მხარდაჭერის არარსებობა. გენდერული ნიშნით ძა-
ლადობისა და კონფლიქტთან დაკავშირებული სექსუალური ძალადობის 
პროექტების დაფინანსების მოქმედი ტრაექტორია მოკლევადიანი და ფრაგ-
მენტულია და ეს აფერხებს პრობლემების გადაჭრისა და მსხვერპლთა/
გადარჩენილთა დახმარებისაკენ მიმართულ ძალისხმევას.

� საკანონმდებლო ხარვეზები ერაყის სამართლებრივ სისტემაში. 2014 წლი-
დან ერაყში ისლამური სახელმწიფოს მიერ ჩადენილმა სისასტიკემ ახალი 
და პრობლემური სამართლებრივი საკითხები წარმოშვა, მათ შორის ის-
ლამური სახელმწიფოს მებრძოლთა შვილების სამართლებრივი სტატუსის 
რეგისტრაცია.  ამ ბავშვების დედები, ასობით ქალი, რომელთაც ისლამური 
სახელმწიფოს მებრძოლებზე ქორწინება აიძულეს, ვერ ახერხებენ თავიანთი 
შვილების რეგისტრაციას, ვინაიდან მათ ამისათვის მამის თანხმობას სთხოვენ.  
მამების ადგილსამყოფელი კი უცნობია, ან და ისინი გარდაცვლილად ითვლე-
ბიან. საკანონმდებლო ხარვეზები მართლმსაჯულების პროცესს აფერხებს 
კონფლიქტთან დაკავშირებული სექსუალური ძალადობის მსხვერპლთა/გა-
დარ ჩენილთა და მათი შვილებისათვის.

ფოტო: © UNDP Iraq/ 
Martins/2016. გაეროს 
განვითარების პროგრამა, 
ერაყი/მარტინსი/2016წ.

1. UNDP (2018) “Rule of Law Programme: Project summary”, კანონის უზენაესობის პროგრამა: პროექტის 
შეჯამება; ბაღდადი: გაეროს განვითარების პროგრამა, ერაყი  https://www.iq.undp.org/content/iraq/en/
home/operations/projects/democratic_governance/rule-of-law-programme.html (ბოლოს ნანახია 18 
ოქტომბერი 2019). 

სიტუაციური ანალიზი  4: საკანონმდებლო რეფორმა ოჯახში 
ძალადობის საკითხებზე (უკრაინა)
2018 წლის 7 იანვარს ოჯახში ძალადობის პრევენციისა და აღკვეთის შესახებ 
უკრაინაში ახალი კანონი ამოქმედდა.1 ეს იყო პირველი არსებითი ნაბიჯი, 
რომელიც უკრაინამ ოჯახში ძალადობის კრიმინალიზაციისთვის გადადგა, რომ-
ლის მასშტაბიც ქვეყანაში უზარმაზარია. ადამიანის უფლებათა დამცველები 
ვარაუდობენ, რომ უკრაინელი ქალების 60 პროცენტზე მეტი ოჯახში ძალადობის 
მსხვერპლია.2 ახალ კანონს შემდგომი სამართლებრივი რეფორმა უნდა მოჰ-
ყოლოდა, ქალთა მიმართ ძალადობისა და ოჯახში ძალადობის პრევენციისა და 

აღკვეთის შესახებ ევროპის საბჭოს კონვენციის (სტამბოლის კონვენცია) რატი-
ფიცირებისთვის მოსამზადებელი ეტაპის სახით.

ევროკავშირის მონიტორინგის მისიამ უკრაინაში (EUAM) პოლიციასა და პრო-
კურორებს ტრენინგი ჩაუტარა, მათთვის ოჯახში ძალადობის კანონის გაც ნობისა 
და მისი ეფექტიანი აღსრულებისთვის სათანადო ინტერპრეტაციის უზრუნ ველ-
ყოფის მიზნით. ტრენინგი სამოქალაქო საზოგადოების ორგანიზაციებისა და 
სოციალური მომსახურებების წარმომადგენელთა პრეზენტაციებს მოიცავდა 
რეალური სიტუაციური ანალიზით, რათა უკეთ წარმოჩენილიყო ოჯახში ძალა-
დობის პრობლემის ზეგავლენა და მასშტაბი. DCAF-ის მხარდაჭერით, EUAM უკრა-
ინა სასწავლო გეგმაზე მუშაობს პროკურატურის ეროვნული აკადემიისთვის და 
პროკურატურასთან სახელმძღვანელო მითითებების შესამუშავებლად თანამშ-
რომ ლობს მტკიცებულებების დოკუმენტირებისა და საპროკურორო ტექნიკების 
შესახებ.

მიღებული გამოცდილება 
� საწყისი ეტაპიდანვე სასამართლო კორპუსის ჩართვა მართლმსაჯულებაზე 

ხელმისაწვდომობის კუთხით ოჯახში ძალადობის მსხვერპლთა/გადარჩენილთა 
გამოწვევების შეფასების შემუშავებასა და განხორციელებაში. ეს მათ მოწო-
დებას ზრდის გაუმჯობესების ძალისხმევაში მონაწილეობისთვის.

� საწყისი ეტაპიდანვე სამოქალაქო საზოგადოების ჩართვა ტრენინგ პროგ-
რამების შემუშავებასა და განხორციელებაში, მათში ოჯახში ძალადობის მსხ-
ვერ პლის /გადარჩენილის პერსპექტივის ასახვის მიზნით.

� მედიის ჩართვა ოჯახში ძალადობის შესახებ ცნობიერების ამაღლებისთვის, 
მათ შორის იმაზე, რომ ასეთი ძალადობა მიუღებელია და რომ კონსულტაციები, 
მხარდაჭერა და ინფორმაცია ხელმისაწვდომია მათთვის, ვისაც ის სჭირდება, 
ან რისკის ქვეშაა. განსაკუთრებით მნიშვნელოვანია მსხვერპლთა/გადარ ჩე-
ნილთა ცნობიერების ამაღლება, რადგან ბევრი მათგანი ოჯახში ძალადობას 
დანაშაულად არ თვლის და არც ის იცის, სად და როგორ მიიღოს დახმარება.

1. სიტუაციური ანალიზი ეფუძნება ინტერვიუს ვერონიკა კრისტკოვასთან,  EUAM უკრაინის საკანონმდებლო 
რეფორმის უფროსი მრჩეველი.

2. EUAM უკრაინა (2018) “EUAM ტრენინგის სახელმძღვანელო პოლიციისთვის კანონის აღსრულება ოჯახში 
ძალადობის წინააღმდეგ ბრძოლისთვის”, www.euam-ukraine.eu/news/euam-training-guides-police-in-
enforcing-law-on-combating-domestic-violence (ბოლოს ნანახია: 15 ოქტომბერი 2019).

სიტუაციური ანალიზი 5: გენდერი და მართლმსაჯულების რეფორმა 
(ბოსნია და ჰერცოგოვინა)
ბოსნია და ჰერცოგოვინაში გენდერისა და მართლმსაჯულების ყოვლისმომცველი 
რეფორმა 2013 წლიდან მიმდინარეობს და მისი მიზანი სასამართლოს პერსო-
ნალის შესაძლებლობების გაძლიერება არის თავიანთ პროცედურებსა და 
პრაქტიკებში; ასევე,  გენდერული ცნობიერების ინტეგრირება, ოჯახში ძალადობისა 
და გენდერული ნიშნით ძალადობის საქმეებზე სასამართლოს რეაგირების 
გასაუმჯობესებლად და სასამართლო კორპუსში გენდერული მიკერძოების არსე-
ბობის უკეთ გასაცნობიერებლად.1 ამის მიღწევა შესაძლებელი გახდა ბოსნია და 
ჰერცოგოვინა ქალ მოსამართლეთა ასოციაციის, ადგილობრივი არასამთავრობო 
ორგანიზაციის „ატლანტიკური ინიციატივა“ და DCAF-ს ერთობლივი პროექტის 
საშუალებით, რომელიც მართლმსაჯულების სისტემის შესაძლებლობების გაძლი-
ერებას ისახავს მიზნად არადისკრიმინაციული მომსახურებების მიწოდებაში და, 
ასევე, ქალთა როლის გაზრდას მართლმსაჯულების სექტორში, განსაკუთრებით 
- გადაწყვეტილების მიმღებ დონეებზე. 

სტრატეგიები 
პროექტის ძირითადი მიზნები კვლევის, სასამართლო სისტემის პროფესიო-
ნალ თათვის თანასწორთა ტრენინგის, მაღალი მოტივაციის მქონე, სათანადოდ 
გადამზადებული და ურთიერთმხარდამჭერი გენდერის ჩემპიონების გუნდის 
მხარდაჭერისა (მოსამართლეები და პროკურორები) და სახელმძღვანელო მასა-
ლების შემუშავების გზით იქნა მიღწეული. 

კვლევა
ყოვლისმომცველმა კვლევამ, რომელიც  გამოკითხვასა და ჩაღრმავებულ ინტერ-
ვიუებს მოიცავდა მოსამართლეებთან, ადვოკატებთან, პროკურორებთან და 
სასამართლოს პერსონალთან, გადამწყვეტი როლი შეასრულა მოსამართლეებისა 
და პროკურორების დასარწმუნებლად ამ სამუშაოს აუცილებლობაში.2  კვლევით 
დადგინდა, რომ გენდერულმა სტერეოტიპებმა შეიძლება გენდერული მიკერძოება 
გამოიწვიოს სასამართლო კორპუსში, რაც კოლეგიალურ ურთიერთობებზე, 
სასა მართლოს ატმოსფეროსა და სამართლებრივი გადაწყვეტილებების მიღე-
ბაზე მოქმედებს. როგორც წესი, მოსამართლეები და პროკურორები ინფორმი-
რებულნი არ იყვნენ სექსუალური და გენდერული ნიშნით შევიწროების (SGBH) 
შესახებ და ამ საკითხზე არც ტრენინგი ჰქონდათ გავლილი. აღმოჩნდა, რომ 
გენდერული მიკერძოება ზოგიერთ საქმეში განსაკუთრებულ გავლენას ახდენდა 
სამართლებრივი გადაწყვეტილებების მიღებაზე, მათ შორის ოჯახში ძალადობის, 
გაუპატიურებისა და ბავშვზე მეურვეობის საქმეებში. კვლევამ მოსამართლეებს 
უჩვენა, რომ გენდერულ მიკერძოებას ზეგავლენა შეუძლია  ურთიერთობებსა და 
შედეგებზე მაშინაც კი, როდესაც მათ მტკიცედ სწამთ, რომ  მკაცრად მიუკერ-
ძოებლად იყენებენ კანონს და პროფესიონალურად მოქმედებენ. 

ფოტო: © Atlantic 
Initiative; ატლანტიკური 
ინიციატივა

მოგვიანებით ჩატარებულმა თვისებრივმა კვლევამ ოჯახში ძალადობის მსხვერ-
პლთა/გადარჩენილთა გამოცდილებების შესახებ, დამოკიდებულებების ცვლი-
ლებასაც შეუწყო ხელი სასამართლო სისტემის პროფესიონალთა შორის.3  ამან 
ოჯახში ძალადობის დინამიკის სურათი და ის მყიფე პოზიცია წარმოაჩინა, რო-
მელშიც მსხვერპლი/გადარჩენილი ხშირად აღმოჩნდება ხოლმე. ასევე, აჩვენა, 
რომ სისხლის სამართლის მართლმსაჯულების სისტემის ორგანოები  ოჯახში 
სისტემატურ ძალადობას სისხლის სამართლის სერიოზულ დანაშაულად არ 
განიხილავდნენ და როგორ უქმნიდა ეს მსხვერპლს/გადარჩენილს და სხვებს 
მომეტებულ რისკს. კვლევა მართლაც გარდამტეხი აღმოჩნდა მოსამარ-
თლეებისთვის იმის დემონსტრირებით, თუ  როგორ გამოცდილებებს უკავშირ-
დება მათი გადაწყვეტილებები ოჯახში ძალადობის მსხვერპლთათვის/გადარ-
ჩენილთათვის.

ტრენინგი და გენდერის ჩემპიონთა კულტივირება
ტრენერთა ტრენინგი (ოჯახში ძალადობის, სექსუალური და გენდერული 
შევიწროების, გენდერული ნიშნით ძალადობისა და გენდერული მიკერძოების 
შესახებ) ინტერაქტიული იყო და გარკვეული დროის განმავლობაში მიმდინა-
რეობდა. ის რვა მოსამართლემ გაიარა ყოველი თვის ერთ შაბათ-კვირას, რვა 
თვის მანძილზე. ამან მათ ტრენინგის თითოეულ სესიას შორის რეფლექსიის 
საშუალება მისცა და  იმ ადამიანების კრიტიკული ჯგუფი შექმნა, რომელთაც 
საკუთარი პროფესიის (და საქმეების) კრიტიკა შეეძლოთ. სატრენინგო მასალები 
ერთობლივად შემუშავდა ბოსნია და ჰერცოგოვინას მოსამართლეებისა და სხვა 
მონაწილეების, მათ შორის მეცნიერებისა და სახელმწიფოს წარმომადგენელთა 
მიერ. ამ მიდგომამ მათი მხარდაჭერა მოიპოვა და უზრუნველყო, რომ სატრე-
ნინგო მასალები კონტექსტზე მორგებული  და გასაგები იყო მათთვის, ვისაც 
ტრენინგში უნდა მიეღო მონაწილეობა. ამ მიდგომამ, ასევე, შესაძლებელი გახადა 
მგრძნობელობის გაზრდა ადრეულ ეტაპზე ისეთი აბსტრაქტული, ან რთული 
ცნებების მიმართ, როგორიცაა „გენდერული მიკერძოება”. წარმატება მცირე 
მასშტაბიდან დაწყებამ განაპირობა ქალ მოსამართლეთა ასოციაციის მიერ 
განსაზღვრული საჭიროებებისა და ინტერესების შესაბამისად.

სახელმძღვანელო მასალები
პროექტი სასამართლო კორპუსისთვის  ძირითადი რესურსების შემუშავებას ითვა -
ლისწინებდა, მათ შორის სახელმძღვანელოს გენდერული მიკერძოებისა და სამარ-
თლის შესახებ.4 ოჯახში ძალადობის საკითხებზე პოლიტიკა, სახელმძღვანელო 
მითითებები და სხვა რესურსები სასამართლო კორპუსისთვის ერთობლივად 
შემუშავდა ბოსნია და ჰერცოგოვინას სასამართლო სისტემის პროფესიონალთა 
მიერ DCAF-სა და ატლანტიკური ინიციატივის მხარდაჭერით. 

2017 წლის აგვისტოდან ამ საქმიანობამ საოჯახო სამართალი, სასამართლოს 
რეაგირება გაუპატიურების საქმეებზე და ოჯახში ძალადობის საქმეთა კრიტიკული 
განხილვაც მოიცვა. ამავდროულად, ყურადღება კვლავაც ეთმობოდა კვლევასა 
და ტრენინგს ოჯახში ძალადობის, სექსუალური შევიწროებისა და გენდერული 
მიკერძოების საკითხებს. 2018 წლიდან ატლანტიკური ინიციატივა მხარს უჭერს 
მოსამართლეთა მცირე ჯგუფს, რომელმაც კრიტიკული ანალიზის ტრენინგი 
გაიარა ოჯახში ძალადობის შერჩეული საქმეების შესასწავლად. ამ ანალიზის 
საშუალებით, მოსამართლეები  პრობლემური საკითხების იდენტიფიცირებას 
ახდენენ, რომელთა შორისაა ოჯახში ძალადობის შესახებ ცნობიერების ნაკლებობა 
და კანონის გამოყენებასთან დაკავშირებული პრობლემები და ეს ზრდის მათი 
ანალიზის ზეგავლენას კოლეგებს შორის.

ფოტო: © Atlantic 
Initiative; ატლანტიკური 
ინიციატივა

ზეგავლენა
პროექტმა მნიშვნელოვან წარმატებას მიაღწია. 
� 2015 წელს სექსუალური და გენდერული ნიშნით შევიწროების შესახებ ყოვლის-

მომცველი პოლიტიკა შემუშავდა სასამართლო კორპუსისთვის და დამტკიცდა 
ბოსნია და ჰერცოგოვინას უმაღლესი სასამართლოსა და საპროკურორო 
საბჭოს მიერ. ამას მოჰყვა  სექსუალური და გენდერული ნიშნით შევიწროების 
საკითხებზე გადამზადებული მრჩევლების დანიშვნა მართლმსაჯულების 
მთელი სისტემის მასშტაბით.

� სექსუალური და გენდერული ნიშნით შევიწროების საკითხებზე ყველა მრჩე-
ველს ჩაუტარდა ტრენინგი და სხვა თანამშრომლებისთვისაც გაიმართა საო-
რიენტაციო სესიები სექსუალური და გენდერული ნიშნით შევიწროების საკით-
ხებზე.

� შემუშავდა ყოვლისმომცველი სასწავლო გეგმა გენდერული მიკერძოების 
სა კითხებზე და იურიდიული ფაკულტეტის სტუდენტებს პროფესორებმა და 
პრაქტიკოსებმა ჩაუტარეს მეცადინეობები, რასაც შედეგად მოჰყვა ფართო 
გამოყენების სახელმძღვანელოს შემუშავება, როგორ ეს ზემოთ უკვე აღნიშ-
ნეთ.

� განისაზღვრა გენდერის ჩემპიონები ბოსნია და ჰერცოგოვინას მასშტაბით 
სატრენინგო საქმიანობების შედეგად, რომლებიც გენდერულ მიკერძოებას, 
ოჯახში ძალადობასა და გენდერული ნიშნით ძალადობას ეხებოდა.

� სიღრმისეული კვლევის, უწყვეტი ტრენინგისა და ადვოკატირების შედეგად, 
სახელმძღვანელო მასალები და რესურსები ერთობლივად შემუშავდა ბოს-
ნია და ჰერცოგოვინაში მოღვაწე პრაქტიკოსი იურისტების, DCAF-ის და 
ატლანტიკური ინიციატივის მიერ, რის შედეგადაც ბოსნია და ჰერცოგოვინას 
მასშტაბით სასამართლოებმა იმ მიდგომების ადაპტირება მოახდინეს, რომლი-
თაც ისინი ოჯახში ძალადობისა და გენდერული ნიშნით ძალადობის საქმეებს 
განიხილავენ.5

 
მიღებული გამოცდილება
� რეფორმის პროგრამების წარმატებით განხორციელებას შეიძლება გენდერის 

ჩემპიონთა იდენტიფიკაციამ, განვითარებამ და მხარდაჭერამ შეუწყოს ხელი.  
სასამართლო სისტემის პროფესიონალთა (განსაკუთრებით მაღალი რანგის 
პროფესიონალთა) ტრენინგი თავიანთი კოლეგების გადასამზადებლად - და 
არა გარე ინსტრუქტორებზე დაყრდნობა - ეფექტიანი საშუალებაა ამგვარი 
ჩემპიონების შექმნისა და მხარდაჭერისთვის. კუთვნილების განცდას არსებითი 
მნიშვნელობა აქვს. მონაწილეები იდეებისა და პროგრამის კუთვნილებას 
განიცდიან რადგან თავად განსაზღვრავენ თუ რა უნდა გაკეთდეს და როგორ. 
ამგვარად, ტრენინგი უფრო ეფექტიანია და სასწავლო პროცესი  ახალ 
რეალობად/მიღებულ ცოდნად იქცევა მათთვის. 

� ხშირად, განგრძობადი და ინტერაქტიული ტრენინგი უფრო ეფექტიანია, ვიდრე 
მოკლევადიანი, მისი ინტენსივობის მიუხედავად და ვიდრე ტრადიციული 
სწავლება (ლექციები) აუდიტორიაში. ის  რეფლექსიის, აქტიური სწავლისა და 
უფრო სიღრმისეული გააზრების შესაძლებლობას იძლევა. ამ შემთხვევაში, 
რეზიდენციული კურსები უქმეებზე, ჯგუფურ მუშაობასა და დისკუსიაზე ძლიერი 
აქცენტით, განსაკუთრებით ეფექტიანი აღმოჩნდა.

� ეფექტიან ტრენინგს ხელს უწყობს ადგილობრივ მონაწილეთა ჩართულობაც 
(ე.ი. თავად დაწესებულებების) სატრენინგო მასალების შემუშავებაში. რაც 
უზრუნველყოფს კუთვნილების განცდასა და მასალის კონტექსტზე მორგებას. 

� ტრენინგი უნდა ავითარებდეს როგორც ცოდნას, ისე უნარებს. ბოსნია და 
ჰერცოგოვინაში, შინაარსობრივი ცოდნის გარდა (მაგალითად, იმის ცოდნა, 
რომ ოჯახში ძალადობას უფრო ფართო სურათი აქვს, ვიდრე მიყენებული 
დაზიანებებია), მოსამართლეები გადამზადდნენ იმაში, თუ როგორ გააკრი-
ტიკონ გადაწყვეტილებები ოჯახში ძალადობის საქმეებზე.

� გენდერულ მიკერძოებასთან ბრძოლა და დამოკიდებულებების ცვლილება 

მართლმსაჯულების სექტორის ფარგლებში მაშინ შეიძლება დაიწყოს, რო-
დესაც სასამართლო კორპუსის მომავალი წევრები ჯერ კიდევ სწავლობენ.

� მტკიცებულებებზე დაფუძნებული კვლევის ჩატარებამ, შეიძლება,  დაარწმუნოს 
ადამიანები გენდერულად მგრძნობიარე მიდგომის საჭიროებაში იქ, სადაც 
ნორმატიული არგუმენტები ეფექტიანი არ არის.

� ექსპერტ მომხსენებლებს, რომელთაც  ავტორიტეტულად საუბარი შეუძლიათ 
გარკვეულ საკითხებზე (როგორიცაა შეზღუდული შესაძლებლობების მქონე 
ქალი, რომელიც იმ გამოწვევებზე საუბრობს, რომლებსაც შეზღუდული შესაძ-
ლებლობების მქონე ქალები აწყდებიან მართლმსაჯულების სისტემასთან 
კონტაქტისას), სასამართლო სისტემის პროფესიონალთა ინფორმირების 
შესაძ ლებლობა აქვთ სხვადასხვა გამოწვევების შესახებ.

� არ არის აუცილებელი, რომ დიადი იდეები, ან დიდი პროექტები ასევე დი-
დი მასშტაბით დაიწყოს. ბოსნია და ჰერცოგოვინას გენდერი და მართლ-
მსაჯულების ეს პროექტი მოკრძალებული საწყისი კონტაქტით დაიწყო ქალ 
მოსამართლეთა ასოციაციასთან, რომელსაც „რაიმეს გაკეთება“ სურდა და 
ამისათვის რჩევა სჭირდებოდა. შემდეგ, ეს  სხვადასხვა დაწესებულებებთან 
ერთად ტრენინგზე მუშაობაში გადაიზარდა და დამატებითი ელემენტებიც 
განვითარდა ამ საქმიანობის მიმდინარე მონიტორინგისა და განვითარების 
შედეგად.

1. სიტუაციური ანალიზი ეფუძნება ინტერვიუს დოქტორ მაჯდა ჰალილოვიჩთან, ატლანტიკური ინიციატივის 
კვლევისა და პოლიტიკის განყოფილების უფროსი, სარაევო, ბოსნია და ჰერცოგოვინა, 2018 წლის 6 
ივლისი (Skype-ით). პროექტს მხარს უჭერს DCAF და ატლანტიკური ინიციატივა, ნორვეგიის საგარეო 
საქმეთა სამინისტროს ფინანსური მხარდაჭერითა და სასამართლო კორპუსის ხელმძღვანელობითა და 
მონაწილეობით (მათ შორის, ბოსნია და ჰერცოგოვინას ქალ მოსამართლეთა ასოციაცია, სამოსამართლო 
და საპროკურორო ტრენინგ ცენტრები ბოსნია და ჰერცოგოვინას ფედერაციასა და რესპუბლიკაში, ბოსნია 
და ჰერცოგოვინას უმაღლესი სამოსამართლო და საპროკურორო საბჭო და ბოსნია და ჰერცოგოვინას 
მოსამართლეები და პროკურორები).

2. M. Halilović and H. Huhtanen (2014) გენდერი და სასამართლო სისტემა: გენდერის გავლენა ბოსნია და 
ჰერცეგოვინის სასამართლო სისტემაზე, ჟენევა: DCAF M. Halilović and H. Huhtanen (2014) Gender and 
the Judiciary: The Implications of Gender within the Judiciary of Bosnia and Herzegovina, Geneva: DCAF.

3. M. Halilović (2015) გადარჩენილები საუბრობენ: განხილვა კრიმინალური მართლმსაჯულების სისტემის 
რეაგირებაზე ოჯახში ძალადობასთან დაკავშირებით, ჟენევა: DCAF M. Halilović (2015) Survivors Speak: 
Reflections on Criminal Justice System Responses to Domestic Violence in Bosnia and Herzegovina, 
Geneva: DCAF.

4. DCAF და ატლანტიკური ინიციატივა (2017) გენდერული მიკერძოება და კანონი: საკანონმდებლო ჩარჩო და 
პრაქტიკა ბოსნია და ჰერცოგოვინის მაგალითზე და მის ფარგლებს გარეთ, ჟენევა DCAF. DCAF and Atlantic 
Initiative (2017) Gender Bias and the Law: Legal Frameworks and Practice from Bosnia and Herzegovina 
and Beyond, Geneva: DCAF. 

5. N. Galic and H. Huhtanen (2014) სასამართლო კოლეგია: ოჯახში ძალადობის საქმის განხილვა ბოსნია 
და ჰერცოგოვინაში, ჟენევა: DCAF.N. Galic and H. Huhtanen (2014) Judicial Benchbook: Consideration of 
Domestic Violence Case Evaluation in Bosnia and Herzegovina, Geneva: DCAF. 

სიტუაციური ანალიზი 6: გენდერული თანასწორობის სამოქმედო 
ინსტრუქციები  მაგისტრატებისა და მოსამართლეებისთვის (კარიბები)
2017 წლის აპრილში ბარბადოსი კარიბის გაერთიანებაში (CARICOM) შემავალ 20 
ქვეყანას შორის გენდერული თანასწორობის სამოქმედო ინსტრუქციის პროექტი 
შემუშავდა  მაგისტრატებისა და მოსამართლეებისთვის. მომდევნო წელს, 2018 
წლის აგვისტოში, ტრინიდადი და ტობაგო კარიბის გაერთიანების პირველი 
ქვეყნები გახდნენ, რომლებმაც ამგვარი სამოქმედო ინსტრუქცია დაამტკიცეს. 
მოსალოდნელია, რომ მსგავსი სამოქმედო ინსტრუქციები გაიანაში, ბელიზსა და 
იამაიკაშიც დამტკიცდება.

ამ საქმიანობას კარიბის სასამართლოს მუშაკთა ასოციაცია ხელმძღვანელო ბდა 
სასამართლო რეფორმისა და ინსტიტუციური გაძლიერების პროგრამის (JURIST) 
ფარგლებში, რომელიც რეგიონულ სასამართლო კორპუსებს შორის პარ ტნიო-
რობას გულისხმობს, კარიბის მართლმსაჯულების სასამართლოსა და კა ნადის 
საგარეო საქმეთა, ვაჭრობისა და განვითარების დეპარტამენტის ხელმძღვა-

ნელობით. პროგრამა JURIST ამოცანა სასამართლოებისა და სასამართლო 
კორპუსის ეფექტიანობის გაზრდაა კარიბის რეგიონში საქმეების ეფექტიანად 
და სამართლიანად გადაწყვეტის მიზნით. ამ სამუშაოს მხარს უჭერს გაეროს 
ქალთა ორგანიზაცია, მართლმსაჯულებაზე ხელმისაწვდომობის გაზრდისაკენ 
და გენდერული ნიშნით ძალადობის საქმეებზე რეაგირების გაუმჯობესებისაკენ 
მიმართული ძალისხმევის სახით და ამგვარად - რეგიონის ქვეყნების მხარდა-
საჭერად მდგრადი განვითარების მიზნების მიღწევაში. 

კარიბის ქვეყნებში გენდერული თანასწორობის სამოქმედო ინსტრუქციების 
შემუშავებას იმის გაცნობიერებამ მისცა ბიძგი, რომ მიუხედავად  გენდერული 
ნიშნით ღია დისკრიმინაციისა, შესაძლოა, ეს სულაც არ იყოს ხშირი მოვლენა. 
გაუცნობიერებელი მიკერძოება ზეგავლენას ახდენს შედეგებზე მათთვის, ვინც 
სასამართლო კორპუსში მუშაობს, ან  შეხება აქვს მასთან. ამან შესაძლოა 
დააბრკოლოს სამართლიანი სასამართლოს, ან სასამართლოს თანამშრომელთა 
თანაბარი მოპყრობის უზრუნველყოფისაკენ მიმართული ძალისხმევა. 

ზეგავლენა
მიუხედავად იმისა, რომ ჯერ ადრეა ამ სამუშაოს შედეგების მიკუთვნება მათთვის, 
ვინც მართლმსაჯულების სექტორში მუშაობს, ან სხვაგვარი შეხება აქვს მასთან,  
მაინც სახეზეა გარკვეული პროგრესი.

პირველი ინსტანციის სასმართლოებში გენდერული თანასწორობის სამოქმედო 
ინსტრუქციები სასამართლო სისტემის პროფესიონალთა ყურადღებას იმაზე ამახ-
ვილებს, თუ როგორ შეიძლება გენდერულმა მიკერძოებამ გავლენა მოახდინოს 
შედეგებზე ქალების, კაცებისა და მრავალფეროვანი სექსუალური ორიენტაციისა 
და გენდერული იდენტობისა და თვითგამოხატვის მქონე ადამიანებისთვის. ამას-
თან, სამოქმედო ინსტრუქციები შესაძლო მიკერძოების ვარაუდებისა და ქცევების 
შესახებაც ახალისებენ რეფლექსიას. 

გენდერული თანასწორობის სამოქმედო ინსტრუქციები ადგენენ სტანდარტებს, 
რომლებიც სასამართლო სისტემის პროფესიონალებმა უნდა დაიცვან და სასა-
მართლო სისტემის პროფესიონალთა იმ უნარებითა და ცოდნით აღჭურვას ისახავს 
მიზნად, რომლებიც აუცილებელია საქმეების გენდერული მიკერძოების გარეშე 
განხილვისთვის. იმის მაგივრად, რომ სტერეოტიპებსა და უდავო ვარაუდებს 
ეფუძნებოდეს, სამოქმედო ინსტრუქციები სასამართლო სისტემის პროფესიონალებს 
ახალისებენ, მგრძნობიარენი  იყვნენ ნებისმიერი სექსუალური ორიენტაციისა 
და გენდერული იდენტობისა და თვითგამოხატვის ქალებისა და კაცების მიმართ 
და უკეთ მოახდინონ რეაგირება ისეთ სენსიტიურ საქმეებზე, როგორიც არის 
გენდერული ნიშნით ძალადობა, ტრეფიკინგი და ბავშვზე მეურვეობა. სამოქმედო 
ინსტრუქციების მიზანი გენდერული ანალიზის ჩასატარებლად, სასამართლო 
სისტემის პროფესიონალთა უნარების გაუმჯობესებაა, მართლმსაჯულებაზე 
თანაბარი ხელმისაწვდომობისა და ნებისმიერი სექსუალური ორიენტაციისა 
და გენდერული იდენტობისა და თვითგამოხატვის ქალებისა და კაცებისათვის 
თანაბარი შედეგების უზრუნველსაყოფად. სამოქმედო ინსტრუქციები, ასევე, 
გამიზ ნულია მოსამართლეთა ტრენინგის ინფორმირებისთვის.

ძირითადი მიზანი მართლმსაჯულების სისტემის ეფექტიანობისა და სასამართლო 
კორპუსისადმი საზოგადოებრივი ნდობისა და რწმენის გაზრდაა და ამგვარად, 
მართლმსაჯულების ხელშეწყობა და გენდერული თანასწორობის მიმართულებით 
პროგრესში წვლილის შეტანა.1 

1. გაეროს ქალთა ორგანიზაცია კარიბის ახალი ამბები (2017) LAC სამხრეთ-სამხრეთის თანამშრომლობას 
მივყავართ გენდერულ საკითხებზე კარიბის პირველ სასამართლო პროცესზე 13 აპრილი, https://caribbean.
unwomen.org/en/news-and-events/stories/2017/4/lac-southsouth-cooperation-leads-to-caribbean-first-
judicial-gender-protocol (accessed 15 October 2019). 





6. კითხვები ინსტიტუციური 
თვითშეფასებისთვის

ქვემოთ მოცემული შეკითხვები ინსტიტუციური თვითშეფასების შესახებ  საწყისი 
ეტაპისთვისაა განკუთვნილი, რათა შეფასდეს, თუ როგორ შეიძლება მართლმსა-
ჯულების სექტორმა გენდერულ თანასწორობას  შეუწყოს ხელი და უკეთესად განა-
ხორციელოს გენდერული პერსპექტივის ინტეგრირება. შეკითხვებში ხაზგასმულია 
იმ ტიპის მონაცემები, რომელთა შეგროვება და დამუშავებაც იქნება საჭირო. ასევე, 
მოცემულია ზოგიერთი  შესაძლო ღონისძიება პრაქტიკის გაუმჯობესებისთვის. 
წინამდებარე სია არ არის შეკითხვების სრული ჩამონათვალი და მათი შემუშავება 
და ადაპტირება კონტექსტის მიხედვით უნდა მოხდეს.*  

ფოტო: მსვლელობა ოჯახში 
ძალადობისა და ქალთა 
მიმართ ძალადობის 
აღმოფხვრის დღის 
აღსანიშნავად, ჩაგუანას, 
ტრინიდადი & ტობაგო, 
2008 წლის 19 ნოემბერი, 
© Center for Women’s 
Global Leadership; ქალთა 
გლობალური ლიდერობის 
ცენტრი.

* მართლმსაჯულების 
სისტემის გენდერული 
შეფასების შესახებ სხვა 
ძირითადი რესურსები 
მოიცავს UNODC (2010) 
“ გენდერი სისხლის 
სამართლის შეფასების 
ინსტრუმენტში”, ნიუ იორკი, 
გაერო; მ.ბასტიკი (2011) 
„გენდერის თვითშეფასების 
სახელმძღვანელო 
პოლიციის, შეიარაღებული 
ძალებისა და 
მართლმსაჯულების 
სექტორებისათვის“ Gender 
Self-Assessment Guide 
for the Police, Armed 
Forces and Justice Sector, 
Geneva: DCAF. 
იხ. აგრეთვე OSCE/
ODIHR (2019) „გენდერი, 
მრავალფეროვნება 
და მართლმსაჯულება: 
მიმოხილვა და 
რეკომენდაციები 
“Gender, diversity and 
justice: Overview and 
recommendations”, 
Warsaw: OSCE/ODIHR.

კითხვები შესაგროვებელი და 
გასაანალიზებელი 
მონაცემების მაგალითები

პრაქტიკის გაუმჯობესების 
მაგალითები

შეესაბამება, თუ არა 
კონსტიტუცია და ეროვნული 
კანონმდებლობა ადამიანის 
უფლებების საერთაშორისო და 
რეგიონულ ვალდებულებებს, 
მათ შორის გენდერულ 
თანასწორობასთან 
დაკავშირებით?

სახელმწიფოს მიერ 
რატიფიცირებული ადამიანის 
უფლებათა საერთაშორისო და 
რეგიონული ინსტრუმენტების 
იდენტიფიცირება;

იმ კანონების 
იდენტიფიცირება, რომლებიც 
არ შეესაბამება ადამიანის 
უფლებათა საერთაშორისო და 
რეგიონულ ვალდებულებებს;

ადამიანის უფლებათა 
საერთაშორისო 
და რეგიონული 
ინსტრუმენტების 
რატიფიცირება;

ყველა დისკრიმინაციული 
კანონის შეცვლა;

ინფორმაციის გავრცელება 
ახალი/შეცვლილი 
კანონმდებლობის შესახებ 
და მასთან შესაბამისობის 
უზრუნველყოფა;

აქვთ თუ არა 
მართლმსაჯულების სექტორის 
წარმომადგენელ ცალკეულ 
პირებსა და ორგანოებს 
სათანადო ცოდნა მათი 
როლის შესახებ, რათა 
უზრუნველყონ ქვეყნის 
მხარდაჭერა, გენდერული 
თანასწორობის კუთხით 
ნაკისრი ვალდებულებების 
განხორციელების საქმეში?

სასამართლო სისტემისა 
და სამართლის დარგის იმ 
პროფესიონალებისა (მათ 
შორის მოსამართლეები 
და პროკურორები) 
და სასამართლოს 
ადმინისტრატორთა 
პროცენტული მაჩვენებელი, 
რომლებმაც გაიარეს 
ტრენინგი გენდერის 
საკითხებზე (სქესის, 
თანამდებობის, რანგის, 
ადგილმდებარეობისა და 
სხვა შესაბამისი ფაქტორების 
მიხედვით სეგრეგირებული 
მონაცემები);

გენდერის საკითხებზე 
ტრენინგისა და 
მგრძნობელობის 
გაზრდის/ცნობიერების 
ამაღლების პროგრამების 
განხორციელება და ამგვარი 
პროგრამების შეფასება;

ყველა თანამშრომლისა 
და ორგანოს სამუშაო 
აღწერილობის განახლება 
გენდერზე პასუხისმგებელი 
სამინისტროების 
დახმარებით;

გენდერული პოლიტიკის, 
გენდერული სამოქმედო 
გეგმის დანერგვა, ან 
გადასინჯვა.

არსებობს, თუ არა თანაბარი 
შესაძლებლობები 
დაწესებულების შიგნით 
დაქირავების, დაწინაურებისა 
და ანაზღაურების 
თვალსაზრისით? 

სასამართლო სისტემისა 
და სამართლის დარგის 
პროფესიონალებისა 
და სასამართლოს 
ადმინისტრატორთა 
პროცენტული მაჩვენებელი 
დაწესებულებაში (რანგის, 
მდედრობითი, მამრობითი და 
ტრანსგენდერი ადამიანების 
სეგრეგირებული  მონაცემები);

სამუშაო ადგილას ბავშვთა 
დღის ცენტრების რაოდენობა, 
მოქნილი სამუშაო 
საათების ან/და შინიდან 
მუშაობის პოლიტიკა (სადაც 
შესაძლებელია), ასევე, 
თანაბარი  და ანაზღაურებადი 
დეკრეტული და მამის 
შვებულების ნორმები; 

გენდერის ნიშნით 
სეგრეგირებული მონაცემები 
თანამშრომელთა გადინებისა 
და შენარჩუნების შესახებ;

ანაზღაურების შესახებ 
გენდერის მიხედვით 
სეგრეგირებული მონაცემები;

დისკრიმინაციის 
დაუშვებლობის 
პოლიტიკის დანერგვა და 
მასთან შესაბამისობის 
უზრუნველყოფა,  თანაბარი 
შესაძლებლობების 
უზრუნველყოფა 
ყველასთვის;

ბავშვთა დღის ცენტრების, 
მოქნილი სამუშაო საათების 
ან/და შინიდან მუშაობის 
პოლიტიკის (სადაც 
შესაძლებელია) დანერგვა;

არსებობს, თუ არა 
ორგანიზაციაში ტრენინგის 
გავლის თანაბარი 
შესაძლებლობები? 

სასამართლო სისტემისა 
და სამართლის დარგის 
პროფესიონალებისა 
და სასამართლოს 
ადმინისტრატორების 
პროცენტული მაჩვენებელი 
(მამრობითი, მდედრობითი და 
ტრანსგენდერი), რომლებმაც  
ტრენინგი, სულ მცირე 
უკანასკნელი ერთი, ხუთი და 
ათი წლის განმავლობაში 
გაიარეს (დანაწევრებული 
მონაცემები);

ტრენინგის ადგილებზე 
ბავშვთა დღის ცენტრის, ან 
ზრუნვის დაწესებულების 
არსებობა;

ერთადერთ/ძირითად 
მზრუნველებზე გამიზნული 
პოლიტიკის არსებობა;

დისკრიმინაციის 
დაუშვებლობის 
პოლიტიკის დანერგვა და 
მასთან შესაბამისობის 
უზრუნველყოფა, 
ყველასათვის თანაბარი 
შესაძლებლობების 
უზრუნველყოფა;

ტრენინგის ადგილებზე 
ბავშვთა დღის ცენტრის, ან 
ზრუნვის მომსახურებების 
უზრუნველყოფა;

ტრენინგის დისტანციურად, 
ან ისეთ დროს/
ადგილას მიწოდება, 
რომელიც მისაღებია 
მზრუნველთათვის;

ისეთი პოლიტიკის 
დანერგვა, რომელიც ხელს 
უწყობს  ერთადერთ/
ძირითად მზრუნველებს 
და ტრენინგზე თანაბარ 
ხელმისაწვდომობას 
უზრუნველყოფს.

ეპყრობიან, თუ არა 
მართლმსაჯულების 
სექტორში ადამიანებს 
თანაბრად და ხდება, თუ 
არა მათი დისკრიმინაცია  
გენდერული იდენტობის, ან 
თვითგამოხატვის ნიშნით 
(იქნება ეს მოსამართლეები, 
პროკურორები, სასამართლოს 
სხვა თანამშრომლები, 
დაზარალებულები, მოწმეები, 
თუ ბრალდებულები)?

გარე და შიდა საჩივრებისა 
და დისციპლინური 
სამართალწარმოების 
რაოდენობა, რომელიც 
პირდაპირ ეხება გენდერული 
ნიშნით დისკრიმინაციას, 
შევიწროებას, ან ძალადობას;

იმის შეფასება, 
ადგილი აქვს თუ არა 
და როგორ ოპერირებს 
გენდერული მიკერძოება 
დაწესებულებაში და 
მიგნებების საფუძველზე 
მოქმედება;

ისეთი პოლიტიკისა 
და სახელმძღვანელო 
მითითებების 
დანერგვა, რომლებიც 
დისკრიმინაციისგან დაცვას 
უზრუნველყოფენ;

სათანადოდ ეკიდებიან თუ 
არა გენდერული ნიშნით 
ძალადობის, მათ შორის 
ოჯახში ძალადობის, საქმეებს?

გენდერული ნიშნით 
ძალადობის განხილულ 
საქმეთა რაოდენობა და 
მათი შედეგები (დევნა 
შეწყდა, საჩივარი გატანილია, 
გამამართლებელი, ან 
გამამტყუნებელი განაჩენი 
და სასჯელი), მათ შორის 
ოჯახში ძალადობის იმ 
საქმეების რაოდენობა, 
სადაც  შემამსუბუქებელი 
გარემოებები დადგინდა;

სპეციალიზებული 
პროკურორების დანაყოფების, 
მოსამართლეებისა და 
სასამართლოების არსებობა 
გადამზადებული კადრებით 
და ადეკვატური რესურსებით 
გენდერთან დაკავშირებულ 
დანაშაულებთან 
მუშაობისთვის;

იმ მსხვერპლთა/
გადარჩენილთა  პროცენტული 
მაჩვენებელი, რომლებიც 
კმაყოფილნი არიან 
მოპყრობით და თავისი 
საქმეების შედეგებით;

სასამართლო სისტემისა 
და სამართლის დარგის 
პროფესიონალების 
პროცენტული მაჩვენებელი, 
რომლებმაც გამოკითხვისას 
უპასუხეს, რომ გენდერული 
ნიშნით ძალადობა 
სერიოზული დანაშაული არ 
არის.

სასამართლოს 
პრაქტიკოსების 
მგრძნობელობის გაზრდა 
იმ ზიანთან მიმართებით, 
რომელსაც გენდერული 
ნიშნით ძალადობა იწვევს 
ფიზიკური ზიანის გარდა და 
იმ კონტექსტების გაცნობა, 
რომლებშიც გენდერული 
ნიშნით ძალადობა ხდება;

პოლიტიკისა და 
სახელმძღვანელო 
მითითებების ცვლილება 
იმისათვის, რომ უკეთ 
უპასუხოს გენდერული 
ნიშნით ძალადობის  
მსხვერპლთა/
გადარჩენილთა 
განსხვავებულ საჭიროებებს;

გენდერული ნიშნით 
ძალადობის საქმეთა 
განხილვის მონიტორინგი 
ზემოაღნიშნულ 
პოლიტიკასთან 
შესაბამისობის 
უზრუნველსაყოფად და 
იქ, სადაც მოქმედება 
აუცილებელია.

